
 Ndi madekwana avhuḓi, dzikhonani. Kha ri ime zwino 
 lwa tshifhinganyana u itela thabelo. Ri kotamisa 
zwifhaṱuwo zwashu.
2 Khotsi ashu wa Ṱaḓulu, musi ri tshi pfa ulwo—ulwo 
luimbo lwo nakaho, ri—ri a elekanya, Murena, nga ha…uri 
U tsini. Huno ri a rabela uri U ḓo ri ṱanganedza madekwana 
a ṋamusi, Murena, sa vhana Vhau, u tshi ri hangwela zwivhi 
zwashu zwoṱhe na dziphambuwo, huno u tshi ri ṋea zwa 
phaṱhutshedzo Dzau, vhunga ri vhathu vha ṱoḓaho.
3 Huno kha iyi awara khulwane ine ra khou tshila khayo, 
huno ri a vhona, nga ṅwaha, hu ṋaṋa hu swifhala na u 
swifhala, kha shango. Huno u Ḓa ha Murena hu a penya na 
u penya, musi A tshi Ḓidzumbulula kha…kha Ipfi Ḽawe na 
kha u vhonadzwa Hawe. Ro ḓa hafhu, madekwana a ṋamusi, 
Murena, u lingedza, zwa uyu muṱangano, na u rabela Iwe uri u 
ri vulele, Murena, iḽi Pfundo ḽa Vhuraru ḽa iyi Bugu, uri ḽi kone 
u ḓivhea kha riṋe, uri ri ḓivhe zwine ri nga ita na uri ri tea u 
tshila hani, na u vha Vhakriste vha khwine.
4 Ndi a rabela, Mudzimu, uri U ḓo ita a sa athu vha Mukriste 
muṅwe na muṅwe ngomu hafha, madekwana a ṋamusi, uri 
a limuhe ṱhoḓea Yau. Zwi tendele. Huno ndi—ndi a rabela, 
Khotsi wa Ṱaḓulu, uri Mukriste o bebwaho hafhu muṅwe na 
muṅwe a limuhe uri u tea u tshila e tsini u fhira zwe a ita 
tshifhingani tsho fhiraho, uri roṱhe ri vhe kha uvho vhuthihi 
ha lufuno lwa Vhukriste na lutendo.
5 Tendela uri muthu muṅwe na muṅwe a lwalaho vhukati 
hashu u ḓo fhola madekwana a ṋamusi, Murena. Vha a 
limuha ṱhoḓea yavho ya Iwe. Huno ndi a rabela, Khotsi, uri 
U ḓo fhaṱutshedza tshiṅwe na tshiṅwe tsho itwaho kana tsho 
ambiwaho, kha khuliso Yau na vhugala, nga Dzina ḽa Yesu ri a 
zwi humbela. Amene.
6 Zwo luga, hafhu, madekwana a ṋamusi, ro kuvhangana 
fhethu huthihi hafhu u itela izwi, vhu—vhusiku ha 
Ḽavhuraru ha vhege. Huno ri a fulufhela Murena, 
madekwana a ṋamusi, u itela u shu—shululwa huhulwane ha 
phaṱhutshedzo Dzawe kha Ipfi Ḽawe. Huno ṋamusi ndo vha 
ndi tshi khou guda, sa nga misi, huno ndi tshi khou lingedza 
u elekanya nga ha zwithu zwine zwa ḓo vha zwo tea lwo 
engedzeaho u zwi amba, na tshithu, nḓila ya u tshi amba, 
huno zwenezwo ndo ḓitika nga Murena u nṋea ṱhalutshedzo 
na ṱhaluso dza—dza iḽi Ipfi ḽo ṅwaliwaho. Huno ndi a Mu 
livhuwa kha zwe A ri itela kha vhege, uri riṋe…kha u 
pfuṋululwa ha aya Mapfundo.

7 Huno, zwino, ṱhaṅwe tshi ḓo vha tshithu tshavhuḓi 
arali nga matsheloni a Swondaha, ngei…Inwi ni a ḓivha, 
zwifhinga zwinzhi…A ri ambi uri ri si pfesesiwe, fhedzi, 
inwi ni a ḓivha, inwi…Zwi vha nga iyo nḓila. Huno 
ngauralo, khamusi, nga matsheloni a Swondaha, arali vhoṱhe 
vha re na mbudziso ṱhalukanyoni yavho malugana nazwo, 
vha tshi ḓo i ṅwalulula huno vha i ṋea kha desike hafha, 
vhusiku ha Mugivhela, huno ngauralo ndi nga vhona zwine 
ya vha zwone. Huno zwenezwo ndi a lingedza u ni fhindulela 
yone, nga matsheloni a Swondaha, Murena a tshi funa. Ndi 
elekanya uri izwo zwi ḓo vha khwine u fhira zwe ra vha ri 
tshi khou zwi puḽana, ngauri nga tshiṅwe tshifhinga a zwi 
pfeseswi, inwi ni a ḓivha. Huno ngauralo nga iyo nḓila ndi 
ḓo wana…Zwi ḓo vha khwine uri ndi ḓo—ndi ḓo i wana 
tswititi, inwi ni a ḓivha. Zwi ḓo vha zwine zwa tou vha 
zwone. Ngauri, nga tshiṅwe tshifhinga, zwino…
8 Muṅwe muthu o founa ṋamusi huno a amba, uri—uri, a 
founa huno a tshi ṱoḓa u ḓivha arali zwo vha zwi ngoho, uri, 
“Musi hone—hone U Takulelwa Ṱaḓulu ho no itea, hu ḓo vha 
na muthihi fhedzi Jeffersonville na muthihi ngei New York, 
huno vhaṅwe vhoṱhe seli ha lwanzhe.” Ngauralo, ni a vhona, 
zwo sokou sa pfesesiwa. Zwenezwo muṅwe a amba, uri, 
“Vhusiku ha Mugivhela, arali Murena a tshi ri ṋea Pfundo ḽa 
u fhedzisela, zwenezwo Yesu u ḓo vha fhano nga matsheloni a 
Swondaha.” Ni a vhona? Ngauralo ndi yone—ndi yone…Inwi 
ni a vhona, inwi—inwi a ni iti…Izwo, izwo a zwo ngo ralo. 
Huno inwi a ni…A si zwone.
9 A ri ḓivhi. Arali muṅwe muthu a tshi ni vhudza uri u a 
ḓivha uri U ḓa lini, inwi ni a ḓivha uri u khou khakha, tsha 
u tou thoma, ngauri a hu na a no ḓivha izwo. Fhedzi ri ṱoḓa u 
tshila, ṋamusi, vhunga zwe zwa vha zwi zwone zwa zwino.
10 Ndi khou yo nga ndi a ni rembulusa u mona hoṱhe lwa 
muniti, ngauralo ḓilugiseni. Ndi—ndi a tenda uri Yesu u ḓo ḓa u 
ḓo ḓa hu sa athu fhela, fhasi ha, miniti miraru u bva zwa zwino, 
lwa tshifhinga Tshawe. Inwi ni a ḓivha uri itsho tsho lapfa hani? 
Miṅwaha i ṱoḓaho u vha ya furaruṱhanu. Ni a vhona, miṅwaha 
ya tshigidi ndi ḓuvha ḽithihi fhedzi, Nae, inwi ni a vhona.
11 Ngauralo, musi ni tshi pfa muapostola ngeno murahu a 
tshi ri, “Tshifhinga tsho sendela,” nga hangeno, “tshifhinga 
tsho sendela.” Muapostola o amba izwo kha Nzumbululo. 
Inwi ni a ḓivha uri itsho tsho lapfa hani? Itsho a tsho ngo…
Izwo ho vha hu mulovha fhedzi, kha Mudzimu, hu sa athu 
vha maḓuvha mavhili.
12 Huno, ni a vhona, arali hu miniti miraru, fhasi ha miniti 
miraru ya u Ḓa Hawe, ni a vhona, itsho tshi ḓo vha miṅwaha 
ya furaru, i no ṱoḓou vha, kha riṋe, kana tshiṅwe tshithu nga 
iyo nzudzanyo. Huno sedzani uri hani, zwine miniti miraru 

ya ḓo vha zwone Khae: U khou vuwa, u ḓa. Ngauralo riṋe, 
inwi…nga tshiṅwe tshifhinga musi ni tshi vhala hafha, U 
khou amba nga maga a Ipfi, ni a vhona, hu si nga maga ashu.
13 Huno zwenezwo arali ndo zwi ḓivha uri U khou ḓa vhusiku 
ha matshelo, vhusiku ha matshelo, matshelo ndo vha ndi 
tshi ḓo guda huno nda Mu humbela uri a nṋee Mulaedza wa 
Pfundo ḽa Vhuṋa. Huno ndo vha ndi tshi ḓo ḓa ngeno fhasi 
huno nda U rera, zwi fanaho. Ni a vhona? Ndi—ndi ṱoḓa u vha 
ndi tshi khou ita ḓuvha ḽiṅwe na ḽiṅwe zwenezwo zwine nda ḓo 
vha ndi tshi khou ita arali A tshi ḓa. Huno a thi ḓivhi huṅwe 
fhethu ha vhukhwine u fhira u farwa henefho mushumoni, ni 
a vhona, kha poswo ya mushumo wanga. Ngauralo ri dzulela u 
bvela phanḓa u swika A tshi ḓa.
14 Nga tshiṅwe tshifhinga musi ri tshi tou vhala, huno, zwino, 
ṱhogomelani nga maanḓa. Huno musi ni tshi vhala, ni tshi 
wana dzitheiphi, dzi thetsheleseni zwavhuḓi. Ngauri, ni ḓo 
zwi wana kha theiphi, ngauri vho vha vha tshi khou tamba 
idzo theiphi murahu, huno ndi dzavhuḓi vhukuma nahone dzi 
khagala. Ngauralo, ni ḓo dzi wana dzi tshi pfala henefho.
15 Zwino, muṅwe na muṅwe a no funa Kristo, ndi a fhulufhela, 
madekwana a ṋamusi, na muṅwe na muṅwe a no Mu funa.
16 Ndi ḓo ni vhudza mini, nga tshiṅwe tshifhinga, zwine zwa 
ḓaḓisa vhathu, uyo muṅwe muthu a no dzhena ngomu huno 
a songo wana tshipiḓa tsha u thoma tsha tshumelo, inwi ni a 
vhona. Zwenezwo vha a dzhena ngomu huno vha pfa inwi ni 
tshi amba nga ha zwa murahu, ni tshi rwa murahu, tshiṅwe 
tshithu, huno zwenezwo vha dzhia izwo, zwine zwa ambiwa, 
huno vha songo wana tshipiḓa tsha u thoma. Zwenezwo 
zwoṱhe zwi khou vha ḓaḓisa, inwi ni a vhona, zwenezwo. Huno 
vha elekanya uri tshiṅwe tshithu tsho ambiwa nga nḓila yo 
fhambanaho, fhedzi Ḽo—fhedzi a Ḽo ngo ralo.
17 Ngauralo arali ni na mbudziso ine na sa kone u i pfesesa, 
itonu i ṅwala kha tshipiḓa tsha bammbiri. I vheeni nga ngomu, 
tshifhinga tshiṅwe na tshiṅwe vhukati ha zwino na vhusiku ha 
Mugivhela. Huno ndi ḓo lingedza, nga matsheloni a Swondaha, 
u…Arali i tshi mangadza zwiṱuku, inwi ni ri, “Zwo luga, 
ndi a mangala uri itshi tsho amba mini hafha. A tho ngo tshi 
wana.” Inwi ni a ḓivha zwine nda khou amba. Zwenezwo ndi 
ḓo lingedza u ni fhindulela yone, nga matsheloni a Swondaha, 
Murena a tshi funa.
18 Zwino, nga madekwana a ṋamusi ri khou yo vhala kha iḽi 
Ipfi ḽo fhaṱutshedzwaho ḽa kale hafhu, kha ndima ya vhu6. Huno 
ri thoma nga madekwana a ṋamusi nga Pfundo ḽa Vhuraru. 
Huno iḽo ndi ndimana ya vhu5, ndimana ya vhu5 na ya vhu6.
19 Huno vhusiku ha matshelo ri vala vhanameli vhaṋa; bere 
tshena, na bere tswuku, bere ntswu, na bere tseṱhana.

20 Huno ndi ṱoḓa u amba izwi. Uri, tshifhinga tshiṅwe na 
tshiṅwe, na u swika nga matsheloni aya, hu tshi…Ndi a vuwa 
nga u ṱavhanya vhukuma, vhukuma huno nda ya thabeloni 
zwithu zwi sa athu rithea, huno nda dzulela u rabela masiari. 
Fhedzi nga matsheloni aya, nga u ṱavhanya, Muya Mukhethwa 
wo ḓa he nda vha ndi hone. Huno zwi tshi tou vha khagala 
sa tshiṅwe tshithu, ndo—ndo vhona iḽi ḽiṅwe Pfundo ḽi tshi 
pfuṋululwa zwino, ḽo tou kokotolo. Zwino—zwino—zwino, U a 
mpfa, ndi a ḓivha. Huno ndi a livhuwa nga maanḓa.
21 Zwino, ni ḓo tou elelwa uri hu na tshiṅwe tshithu tshi no 
khou bvelela. Itsho, ndi—ndi a fhulufhela uri ni khou tshi fara, 
ni a vhona, ni a vhona, uri hu na tshiṅwe tshithu tshi no khou 
bvelela. Ndi ṱoḓa u linga itshi tshivhidzo luthihi nga tshiṅwe 
tshifhinga, huno nda vhona arali zwa vhukuma vha tshi nga 
kona u doba tshiṅwe tshithu tshi sa athu itea zwa vhukuma. 
Zwino elelwani, elelwani zwe nda ni vhudza. Huno, zwino, 
Murena a ri thuse.
22 Zwino kha ndimana ya vhu5.

Huno musi o no pfuṋulula pfundo ḽa vhuraru, nda 
pfa ḽivhanda ḽa vhuraru ḽi tshi ri, Iḓa…u vhone. Huno 
nda vhona, huno vhonani bere ntswu; na uyo we a 
dzula khayo o vha e na phere ya zwa u pima tshanḓani 
tshawe.

Huno nda pfa ipfi vhukati ha mavhanda maṋa ḽi 
tshi ri, Muelo muthihi wa mavhele ndi sheleni, mielo 
miraru ya luvhele ndi sheleni; fhedzi vhona uri a u 
vhaisi mapfura na…veine.

23 Zwino kha ri ṋee izwi muṱoḓo zwiṱukunyana, na kha 
Mapfundo e ra a fhira. Ngauri, u tou fana na kha zwikhathi 
zwa tshivhidzo, mulandu, ri lingedza u ṋea muṱoḓo, u nga ri 
a zwi kapea, u swika ni tshi nga kona…Iyo ndi nḓila ine 
zwikhathi zwa vha ngayo kha Luṅwalo, tshiṅwe tshi kapea 
tshiṅwe, u tou nga zwenezwo. Vhunga u namela ḽeri, huno ni 
tshi khou namela tshiṱepisi, kha ndi ralo; tshiṅwe tshi tshi 
gidimela murahu kha tshiṅwe, huno tshi tshi vhuya murahu 
nga u ralo, musi ni tshi ya nga tshiṱepisi.
24 Huno zwino, aya Mapfundo, one…Ndi yone—Bugu 
ya Thengululo, yo pfuṋelwaho. Muṅwe na muṅwe u pfesesa 
izwo? [Tshivhidzo tshi ri, “Amene.”—Mudz.] Huno iyi Bugu yo 
pfuṋelwa nga Mapfundo a Sumbe. Ndi Bugu ya mapfundo a 
sumbe. Ni a vhona?
25 Huno zwino elelwani, vhunga ro ni fanyisela zwone, huno 
ra zwi dzhia kha Yeremia na vhoṱhe. Zwino, vhone, musi vho 
no…Vho ṅwala nga iyi nḓila, kha tshipiḓa tsha—tsha ḽiṅwalo, 
kana bammbiri, kha ndi ralo; kana, hu si bammbiri, fhedzi 
ho vha hu mukumba. [Mukomana Branham u ṱalutshedza 
u petuluwa na u pfuṋelwa ha tshikurolo, nga u shumisa 



PFUNDO ḼA VHURARU 249

mabaphathi a bammbiri—Mudz.] Huno vho ḽi petulula, nga iyi 
nḓila. Zwino izwo…Huno zwenezwo magumo azwo a litshwa 
nga iyo nḓila; izwo zwi sumba zwi re henefho. Zwenezwo 
tshi tevhelaho tshi dzhia lushaka lu fanaho lwa vhuimo, tshi 
petuluwa nga nḓila i fanaho, tshi petuluwa nga iyo nḓila. 
Huno zwenezwo, magumoni hafha, tshi sokou kheruwa nga iyo 
nḓila, huno tsha sia tshiṅwe.
26 Zwo luga, iyo yo vha i Bugu ya mapfundo a sumbe. Zwino 
ro vha ri si na Bugu dzi no nga idzi u swika zwenezwino. 
Bugu tshifhingani tsha kale dzo vha dzi zwikurolo. Dzo vha 
dzo petwa. Huno zwenezwo musi vha tshi ṱoḓa ṱhoho kana 
tshiṅwe tshithu…Vhunga arali—arali Bivhili yo petululwa, 
inwi ni ṱoḓa u vhala Bugu ya Yesaya; ni ḓo khona hafha fhasi 
kha Yesaya, zwenezwo na I petulula nga iyo nḓila, huno na I 
vhala. Huno iyi ndi Bugu ya mapfundo a sumbe a Thengululo.
27 Huno zwino ri wana uri Ngwana i a bva, i dzhia Bugu kha 
tshanḓa tsha Uyo o dzulaho kha Khuluṋoni, huno ya pfuṋulula 
Mapfundo, huno—huno ya vhofholola…huno ya vhofholola 
Ayo, ya vhofholola Mapfundo kha vhathu.
28 Huno Mavhanda maṋa o dzulaho henefho, e ra a dzhia kha 
zwikhathi zwa tshivhidzo, Mavhanda eneo mathihi, inwi ni a a 
vhona nḓilani yoṱhe nga kha Luṅwalo, huno ndi One A no ita u 
ḓivhadza aya Mapfundo a no khou pfuṋululwa. Zwino, huno ri 
a vhona uri ndi bu—Bugu ya Thengululo.
29 Zwenezwo ra humela murahu huno ra wana 
mu—Murengululi wa Lushakani, huno ra Mu doba, u vhona 
zwe mushumo Wawe wa vha u zwone. Huno zwino lwa iyi 
miṅwaha yoṱhe, Kristo o vha a tshi khou ita mushumo wa 
Murengululi wa Lushakani. Zwino, vhoṱhe vha no pfesesa 
izwo, i ri ni, “Amene.” [Tshivhidzo tshi ri, “Amene.”—Mudz.] O 
vha a tshi khou ita mushumo wa Murengululi wa Lushakani.
30 Fhedzi hu ḓo ḓa tshifhinga tsha musi mushumo wa u 
rengulula u tshi ḓo fhela. Huno musi mushumo wa u rengulula 
wo no fhela, zwenezwo U ṱutshela Khuluṋoni ya Mudzimu, he 
A dzula zwino. Fhedzi iyo a si Khuluṋoni Yawe. “A kundaho 
u ḓo dzula na Nṋe kha Khuluṋoni Yanga, vhunga Ndo kunda 
huno nda dzula fhasi kha Khuluṋoni ya Khotsi Anga.” Iyo a si 
Khuluṋoni Yawe. Iyo ndi ya Muya, Mudzimu. Kristo, Ngwana, 
a si Yawe. Ndi ene Mudzimu o itaho vhudzulo kha muthu, ni 
a vhona; ane a vha uri ndi onoyo Mudzimu muthihi, o itaho 
vhudzulo kha muthu. Zwino, U takuwa tshidzuloni…
31 Tsha u thoma, nḓivhadzo yo bva, ngauri, “Naa ndi 
nnyi a no kona u ḓa huno a re-…huno a dzhia iyi Bugu ya 
Thengululo?” Ni a vhona, ngauri puḽane yoṱhe ya thengululo, u 
bva kha Adamu, zwoṱhe zwe Adamu a xedza.
32 Ho vha hu si na tshe tsha xela u swika Adamu. Huno 
nga murahu ha Adamu, zwoṱhe zwo xela, kha ḽifhasi. Huno 

tshiṅwe na tshiṅwe kha tsiko ya ḽifhasi tsho xela. Huno 
tshiṅwe na tshiṅwe tsho wa na Adamu, tsha buḓekanya 
phandekanyo, uri hu songo vha na muṅwe a no kona u humela 
murahu, hu sa vhe na nḓila na luthihi. Munna, musi o ita 
tshivhi, o ṱutshela nḓila yawe, ho ngo ṱutshela nḓila ya u ya 
murahu u itela ene muṋe. Huno zwenezwo…
33 Musi iyi mbudziso i tshi vhudziswa; Yohane mudzumbululi, 
uyo…muporofita Yohane, o vha e kha bono huno o zwi vhona. 
Huno ho vha hu si na munna ngei Ṱaḓulu, hu si na munna kha 
ḽifhasi, hu si na munna nga fhasi ha ḽifhasi, kana muṅwe muthu, 
we a vha o tea u sedza kha Bugu. Ni a vhona? Zwino itonu 
elekanya nga izwo! Zwenezwo Ngwana i a ḓa phanḓa, huno I 
dzhia Bugu. Zwino Yohane o humbelwa uri a si tsha tswimila. 
A ri, “Vhona, Ndau ya Yuda yo fhenya, huno—huno I nga dzhia 
Bugu huno ya I vula.” Ngauralo, a rembulutshela u sedza Ndau, 
huno a vhona Ngwana. Muhulwane a vhidzelela, a ri, “Ndau yo 
fhenya.” Fhedzi musi a tshi ḓa huno a sedza, ho vha hu Ngwana 
i tshi bva kha Khuluṋoni.
34 Zwino, na khathihi o vha a sa athu limuwa Izwo. Ndi ngani? 
O vha o no vhuya murahu henefho, kha u ita Hawe mushumo wa 
u pfumedzanya Wawe; ngauri O vha a tshi khou nzwurumela 
vhathu malofha, a tshi khou rabelela vhathu, u swika nga muya 
wa u fhedza, we wa vhewa kha Bugu ya Vhutshilo ya Ngwana 
shango ḽi sa athu tehwa, a dzhena ngomu. Hu khou ḓo vha na 
vhanzhi vhavho henefho, huno izwo ndi zwone. Ndi zwenezwo 
fhedzi. Vhaṅwe a vha nga ṱoḓi na u dzhena ngomu; a vha 
na lutamo lwa u dzhena ngomu. Huno ngauralo, zwenezwo, 
musi uyo muya wa u fhedza u tshi dzhena ngomu, zwenezwo 
tshifhinga tsha thengululo tsho fhela.
35 Zwenezwo Ngwana i a ḓa u vhila pfanelo Dzayo kha zwe 
Ya rengulula, huno iyo ndi tsiko yoṱhe. Ḽifhasi na tshiṅwe 
na tshiṅwe ndi Zwawe. Ni a vhona? O zwi rengulula nga 
Malofha A Ene muṋe. Huno musi A tshi ḓa u dzhia iyi Bugu, 
u I vula, mulandu, nṋenṋe, vho vha…Yohane ho ngo tsha 
tswimila. Huno o sedza, huno iyi Ngwana yo vha i Ngwana 
yo ṱhavhiwaho. Yo vha yo no ḓi ṱhavhiwa, fhedzi yo vha i tshi 
khou tshila hafhu. Huno zwino ro wanulusa uri ngwana yo 
ṱhavhiwaho ndi ngwana ya malofha, i tshi khou bva malofha 
hoṱhe-hoṱhe. Yo ṱhavhiwa. Nga murahu ha musi Yo ṱhavhiwa, 
Yo no vuwa hafhu. Yo vha yo dzula kha Khuluṋoni, i ri ni, ngei 
murahu ha Khuluṋoni, nga nḓila iyi, i tshi khou rabelela iyo 
mimuya yoṱhe i no ḓo ḓa. Zwenezwo musi wa u fhedza wo vha 
u hafha, huno zwo fhela, ene…Mudzimu o vha a tshi kha ḓi 
vha o fara Bugu ya Thengululo. Ni a vhona? Zwino U khou tou 
ita mushumo wa wa Lushakani zwino.
36 Vhunga, Boasi o tsela fhasi, huno Ruthe o vha o tou dzula 
henefho o lindela u swika Boasi…Ndi amba, Boasi o ita 
the-…wa lushakani, mushumo wa u rengulula. Ni a elelwa 



PFUNDO ḼA VHURARU 251

nṋe ndi tshi rera izwo, hu si kale? Ruthe, u kuvhanganya; 
huno, Ruthe, tshiṅwe na tshiṅwe tshe a ita; na u tsa fhasi, 
huno tshithu tsha u fhedza tsho vha tshi, Ruthe, o lindela. Ni 
a elelwa uri ndo fanyisa hani izwo Tshivhidzoni? Musi, Boasi 
a tshi ya fhasi kha wa lushakani a tshi ita mushumo wa u 
rengulula. O zwi ita; a rahekanya tshienda tshawe huno a ita 
vhuṱanzi, huno a rengulula Naomi, huno, nga kha henefho, 
a wana—a wana Ruthe. Zwino, ngauralo, Ruthe o vha o tou 
lindela, ngauri o vha o no ḓi shuma. O no ita izwi zwiṅwe 
zwithu zwoṱhe, fhedzi o vha o lindela zwino. Huno zwenezwo 
musi…Tshivhidzo tsho lindela, tshi khou awela (vhunzhi 
havho, vhunzhisa havho, buseni ḽa ḽifhasi), musi A tshi khou 
ita mushumo wa Lushakani Wawe wa u Rengulula.
37 Zwino shango ḽi kha ḓi tshimbila nga nḓila yo vhifhaho. 
Huno tshivhi tshi khou ṱhophekana, huno—huno vhulwadze, 
na khombo, na lufu, na vhuṱungu. Vhanna vha sa ofhiho 
Mudzimu na vhasadzi vha sa ofhiho Mudzimu vha a fa henefho 
fhasi. Pfuko i a vha ḽa, huno tshiṅwe na tshiṅwe-vho, musi vha 
sa koni u linganyisa lutendo lwo eḓanaho u swika ngei nnḓa 
huno vha lu fara.
38 Zwino dzhielani nzhele. Fhedzi zwenezwo nga murahu 
ha musi zwo no fhela, nga murahu ha u vhuedza-Hawe…U 
rabelela Hawe ha itwa, U a ḓa phanḓa, a dzhia Bugu tshanḓani 
Tshawe. Huno zwenezwo Yohane, na tshiṅwe na tshiṅwe ngei 
Ṱaḓulu, huno tsha thoma…Mimuya i re fhasi ha aḽiṱari ya 
thoma u zhamba. Ri wana izwo kha Pfundo ḽa Vhurathi, hafhu. 
Huno nga nḓila ye vha takala! Huno—huno vha wela fhasi, 
vhahulwane, huno vha shulula nnḓa thabelo dza vhakhethwa. 
Huno mimuya i re fhasi ha aḽiṱari ya vhidzelela, “Iwe wo 
fanela, ngauri Wo ri rengululela kha Mudzimu! Huno ri ya 
murahu kha ḽifhasi, u tshila sa dzikhosi na vhotshifhe.” Oo, ho 
vha hu na khulwane…
39 Huno Yohane a ri, “Muṅwe na muṅwe ngei Ṱaḓulu, 
tshiṅwe na tshiṅwe fhasi ha ḽifhasi, na tshiṅwe na tshiṅwe,” 
tsho mu pfa a tshi khou renda Mudzimu nga hazwo. Yohane u 
fanela u vha o wana dzina ḽawe Henefho nṱha, ni a ḓivha. Nga 
itsho tshifhinga tshoṱhe!
40 Zwenezwo a ri, “O fanela u dzhia Bugu ya Thengululo.” 
Zwino a i tsha vha ngei murahu kha Muhaṱuli. Ndi ya 
Murengululi, huno O ita mushumo wa thengululo.
41 Zwino U khou yo sumbedza Tshivhidzo zwe A ita. Amene. 
Ni a vhona? Zwenezwo U khou tou dzhia…Fhedzi Bugu yo 
valwa. A hu na we a ḓivha, na luthihi. Vha a ḓivha uri Yo 
vha i Bugu ya Thengululo, henefho nṱha Hayo, fhedzi I tea u 
dzumbululwa maḓuvhani a u fhedzisela. U ya nga Nzumbululo 
ya 10, muruṅwa wa vhusumbe u khou yo ṋewa Mulaedza wa 
Iyo. Ngauri, Yo amba, zwauri, “Nga tshifhinga tsha u huwelela 

ha tshikhathi tsha vhusumbe tsha tshivhidzo, muruṅwa 
wa vhusumbe, musi a tshi huwelela, zwiphiri zwoṱhe zwa 
Mudzimu zwi tea u fhela, nga u huwelela hawe.” Zwenezwo, 
nga murahu ha musi Yo no dzumbulula, Muruṅwa u tsela fhasi 
a tshi bva Ṱaḓulu, we a vha e Kristo. Zwino elelwani, uyu 
muruṅwa u kha ḽifhasi, muḓinḓa.
42 Fhasi hu ḓa Kristo, inwi ni a Mu vhona kha ndima ya 
vhu10 ya Nzumbululo; u vhea mulenzhe muthihi kha shango, 
muṅwe kha lwanzhe; musengavhadzimu kha ṱhoho Yawe, 
maṱo a tshi nga…huno milenzhe i tshi nga mulilo, na 
zwiṅwe-vho; a tshi imisa tshanḓa Tshawe, huno a ana nga Uyo 
ane a tshila lwa lini na lini na u ya ho ya, kha Khuluṋoni, uri, 
“Tshifhinga a tshi tsha ḓo vha hone.” Huno musi A tshi dzhia 
uyu muano, Mibvumo ya Sumbe i amba maipfi ayo.
43 Huno muṅwali, we, musi Yohane a tshi takulelwa nṱha, a 
tshi tea u ṅwala zwe a vhona. A thoma u ṅwala fhasi. A ri, “U 
songo Zwi ṅwala.” Ngauri…“U songo zwi ṅwala Izwo.” Ndi 
zwi re un-…A ri, “Zwi pfuṋele.” Mini nga ngomu? “Pfuṋela. 
U songo Zwi amba.” Ni a vhona, Zwi tea u dzumbululwa, 
fhedzi A zwo ngo vhuya zwa ṅwaliwa kha Ipfi.
44 Huno zwenezwo musi A tshi thoma u pfuṋulula Mapfundo, 
ri a wanulusa, zwo vha zwi tshi mangadza zwoṱhe. Ni a vhona? 
Musi O pfuṋulula Pfundo ḽa u Thoma, o elekanya, “Zwino 
hafha Ḽi khou yo ri, ‘Huno zwi ḓo ḓa zwauri mukeneṅene u ḓo 
dzhia khuluṋoni, huno tshiṅwe tshi ḓo ita itshi, na itshi tshi ḓo 
ita itsho.’”
45 Fhedzi musi tshi hone, hafha o ṱuwa, bere tshena, o 
namela, huno hu na munameli khayo. Zwo luga, “O vha e na 
vhura tshanḓani tshawe; huno o ṋewa khare, nga murahu ha 
tshikhathinyana,” a ralo. Ndi zwenezwo fhedzi.
46 Huno Ngwana ya humela murahu hafhu, huno ya kokodza 
ḽiṅwe Pfundo, huno hafha ha ṱuwa ntswu…munameli wa bere 
tswuku. “Huno o vha e na…a ṋewa ba—banga; huno o vha 
a tshi khou yo ita nndwa; huno a ṋewa maanḓa mahulwane, 
huno a dzhia mulalo kha ḽifhasi, huno vha vhulahana.” Izwo 
zwo vha zwi zwa lushaka lwa…hu tshi kha ḓi vha tshithu tshi 
mangadzaho (tsho vha tshi songo ralo?), musi A tshi Ḽi pfuṋulula.
47 Huno zwenezwo a bvela phanḓa, huno a ri, “Nga ḓuvha ḽa 
phanḓa ha iyi Mibvumo ya Sumbe, zwiphiri zwoṱhe hafha zwi 
a dzumbululwa.”
48 Zwino sedzani. Zwenezwo ri a wanulusa, vhunga ro vha 
ri tshi khou guda, uri, fhasi nga kha zwikhathi, ro vha na 
vhashandululi, hu si vhaporofita. Vhashandululi! Huno ofisi 
iṅwe na iṅwe i hwala mushumo wa yone iṋe—wa yone iṋe.
49 U tou fana na munna a re mu—mutshimbidzi wa luṱingo, 
a si ramuḓagasi kokotolo. A nga ḓi ita mushumo muṱuku 

khazwo. Huno vhunga, arali munna e munna wa mulifhisi, zwo 
luga, ene zwa vhukuma…Munna ndi mugwi wa dinndi, huno 
na khathihi a songo ita muṅwe mushumo wa mulifhisi, ndi 
khwine a tshi vha kule ha mulifhisi; fhedzi a nga ita mushumo 
wa u nama muṱuku kana tshiṅwe tshithu.
50 Fhedzi musi Tshithu tsha vhukuma tshi tshi ḓo 
dzumbululwa nga ḓuvha ḽa u fhedzisela, ḽa tshipiḓa tsha u 
fhedza tsha Tshivhidzo, ndi musi Mudzimu o amba uri U ḓo 
rumela kha riṋe, u ya nga Maṅwalo. Huno ro zwi ṱola lunzhi 
na lunzhi, uri O bvumba uri Muya wa Eḽiya u ḓo vhuya u kha 
muṅwe muthu. Zwino, ndi elekanya uri izwo zwo itiwa uri 
zwi pfale. Huno riṋe…Huno ro sedza izwo uri zwi bvelele; 
huṅwe fhethu, muthu o ḓoliswaho, maḓuvhani a u fhedzisela, 
u takuwa. Zwino ni ḓo pfa vha vhusweleli ho kalulaho vhanzhi 
na tshiṅwe na tshiṅwe-vho, fhedzi izwo zwi tou—zwi tou 
lingedza u…Ndi diabolo, a tshi khou lingedza u dzhia kha wa 
vhukuma musi a tshi swika hafha, ni a vhona. Fhedzi zwi ḓo 
ṱaluswa zwavhuḓi. Inwi ni a ḓivha zwe Eḽiya a vha e zwone; 
huno sedzesani izwo, huno ni—ni ḓo ḓivha. Huno zwenezwo 
musi a…Zwino, Vhanangiwa vha ḓo ḓivha.
51 Hu si vhaṅwe; vhone nga ngoho a vha nga ḓo zwi ita. Zwone 
Zwi ḓo vha pfuka, nga maela dza milioni. Vhunga…Ro no fhira 
kha izwo zwoṱhe, huno ra sumbedza uri vho pfukiwa hani nga 
Yohane, uri vho pfukwa hani nga Eḽiya, uri vho pfukwa hani 
nga Yesu, nḓila ye vha vha pfuka nḓilani yoṱhe. Huno vha ḓo 
ita zwenezwo zwithihi, ngauri Bivhili yo amba uri vha ḓo ita. 
Ni a vhona? Ngauralo zwenezwo, nga itsho tshifhinga, Zwi ḓo 
vha zwo ṱukufhalaho nga maanḓa. Zwi ḓo nyadzea nga maanḓa. 
Izwo zwi ḓo…zwine zwa ḓo ita uri vhathu vha we Khazwo. Zwi 
vha zwi tshi nyadzea khavho. Ri a wanulusa, huno tshifhinga 
tshoṱhe, musi vhathu vha tshi vha vho thanyaho na u funzea, 
huno vha ḓivha zwinzhi zwoṱhe, zwenezwo vha tou…Ulwo ndi 
lwone lushaka lune zwa lu pfuka, ni a ḓivha. Ni a vhona?
52 Yesu na khathihi ho ngo dzhia ulwo lushaka lwa vhathu 
u itela (vha no ḓo vha) vhafunziwa Vhawe. O dzhia vhathu 
vha songo funzeaho, vharei vha khovhe, huno a hu na we a 
vha e na vhuṱumani na zwivhidzo zwavho na zwithu. O tou 
wana vhanna zwavho, vhadzhii vha mithelo, na vhorabulasi, 
na vharei, na vhaṅwe-vho, u ita mushumo Wawe. Ni a vhona? 
Ngauri, vhone—vhone vha a ḓivha uri a vha tshithu, zwenezwo 
A nga kona u ita tshiṅwe tshithu ngavho, ni a vhona. Sa musi 
vha tshi dzula vha tshi ḓivha uri a vha tshithu, zwenezwo 
Mudzimu a nga kona u shuma.
53 Fhedzi musi vha tshi swika hune vha elekanya uri vha 
ḓivha tshiṅwe tshithu, zwenezwo, “A ni ḓivhi tshithu tshine na 
tea u tshi ḓivha,” Bivhili yo amba. Huno ngauralo, zwenezwo, 
ri—ri wana izwo.

54 Huno zwino, ri a wanulusa, zwenezwo, zwauri izwi 
zwiphiri zwi tea u dzumbululwa.
55 Huno ndi ngani avha vhaṅwe vhanna, Wesley, Luther, 
na avho vhashandululi vhahulwane, vho ḓisaho u itwa 
vho lugaho, khethefhadzo, tshikhathi tsha pentekoste na 
ndovhedzo ya Muya Mukhethwa na zwithu, ndi ngani vha 
songo fara iyi—iyi Milaedza? Ndi ngani vha songo I wana? 
Ngauri vho vha vhe vhashandululi. Ni a vhona?
56 U tou fana, zwi dzhieni kha ḽiṅwe sia, ho vha na vhathu 
vhe vha dzhena ngomu vhe vha vha vhe “na maanḓa sa 
dzikhosi, fhedzi vho vha vhe si dzikhosi.” Ni a vhona? Ni a 
vhona? Inwi ni tea u dzhiela nzhele maipfi a Bivhili a tshiṅwe 
na tshiṅwe. Ni a vhona? Zwino sedzesani. Fhedzi, itshi, tshiitisi 
tsha magumo oṱhe o thalanganaho, a zwipiḓa zwa tshiphiri 
nga ha u itwa vho lugaho, tshipiḓa tshi mangadzaho tsha 
khethefhadzo, tshipiḓa tshi mangadzaho tsha ndovhedzo ya 
Muya Mukhethwa. Huno, mulandu, ndi lushaka-ḓe lwe lwa 
ita…Naa Efa o ḽa apuḽa, kana o ḽa granada, kana tshiṅwe 
tshithu? Ni a vhona? Naa…Naa mbeu ya ṋowa yo vha i mini? 
Huno—huno ndovhedzo nga dzina ḽa “Khotsi, Murwa, Muya 
Mukhethwa,” kana Dzina ḽa “Murena Yesu,” yo luga? Huno, 
oo, zwithu zwa maḓana zwa izwo zwithu, zwo siiwa zwo 
vhofholowa. Ni a vhona?
57 Huno zwenezwo nga awara ya u fhedza, uyu muthu u tea u 
ḓa huno a dzumbulula tshithu, ni a vhona, a dzhia Maṅwalo. Zwi 
ḓo ṱaluswa zwavhuḓi. Vhonani. Ee, muṋe wanga. Huno, zwino, 
a tshi nga vhi tshithu tshihulwane, tshihulu zwino. Tshi vhonala 
unga, hafha Bivhilini, tshi ḓo vha tshiṅwe tshithu tshihulu.
58 Naa tsho vha tshi tshihulwane hani, musi Yohane a tshi tea 
u tsela fhasi henefho huno a lovhedza! Itonu elekanya zwino. 
Vhaporofita, murahu, nḓilani yoṱhe u ya murahu, Yesaya, 
Maleaxi, huno vhoṱhe vho amba nga hae, uri u ḓo ḓa lini. Huno 
musi o ita, ene fhedzi, wa kale, muthu a songo funzeaho, e na 
dzindebvu kha tshifhaṱuwo tshawe tshoṱhe, huno mavhudzi o 
ṱodzimela u fana na tshivhungu, na tshipiḓa tshihulu tsha kale 
tsha mukumba wa nngu tsho pombiwa u mona nae; hu si na 
pfunzo na luthihi, na khathihi a songo ya tshikoloni lwa ḓuvha 
vhutshiloni hawe, u ya nga hune ra ḓivha. Ni a vhona? Hafha 
u a ḓa, a tshi bva sogani, nahone a sa khou ṱanganedzwa nga 
maanḓa kha phuluphithi, huno a ima ngei nnḓa kha mulambo 
wa Yorodane huno a thoma u vhidza vhathu uri vha shanduke. 
Naa ni nga humbulela!
59 Bivhili yo amba, zwauri, “Tshiṅwe na tshiṅwe tshi ḓo 
vha tshihulwane nga maanḓa nga iḽo ḓuvha, u swika musi 
mafhethu a re nṱha oṱhe a tshi ḓo tsitselwa fhasi, huno 
mafhethu a fhasi oṱhe a ḓo takulelwa nṱha.” Ee muṋe wanga. 
“Huno mafhethu oṱhe a gogonaho a ḓo itwa uri a vhe khagala.”

60 Mulandu, ndi kona u humbulela ndi tshi vha vhona 
ngei nnḓa, ndi tshi elekanya uri Yohane u ḓo bva, kana uyu 
mu-ranga-phanḓa muhulwane wa Kristo, huno a tou dzhia 
phangani yoṱhe huno a ita uri i suvhelele, huno a dovha a 
dzhenisa hatsi khayo hafhu. Ni a vhona? Oo, vhone, ndi a 
humbulela vho i lugisa yoṱhe, u fana na musi vhe nayo ṋamusi.
61 Fhedzi, zwo vha zwi zwa u ḓiṱukufhadza nga maanḓa, 
na vhaapostola zwo vha pfuka. Vho ri, “Zwo luga, ndi ngani 
Luṅwalo lu tshi ri, arali…Ni khou ya ngei nṱha u ṋekedzwa 
zwino? Ndi ngani Luṅwalo lu tshi amba uri—uri Eḽiasi u tea u 
ḓa u thoma?”
62 O ri, “O no ḓi ḓa, huno a no ngo zwi ḓivha. Huno, 
Murwa-muthu, vha ḓo ita zwenezwo zwithihi. Fhedzi, Yohane,” 
A ri, “o ita zwenezwo zwe zwa vha zwo vhetshelwa ene uri a zwi 
ite. Huno vho mu ita zwe vha vha vha tshi tea u ita. Huno,” ha 
pfi, “ngauralo Murwa-muthu u fanela u tambudzwa.”
63 Mulandu, ho vha hu si na, ndi a humbulela, tshararu 
tsha lushaka lwoṱhe lwa Vhayuda lwo vhuyaho lwa ḓivha uri 
Yesu Kristo o vha e kha ḽifhasi. A zwo ngo ita…Vha nga ḓi 
vha vho pfa nga ha muṅwe wa vhusweleli ho kalulaho fhasi 
henefho huṅwe fhethu, fhedzi a vho ngo zwi ṱhogomela, vha 
tshi sokou bvela phanḓa. “O ḓa kha Vha re Vhawe, huno Vha 
re Vhawe a vho ngo Mu ṱanganedza.” Zwino, henefho ndi 
hune nda tenda uri na…Zwino, a ho ngo amba uri U ḓo ḓa 
nga nḓila ya tshiphiri.
64 Fhedzi U Takulelwa Ṱaḓulu hu ḓo vha tshiphiri. 
Ngauralo arali izwo zwo vha zwi tshiphiri nga maanḓa, 
musi A tshi ḓa, U Takulelwa Ṱaḓulu a hu nga ḓo ḓivhea 
zwingafhani! Ni a vhona? A vha nga hu ḓivhi. Vho livhana 
vha ḓo ri, “Zwo luga, ndo elekanya uri ro vha ri tshi tea u 
vha na U Takulelwa Ṱaḓulu. Huno iyi khaṱhulo yoṱhe kha 
ḽifhasi?”
65 U ḓo ri, “Zwo no ḓi itea, huno a no ngo zwi ḓivha.” Ni a 
vhona? Zwi ḓo vha nga u ralo, vhunga mbava vhusiku.
66 Vhunga bu—bugu ye nda vhala, nga tshiṅwe tshifhinga. 
Naa iyo i pfi ifhio? Romeo na Juliet, naa izwo ndi zwe ya 
vha i zwone, kana tshiṅwe tshithu? U tendela, o wana ḽeri 
nga thungo ya nnḓu, nga iṅwe nḓila. Ndi a hangwe-…Ho 
no vha tshifhinga tshilapfu tsho fhiraho. Huno iḓani, o wana 
tshawe…u mu bvisa tshifhingani tsha vhusiku.
67 Zwino, iyo ndi nḓila i no ḓo—i no ḓo itea, huno i ḓo ṱuwa. 
Hu si, vha ḓo rumela tshivhalonyana tsha Vharuṅwa fhasi, 
vhe na zwipeidi, huno vha gwa zwalo. Bivhili yo amba, “Ri ḓo 
shandukiswa, ni sa athu vhuya na poidza iṱo ḽaṋu.” I ḓo tou 
vha uri pinye, zwi ḓo vha zwo fhela, uho u ṱavhanya.
 Itonu ri, “Muṅwe muthu o ngalangala.”

68 Zwo luga, ndi ḓo humbulela arali ri tshi nga ṱola shango 
ḽoṱhe, ṋamusi, ho vha hu na vhathu vha maḓana maṱanu vho 
ngalangalaho kha ḽifhasi ḓuvha ḽiṅwe na ḽiṅwe, ni a vhona, a 
vha ḓivhi tshithu nga hazwo. Vha tou ḓa, vha ngalangala.
 Zwo luga, a hu khou yo vha na vhanzhi nga maanḓa vha no 
khou yo ṱuwa nga U Takulelwa Ṱaḓulu.
69 Zwino, a thi ṱoḓi u ni shushedza, huno a—huno a—a—a—a thi 
elekanyi uri zwi nga iyo nḓila, fhedzi ndi ṱoḓa u ni vhudza zwe 
A amba. Huno ni a zwi ḓivha, inwi muṋe. “Sa zwe zwa vha zwi 
zwone maḓuvhani a Noaxe, he mimuya ya malo ya tshidzwa nga 
maḓi. Mimuya ya malo kha shango, yo tshidzwa nga maḓi.”
70 Zwo luga, inwi ni ralo, “Yawee, nṋenṋe! A hu na ṱhoḓea ya 
uri nṋe ndi lingedze.” Izwo zwi sumba uri a ni na lushaka lwa 
lutendo lune na ṱoḓa.
71 Arali hu tshi khou yo vha—khou yo vha na muthihi, uyo 
u ḓo vha nṋe, amene, ngauri ndi a tenda. Ni a vhona? Iyo 
ndi nḓila ine na ṱoḓa u zwi tenda, ni a vhona, “Hu vhe nṋe.” 
Ngoho. Ndi ṱoḓa u tshila tsini nga maanḓa Nae, lune nda ḓivha 
uri U khou yo nnzhia musi A tshi ḓa. Ndi a zwi tenda. Izwo ndi 
zwone. Ngauralo arali hu na…Arali muṅwe na muṅwe-vho 
ha mu pfuka, ndi khou yo vha henefho, nga tshilidzi Tshawe. 
Ngauri, O mpfulufhedzisa izwo, huno ndi a ḓivha uri ndi ḓo 
vha—ndi ḓo vha henefho, ngauri A nga si kone u zwifha. Huno 
ndi a ḓivha uri muya wanga na vhutshilo zwi ṋea vhuṱanzi, 
huno ndi lingedza u tshila ḓuvha ḽiṅwe na ḽiṅwe u tou nga U 
khou ḓa, ngauralo nṋe—nṋe—nṋe ndi khou yo vha onoyo. Iyo 
ndi nḓila ine na ṱoḓa u pfa ngayo, “Arali hu tshi khou yo vha 
na vha malo, ndi ḓo vha muṅwe wa avho vha iyo malo; vha tshi 
khou yo vha vha maḓana maṱanu, ndi khou yo vha muṅwe wa 
avho vha maḓana maṱanu. A thi ḓivhi nga ha muṅwe muthu, 
fhedzi ndi ṱoḓa u vha muṅwe wa avho vha maḓana maṱanu.” 
Ni a vhona? Iyo ndi nḓila ine na ṱoḓa u elelwa. Ni a vhona?
72 Huno arali ni sa zwi elelwi nga u ralo, hu na tsho 
khakheaho kha lutendo lwaṋu. Ni a vhona? A ni na vhuṱanzi 
ha uri no tshidzwa, zwenezwo. Ni khou tou zwi humbulela. Ni 
songo ita izwo. Zwo luga.
73 A ri khou yo dzhena kha iḽi Pfundo, ri khou yo ralo? Zwo 
luga. Ndi ṱoḓa, vhusiku vhuṅwe na vhuṅwe…A thi ḓivhi uri 
kana ni a ntendela u dzhia tshifhinga tshaṋu. Ro vha ri tshi 
nga bva nga u ṱavhanya zwiṱuku. A hu na zwinzhisa…
74 Kha u dzumbululwa ha aya, ha aya Mapfundo, elelwani, 
ndi ndimana nthihi fhedzi zwa vhukuma. Ya u thoma, i amba 
nga ha u ḓivhadzwa hazwo, ndimana ya vhu2. Khomenthari 
nnzhisa dzoṱhe, na zwiṅwe-vho, u vhalwa hadzo, kana—kana u 
vhalwa ha mihumbulo yavho, huno ndo no—huno ndo no tenda 
vhunga kaṱukuṱuku vhoṱhe vha a zwi ita, uri uyo munameli 
wa u thoma wa bere o vha e—o vha e tshivhidzo tsha u thoma. 

Fhedzi musi Muya Mukhethwa wo zwi dzumbulula, zwo vha 
zwo fhambana na hezwo. Huno ngauralo zwenezwo, zwoṱhe 
zwine zwa ita, zwi tou sumbedza zwine zwa vha zwone. Huno 
zwenezwo ndi lingedza…
75 Zwino, kha nṋe, izwi ndi zwikhethwa nga maanḓa. Itsho ndi 
tshone tshiitisi ndi tshi nga ṋamba nda fhindula idzi mbudziso. 
Huno kha ri dzi wane, muṅwe na muṅwe a tshi ḓivha zwa 
tswititi, na kha dzitheiphi, na dzone-vho, uri vha ḓo pfesesa 
zwino. Ni a vhona? Ndo lingedza u amba lwa tshikhathinyana, 
vhusiku, nga ha u ita muṱoḓo, u wana vhathu…
76 Ndi tshi gidimela ngomu na u sukumedza ngomu, huno, 
ni songo ita izwo. Ni a vhona? Fhedzi, musi zwi tshi ita, 
ndi vhathu. Huno hu a fhisa ngomu—ngomu hafha, huno 
inwi—huno inwi a ni na vhuawelo.
77 Fhedzi inwi no vha ni wavhuḓi nga maanḓa, nga maanḓa. 
Tsha khwinesa tshe nda vhuya nda tshi vhona vhathu vha 
tshi tamba, ngomu thaberenakeḽeni, tsho vha uyu muṱangano; 
huno vho dzula vho fhumula, huno vhomme vha tshi khou 
dzhia vhushie havho u vha isa kha lufhera lwa kerekeni lwa u 
mamisela vhana musi vha tshi thoma u lila. Huno tshiṅwe na 
tshiṅwe tsho vha tshi tshavhuḓi nga maanḓa.
78 Fhedzi ndi lingedza u tshi ṋea muṱoḓo u swika ndi tshi tou 
pfa nḓodzo ya Muya kha nṋe, u amba aya Maipfi, u amba zwo 
dzumbululelwaho nṋe. Huno zwenezwo arali ndi na, huṅwe 
fhethu, ndi tshi ita izwo, arali ndo ita khakho hafha, ngoho 
hafha phanḓa ha vhathu vhoṱhe U ḓo nkhakhululela yone. 
Ndi—ndi a zwi ṱoḓa. Ḽone ḽo—ḽone ḽo…Ndi Ḽi ṱoḓa ḽo luga. 
A hu na ṱhoḓea ya u dzhia tshetsho tshe na humbulela. Hu na 
tshiṅwe tshithu tsho lugaho, huno—huno ri ṱoḓa Itsho. Ri ṱoḓa 
Mudzimu a tshi ri ṋea tsho lugaho.
79 Ngauralo zwino ro dzhia itshi, avha vhanameli, musi vha 
tshi ḓa. Bere ya u thoma, zwino, huno ri a limuwa uri uyo 
o vha e mu—mulwanakristo we a ṱuwa. Huno zwenezwo ro 
wanulusa, madekwe, uri muthu onoyo muthihi we a ṱuwa 
sa mulwanakristo, sa bere tshena, ro mu wana e na banga, 
madekwe, a tshi khou gadisa, huno a tshi khou vhulaha 
vhathu.
80 Zwino, zwino, tshifhinga tshoṱhe hu na tsha mvelo na tsha 
tshimuya. Huno u itela Tshivhidzo, ndi ṱoḓa u fanyisa, ri sa 
athu swika kha u pfuṋululwa ha iḽi Pfundo.
81 Zwine, zwine A nṋea zwone, ndo zwi ṅwala hafha fhasi. 
Ndi na Maṅwalo o vhalaho hafha, masiaṱari a sumbe kana a 
malo azwo, huno vhunga ndi tshi amba ndo livhana nao.
82 Dzhielani nzhele, ndi ṱoḓa u ṋea tshifanyiso, tsha 
Tshivhidzo, huno nda tshi ita uri tshi vhe khagala nga maanḓa 
uri ni ḓo tou tea u tshi vhona. Ni a vhona?

83 Zwino, ho vha hu na muselwa wa mvelo ngadeni ya Edeni. 
Ni a elelwa madekwe? Uyo muselwa wa mvelo, o vha e ḓinga ḽa 
mbilu ya Adamu, a sa athu vha mufumakadzi wawe, ngauri o 
vha a sa athu mu ḓivha sa mufumakadzi.
84 U tou fana na Maria o vha e mufumakadzi wa Yosefa, fhedzi 
o vha a sa athu mu ḓivha. “O wanala e na ṅwana.” Ni a vhona?
85 Zwino, Adamu a sa athu ḓivha mufumakadzi wawe, o vha 
a tshi tou vha muselwa khae. Zwo luga. Huno ri a wanulusa 
uri Mudzimu…Ene, ene o wa ngadeni ya Edeni ngauri o 
kundelwa u farelela kha Ipfi ḽa Mudzimu.
86 Zwino, O ḓivha uri Saṱhane u ḓo vhofhololwa vhukati 
havho, ngauralo O vha ṋea fhe—fhethu ha u dzula murahu; 
a vha khwaṱhisa. Zwo luga, henefho, naa ndi nnyi we a vha 
a tshi nga ḓivha fhethu ha khwine ha u khwaṱhiswa, u fhira 
Mudzimu, arali A tshi khou lingedza u londa vhana Vhawe?
87 Arali ndo ṱoḓa u londa Joseph muṱuku wanga, zwo luga, 
mukomana, tshiṅwe na tshiṅwe…Huno ndo ḓivha uri 
vhutshilo hawe ho ḓitika ngazwo, mulandu, ndo vha…huno 
ndo vha ndi tshi kona u zwi ita. Zwo luga, arali khonkhiriti 
ya futhi dza fuiṋa, yo khwaṱhisedzwa, yo—yo vha i tshi ḓo vha 
tshithu tshi no ḓo zwi ita, izwo ndi…Ndo vha ndi tshi ḓo i ita 
fithi dza fuṱahe, u vha na ngoho, izwo.
88 Huno arali ndi tshi nga elekanya izwo nga ha mutukana 
muṱuku wanga, (zwine, arali vhutshilo hawe ha u fa ho xela, 
ndi tenda uri ṅwana u ḓo tshidzwa,) ndi zwingafhani zwo 
engedzeaho, kha Mudzimu, kha ṅwana Wawe a no ḓo xela lwa 
U Ya Nga Hu Sa Fheli! Naa U tea u mu vhea ngafhi murahu? O 
mu vhea murahu ha Ipfi Ḽa Ene muṋe. Samusi ni kha iḽo Ipfi, 
no tsireledzea. “Arali ni tshi dzula kha Nṋe, na Maipfi Anga 
kha inwi, zwenezwo itonu humbela tshine na funa.” Izwo ndi 
zwone, Ipfi.
89 Ngauralo, Efa a thoma u mona-mona ngadeni, huno a 
gidimela ngomu ha ṋowa, muthu wa lushaka lwo pholishwaho. 
Huno wa musadzi a…Huno wa munna a thoma…Zwino, o vha 
e kha ḽiṅwe sia. Mudzimu u a tshila, u a dzula, u a shuma nga u 
ḓiṱukufhadza, na khathihi hu si nga iṅwe nḓila. Ni a vhona? 
Zwino, mufumakadzi muṱuku, wa u ḓiṱukufhadza a tshi khou 
tshimbila henefho, huno Saṱhane a ḓa sa muthu o ṱalifhaho, wa u 
thanyesa, wa lushaka lwo pholishwaho. Huno o vha a tshi ṱoḓa u 
mu rengisela mbekanyamushumo. Samusi hu…
90 A hu londwi uri Saṱhane o vha e hone tsini zwingafhani; 
samusi o vha e murahu ha iḽi Ipfi, o vha o luga. [Mukomana 
Branham u phaphatha Bivhili yawe—Mudz.] Ni a vhona? 
Ngauralo, i ri ni Saṱhane a ite zwine a ṱoḓa; inwi itonu dzula 
na Ipfi. A zwi iti phambano ṱhukhu.
 Arali a tshi ri, “Mulandu, ni khou lwala.”

 “Nga ntho Dzawe ndo fhola.”
 “Zwo luga, ni khou yo fa.”
 “U ḓo mvusa hafhu. O zwi fulufhedzisa.”
91 Ni a vhona, itonu dzula murahu ha Ipfi. Ndi zwenezwo 
fhedzi. Kristo o humela kha Ipfi, Ene muṋe. “Zwo ṅwaliwa.” 
Ni a vhona? Zwino, dzulani murahu ha Ipfi.
92 Fhedzi, Efa, u thoma u nga izwo u a zwi litshedza fhasi, 
fhedzi ho ngo kona u zwi litshedza fhasi zwoṱhe na khathihi. 
O tou litsha kuambele kuthihi fhedzi fhasi. Huno izwo ndi 
zwe Saṱhane a ṱoḓa a tshi zwi ita. O mu wana nga murahu ha 
pfulufhedziso ya Mudzimu, nga u ṅaṅa.
 Ni songo vha na lingedza u ṅaṅisa Ipfi ḽa Mudzimu na 
khathihi. Itonu Ḽi tenda! Ni a vhona?
93 Ngauralo, o kanda a bva Henefho. Huno musi Adamu a sa 
athu ḓa khae, sa mufumakadzi, o vha o no tshikafhadzwa nga 
Saṱhane. Huno ene…
94 Huno no dzhiela nzhele? Kristo o ita zwenezwo zwithihi, 
kokotolo. Zwino, kha u rengulula, Mudzimu o ḓo tea u vha 
henefho u thoma. Naa no dzhiela nzhele? Maria, a sa athu ḓa 
kha Yosefa, Muya Mukhethwa wo vha wo no swika henefho. 
Amene. Ni a vhona? Afho ndi hune Murengululi a ḓa.
95 Zwino, zwino dzhielani nzhele, musadzi wa mvelo o wa, 
huno Mudzimu o mu itela nḓila ya uri a rengululwe. Naho o 
wa, O ita nḓila.
96 Zwino, uyo o vha e muselwa wa u thoma kha ḽifhasi, o 
waho, musi munna wawe na ene vha sa athu mala. O wa, 
nga—nga tshiitisi tsha—tsha u ṅaṅa, vhudzuloni ha u dzula 
na Ipfi. O wa. Huno o wela kha lufu, u fhandekana ha U Ya 
Nga Hu Sa Fheli. E nae, o dzhia munna wawe na tshiṅwe na 
tshiṅwe-vho henefho tshe tsha vha tshi kha ḽifhasi. O wa!
97 Zwino, fhedzi, Mudzimu, o ḓalaho khathutshelo, o ita nḓila 
ya u rengulula uyo musadzi. Huno zwino O mu fulufhedzisa, 
a tshi mu vhudza uri nga tshiṅwe tshifhinga, kha tshifhinga 
tshi ḓaho, Ipfi ḽa ngoho ḽi ḓo ḓa khae hafhu. Ipfi ḽa ngoho ḽi 
ḓo ḓihwa ngae. Zwino elelwani izwo. Ngauri, O fulufhedzisa 
Kristo, nga kha musadzi.
98 Huno Kristo ndi Ipfi. Yohane Mukhethwa ya 1, “U rangani 
ho vha hu Ipfi, huno Ipfi o vha e na Mudzimu, huno Ipfi o vha 
e Mudzimu. Huno Ipfi o vha ṋama,” ni a vhona, “huno a dzula 
na riṋe.” Mudzimu o dzula na riṋe ṋamani. O vha e Ipfi.
99 Phanḓa ha Ipfi, ndi muhumbulo. Huno muhumbulo u tea u 
sikiwa. Zwo luga. Ngauralo, mihumbulo ya Mudzimu i vha tsiko 
musi i tshi ambiwa, nga Ipfi. Izwo ndi musi A tshi i ṋekedza 
kha—kha inwi sa muhumbulo, muhumbulo Wawe, huno wa 
dzumbululelwa inwi. Zwenezwo, u kha ḓi vha muhumbulo u 
swika ni tshi u amba. Itsho ndi tshone tshiitisi…

100 Mushe o ya nnḓa u rabela. Iyo Khavhu ya Mulilo u mona 
nae, huno A ri, “Iya, u fare lubaḓa lwau u yela vhubvaḓuvha, 
huno u ri, vhidza ‘dzithunzi.’”
101 A hu na dzithunzi. Fhedzi o ya huno a farelela lubaḓa 
henefho, huno a ri, “Kha hu vhe na dzithunzi.” A hu na 
dzithunzi na luthihi, nangwe. A humela murahu. Fhedzi 
maipfi, muhumbulo wa Mudzimu, wo no ḓi ambiwa. Ndi ipfi, 
zwino zwi khou yo bvelela.
102 Zwino a ni vhoni he Yesu a amba? “Arali ni tshi amba na 
iyi thavha; hu si musi nṋe Ndi tshi zwi amba. Fhedzi inwi ni 
tshi amba na iyi thavha, ‘Sudzuluwa.’”
103 Huno tshithu tsha u thoma, ndi a humbulela, nga tshifhinga 
tsha Mushe, thunzi khulu ya kale dala ya thoma u ṅoṅa. Huno, 
nga murahu ha tshikhathinyana, dzo vha dzi phaundu ṱhanu 
kha dzharaṱa. Ni a vhona? Naa dzo vha dzi tshi ḓo bva ngafhi? 
Ene…Mudzimu o dzi sika. Naa a ni vhoni nga nḓila…
104 Mudzimu a nga tshinyadza iḽi shango madekwana a 
ṋamusi, nga—nga zwifhufhi zwiṱuku, arali A tshi ṱoḓa. Zwo 
luga, A nga ṱhopha zwifhufhi zwiṱuku thwii u swika ṅwedzini. 
Tshithu fhedzi tshe A vha a tshi nga ita ndi u tou ri, “Kha hu 
vhe na zwifhufhi zwiṱuku, u swika ṅwedzini.” Izwo zwo vha 
zwi tshi ḓo vha zwoṱhe zwi no ḓo vha hone khaḽo. A hu na 
dzikhemikhala kana tshithu, zwi ḓo dzulela u aluwa, u aluwa, 
u aluwa u ya phanḓa. Ni a vhona?
105 A nga ita zwine A ṱoḓa. Ndi ene Mudzimu, Musiki. Tshithu 
fhedzi tshine a tea u ita ndi u tou zwi amba. [Mukomana 
Branham u lidza munwe wawe luthihi—Mudz.] Izwo ndi 
zwone. Ndi ene Musiki. Zwino, arali ri tshi ya kha u limuha uri 
Ene ndi muhulwane hani! Ni a vhona? U tou ita zwine A tama.
106 U dzula henefho nṱha huno a sedza vhathu, na avha 
vhadededzi vhaṱuku, vha tshi sumbedza u thanya, huno, “A 
hu na Mudzimu,” na—na tshiṅwe na tshiṅwe. Huh! Mulandu, 
zwi tou fana na zwe zwa vha zwi zwone ngei Babele, hafhu. 
Babele, kha ndi ralo.
107 Zwino ri dzhiela nzhele uri Mudzimu o vhudza Efa, uri, “Nga 
murahu ha tshifhinga tshilapfu, Ipfi ḽi khou ḓa murahu kha iwe.” 
Zwino, naa o wa hani? Ndi ṱoḓa kilasi yanga i tshi zwi amba. 
Naa o wa kha mini? Naa Efa o wa kha mini? Ipfi. Naa izwo ndi 
zwone? [Tshivhidzo tshi ri, “Ipfi.”—Mudz.] Ipfi. Huno Mudzimu o 
ri U ḓo ita nḓila ya u mu rengululela murahu kha Ipfi hafhu. Zwo 
luga. Nga murahu ha tshifhinga tshilapfu nga maanḓa, Ipfi ḽi ḓo 
ḓivhea khae. Zwo luga. Ipfi ḽi ḓo ḓela ndivho nthihi zwino. Farani 
ni khwaṱhise zwino, zwine nda khou amba. Ipfi ḽi ḓo ḓa khae lwa 
ndivho nthihi, iyo yo vha i ya thengululo. Zwo luga.
108 Fhedzi, u swika—u swika zwenezwo, o vha e na tshiimela 
tshine tsha ḓo—tsha ḓo shuma u swika tshifhinga tsho no 
swika tsha Ipfi ḽa vhubvo. Zwino inwi—inwi ni a pfesesa nga 

nḓila i pfalaho? [Tshivhidzo tshi ri, “Amene.”—Mudz.] Ni a 
vhona? O mu vhudza uri Ipfi ḽi ḓo ḓa khae hafhu, fhedzi, u 
swika nga itsho tshifhinga, U mu ṋea tshiimela u swika itsho 
tshifhinga tsho no swika. Ngauralo, O mu ṋea tshiṱhavhelo uri 
a tshi ite, tshiimela tsha ayo Malofha.
109 Zwino, malofha o vha e a dziphulu na dzinngu, na 
dzimbudzi na zwithu, fhedzi ho ngo dzhia tshivhi tshawe. Ni 
a vhona? O khavara fhedzi tshivhi tshawe. Ho ngo tshi dzhia, 
na luthihi. O tshi fukedza. Ngauri, o vha e malofha a phukha, 
huno kha malofha a phukha hu na vhutshilo ha phukha. O 
vha a tshi tou vha tshiimela u swika a vhukuma…Zwino 
ambarani madzhasi aṋu.
110 Malofha a vhukuma, a muthu, sa vhathu a ḓo vha hone, u 
wana vhudzulo kha muthu (Mudzimu); hu si na vhudzekani, 
musidzana, mabebo a musidzana o bveledza ayo. Zwino Ipfi 
ḽa Mudzimu, pfulufhedziso, yo vha Malofha, huno yo wana 
vhudzulo kha Muthu wa Yesu Kristo Mutshidzi. “Malofha a 
dziphulu na dzimbudzi, na zwiṅwe-vho…”
111 Fhedzi zwino lindelani. Hafha Mudzimu o ita 
pfulufhedziso, a tshi khou amba uri zwi ḓo vha hone musi I 
tshi ḓa, “Mbeu yawe i ḓo khudzula ṱhoho ya ṋowa.” Zwino, 
arali mbeu yawe ya ḓa u tou fana na musi i tshi bva ha Adamu, 
kana vhunga yo vha i tshi bva kha ṋowa, na zwiṅwe-vho, 
zwenezwo i ḓo ḓi vha mbeu ya tshivhi.
112 Itsho ndi tshone tsho itisaho uri Yohane a tswimile. Ho vha 
hu si na munna, ngauri a hu na munna…Muṅwe na muṅwe 
o vha e seli, kha iḽa thungo ya musele, phandekanyo. Fhedzi 
hu khou ḓa tshifhinga tsha musi itshi tshiimela tsha malofha 
a phukha tsha ḓo ṱuwiswa, musi Malofha a vhukuma, a re kha 
vhudzulo ha muthu o ḓa: Mudzimu, o itwa ṋama na Malofha. 
Bivhili yo amba uri O vha e zwone. Timotheo ya u Thoma 3:16, 
“Hu si na dandetande ndi tshihulwane tshiphiri tsha u ofha 
Mudzimu: ngauri Mudzimu o vhonadzwa ṋamani.” Izwo ndi 
zwone. U beba ha musidzana ho ita izwi.
113 Zwino, malofha a dzinngu na dzimbudzi o fukedza tshivhi, 
fhedzi ho ngo tshi thutha, ngauri ho vha hu malofha a phukha. 
Fhedzi zwo vha zwi tshi ḓo luga, ho vha hu tshi ḓo vha na 
tshiimela.
114 Huno nga ngoho vho ḓowela—vho ḓowela itsho tshiimela, 
huno ngauralo vha tou bvela phanḓa.
115 Huno, musi, ḽa vhukuma, Ipfi ḽo fulufhedziswaho ḽi tshi 
vhonadzwa kha Yesu Kristo, We a sumbedza u vha Murwa 
wa Musiki muhulwane, Mudzimu; huno a khwaṱhisedzwa, Ene 
muṋe, nga u vha Ipfi ḽa Mudzimu ḽi tshilaho. Whew! Nṋenṋe! 
O sumbedza uri O ralo. O kona u amba zwithu zwa tshila.
116 A hu na muthu, kana—kana a hu na tshithu shangoni, tshe 
tsha kona u ita izwo. A hu na tshithu kha ḽifhasi tshine tshi 

nga kona u sika, fhedzi Mudzimu. Diabolo a nga si kone u 
sika. Ndi mushandi wa zwe zwa sikiwa, fhedzi a nga si kone u 
sika. Tshivhi ndi u luga fhedzi ho shandiwaho. Inwi ni a ḓivha 
uri ndi ri mini. Naa mazwifhi ndi mini? Ndi ngoho i songo 
ṋekedzwaho nga nḓila yone. Ni a vhona? Naa vhupombwe 
ndi mini? Ndi nyito yo lugaho ya mulayo yo shandiwaho. 
Tshiṅwe na tshiṅwe tshivhini, tshivhi tshi tou vha Ngoho yo 
shandiwaho. Zwino, ho ngo kona u sika.
117 Fhedzi musi Kristo o ḓa, zwo sumbedza uri O vha e Musiki. 
Ho vha hu na Malofha e a vha o fulufhedziswa. Zwino arali ni 
tshi ṱoḓa u vhala izwo, inwi…Kha ri fhenḓe lwa muniti. Ri 
khou yo dzhia tshifhinga kha izwi, nga iṅwe nḓila, madekwana 
a ṋamusi. Ndi…
118 Zwi nnyita uri ndi vhe a ofhaho. Ndi elekanya uri muṅwe 
na muṅwe u ṱoḓa u ya hayani, inwi ni a ḓivha. Huno ngauralo 
ndi…[Tshivhidzo tshi ri, “Hai.”—Mudz.] Zwino kha ri wane 
Mishumo ya 2. Ndi a u livhuwa. Huno ri ḓo tou…
119 Mishumo ya 2, huno ri ḓo wanulusa uri kana izwi ndi 
zwone, kana hai, uri kana O sumbedzwa uri O vha e Mudzimu. 
Zwo luga. Wanani Mishumo ya 2. Zwino kha ri swike hafha 
kha ndimana ya vhu22, Petro a tshi khou amba, Ḓuvha ḽa 
Pentekoste.

Inwi vhanna vha Israele, ipfani aya maipfi; Yesu wa 
Nazaretha, munna o themendelwaho nga Mudzimu 
vhukati haṋu nga maḓembe…zwimangadzo na 
tshiga, zwe Mudzimu a ita nga ene vhukati haṋu, 
vhunga inwi vhoi-…al-…vhoinwi vhaṋe ni tshi 
ḓivha:

120 “Munna we a themendelwa, uri o vha e Mudzimu vhukati 
haṋu.” Nga zwenezwo zwithu zwe A ita, zwo sumbedza uri O 
vha e ene. Hafha hu na Petro, o imaho kha Sanhedrin, a tshi 
vha vhudza.
121 Nikodemo o ḓivha zwi fanaho. O ri, “Rabi, roṱhe ri a zwi 
ḓivha uri Iwe u mudededzi a bvaho ha Mudzimu, ngauri a hu na 
munna we a vha a tshi nga ita izwi zwithu nnḓani ha musi A tshi 
bva ha Mudzimu.” Ni a vhona? Vho zwi ḓivha. Fhedzi ndi ngani?
122 Zwino sedzani. Zwino, Efa o fulufhedziswa izwi. Fhedzi 
musi…Uyo muselwa o tsela fhasi, huno a hana, musi Ipfi ḽa 
vhukuma ḽi tshi ḓa khae. Ngauralo, musadzi o hana u limuwa; 
muselwa wa Muhevheru. Ngauri, o vha e muselwa wa—wa 
Mudzimu; O mu ṱala, nga ṱhalano. Naa izwo ndi zwone? O vha 
e muselwa wa Mudzimu.
123 Inwi ni ri, “Zwo luga, vho vha vha sa athu mala.” Izwo ndi 
zwone. Fhedzi Yosefa o ṱala Maria hu sa athu…O vha a tshi 
khou yo ṱala Maria vha sa athu malana. Ni a vhona? O vha o 
mu fulufhedzisa u mu mala.



PFUNDO ḼA VHURARU 263

124 Huno musi A tshi ḓa, na Ipfi ḽe A ḽi fulufhedzisa, a tshi 
ḓela mutshato, O mu wana o putelwa nga zwiimela zwawe, 
zwo vhifhesa, lwe ha vha hu uri a nga si dzhie pfulufhedziso ya 
vhukuma ye ya itwa, Ipfi, Kristo.
125 Khamusi a ni zwi pfesesi. Zwino i ri ni ndi ye khazwo 
hafhu. Ndi ṱoḓa inwi ni tshi pfesesa izwi, ni a vhona.
126 O vha o fulufhedziswa, (muselwa, Efa), u vha Murengululi. 
Murengululi wawe u ḓo vha Ipfi. Huno musi Ipfi ḽo ḓa, ḽa 
itwa ṋama, o Ḽi landula. O ṋewa zwiimela. Zwino farani izwo, 
“tshiimela.” O ṋewa zwiimela zwa uri a bvele phanḓa, u swika 
Murengululi a tshi ḓa. Huno musi Murengululi a tshi ḓa, o 
ṱoḓa u isa phanḓa na tshiimela tshawe, huno a landula Ipfi ḽa 
ngoho. Ni a zwi vhona? [Tshivhidzo tshi ri, “Amene.”—Mudz.] 
Huno uyo o vha e muselwa wa Muhevheru.
127 Ngauralo O ita, nga Efa wa vhuvhili, muselwa, mme a 
vhoṱhe vha tshilaho lwa tshimuya. Ni a vhona? Efa zwi amba 
“mme a vhoṱhe,” vha re vha tshimu-…“vhoṱhe vha no tshila.” 
Efa, “mme a vhoṱhe vha no tshila.”
128 Zwino, huno musi A tshi ḓa kha muselwa wa Muhevheru, o 
vha e mme wa zwoṱhe zwe zwa vha zwi tshi khou tshila, fhedzi 
a Ḽi landula.
129 Efa wa mvelo a wa, ngei Edeni, nga u thetshelesa u ṅaṅa 
ha Saṱhane a tshi hanedzana na Ipfi ḽa Mudzimu. Iyo ndi nḓila 
ye a wa. Zwo luga, muṋe wanga. O wa ngauri o ita izwo.
130 Efa wa tshimuya, zwino, itsho ndi tshivhidzo, muselwa wa 
Kristo. O wa, hu si ngei Edeni, fhedzi ngei Roma, ni a vhona, 
kha Khoro ya Nicaea, musi a tshi landula, itsho tshivhidzo 
tsha Pentekoste, tshe tsha tsela fhasi kha Nicaea, huno tshi tshi 
khou thetshelesa u ṅaṅa ha Vharoma, vhudzuloni ha u farelela 
kha Ipfi, tsha wa. Huno tshiṅwe na tshiṅwe kule natsho, tsho fa 
natsho, u mona natsho. Zwino, u tou fana na musi Efa wa mvelo 
o wa, Efa wa tshimuya o wa. Muselwa wa Mudzimu o wa—o wa 
ngadeni; Muselwa wa Kristo o wa ngei Roma. Ni a vhona?
131 Dzhielani nzhele, nga u ṅaṅa hu fanaho, ha u hanedzana 
na Ipfi ḽa Mudzimu, na ene o xelelwa nga pfanelo dzawe dza 
maanḓa, kha Saṱhane. Zwine, ri wana kha u pfuṋululwa ha aya 
Mapfundo, uri uyo o vha e Saṱhane, huno Saṱhane u kha ḓi vha 
henefho. Bivhili yo amba uri ndi tshone tshidzulo tsha Saṱhane. 
Huno sa Efa o xelelwa nga pfanelo dzawe—dzawe dza maanḓa, 
huno a dzi ṋekedza kha Saṱhane, ngadeni ya Edeni; tshivhidzo, 
muselwa wa Kristo, o ita zwenezwo zwithihi Roma, musi vha tshi 
xelelwa nga Bivhili u itela dogima dzavho na maṅaṅa. Ni a vhona 
uri zwi fanyisa hani? [Tshivhidzo tshi ri, “Amene.”—Mudz.]
132 Inwi itonu gidimisa izwo zwifanyiso, ni tea u bva no luga. 
Arali tshanḓa tshanga tshi tshi vhonala sa…Arali ndi sa athu 
ḓivhona na khathihi, huno nda vhona murunzi wanga u tshi 

ḓa, ndi ḓo ḓivha uri ndi fana na mini. Ni a vhona? Fhedzi, iyo 
ndi nḓila. Arali ni tshi ṱoḓa u vhona tshi no khou ḓa, sedzani 
zwe zwa vha hone. “Ngauri…zwithu zwoṱhe zwa kale zwo 
vha zwi mirunzi ya zwi ḓaho,” Bivhili yo amba. Zwo luga.
133 Ngauri, o xelelwa nga Ipfi ḽawe ḽa maanḓa, Ipfi ḽa Mudzimu, 
musi a tshi rengisa Bivhili, huno a vhea munna ngomu henefho 
a no amba uri tshivhidzo tshi na pfanelo dza u shandukisa 
tshiṅwe na tshiṅwe tshine vha ṱoḓa u shandukisa. Huno vho zwi 
ita. Huno muselwa wa Kristo, muselwa wa pentekoste, o rengisa 
maanḓa awe, ngei Nicaea, u tou fana na Efa o rengisela maanḓa 
awe Saṱhane ngadeni ya Edeni. Kokotolo. Zwo luga.
134 Mudzimu o fulufhedzisa; itshi tshivhidzo, itshi tshivhidzo 
tsha pentekoste, a tshi ḓivha uri u ḓo zwi ita; vhunga O ita kha 
Efa, Mudzimu o fulufhedzisa.
135 Tshivhidzo tsha pentekoste, ni a tenda uri tsho rengisa 
vhutanzhe hatsho, tshi sa athu…maanḓa atsho, musi tshi 
tshi ṱuwa henefho? Inwi ni a tenda izwo? [Tshivhidzo tshi 
ri, “Amene.”—Mudz.] Ene, ngoho, o ita. Zwenezwo ndaela i 
farisani, i songo tewa kha iyi Bivhili? Ndi ṱoḓa muṅwe muthu 
u wana uri Ndaela ya Vhaapostola i vhidzwa mini, kana ipfi 
ḽithihi fhedzi ḽayo kha Bivhili. Iyo ndi ndaela ya Kaṱoḽika, a si 
ndaela ya vhaapostola.
136 Vhalani Mishumo 2:38, iyo ndi Ndaela ya vhaapostola, 
arali E na iṅwe-vho. Iina. Ni a vhona? Zwino, izwo ndi zwe 
vha shumisa tshifhinga tshoṱhe, nga iṅwe nḓila. Ngauralo arali 
inwi…Ni a vhona?
137 Ngauralo, vho rengisa vhutanzhe havho. Hu si izwo 
fhedzi, Vhameṱhodisi, Vhabaphuthisi, Mupuresbiterieni, 
Vhapentekostaḽa, vhaṅwe vhoṱhe, vho ita zwi fanaho. Yo 
thoma dinomineisheni. Roma, ndi mini tsho itisaho uri i ite 
izwo, yo vhumba dinomineisheni huno ya vhea munna ṱhohoni 
yayo. Huno Vhameṱhodisi, Vhabaphuthisi, Vhapentekostaḽa 
na muṅwe na muṅwe, vho ita zwenezwo zwithihi, vho 
vhea tshigwada tsha vhanna ṱhohoni yayo. A hu londwi uri 
Mudzimu u ri mini, vhone…Inwi ni tea u zwi ita nga nḓila ine 
vha ri zwi iteni.
138 Zwo luga, naa ndi mini? A si tshithu shangoni nga nnḓa 
ha vhurengisamuvhili ha tshimuya, lushaka lwo khakheaho 
lwa musadzi; ee, muṋe wanga, dzindaela, ndaela dza u zwifha, 
dzo itwaho nga vhathu. Zwenezwo a vha, musi o ita izwo…
Zwino ndi ḓo ni sumbedza izwi. O vha murengisamuvhili, kha 
Mudzimu. Naa ni a tenda uri Bivhili i amba izwo? Ee, muṋe 
wanga. Vhananyana vhawe vho ita zwi fanaho.
139 Zwino kha Nzumbululo ya 17, arali ni tshi ṱoḓa u zwi 
swaya fhasi. Yohane o dzhiiwa Muyani, “Huno a vhona 
murengisamuvhili muhulwane o dzula kha…” Huno ro zwi 
vhala madekwe. Huno ho vha hu na mivhundu ya sumbe, huno 

zwe a ita kokotolo. Huno o ṋea shango vhudzekani ha nga 
nnḓa ha mbingano ha tshika. Naa izwo ndi zwone? “Huno 
khosi dzoṱhe dza ḽifhasi dzo ita vhudzekani ha nga nnḓa ha 
mbingano nae,” u fhura, na u tswa, na u amba mazwifhi, na 
u badelela tshanduko, na—na u ḓiṋekedza nga thabelo dza 
tshipentshela, na tshiṅwe na tshiṅwe tshithu.
140 Zwo luga, zwino elelwani, o vha e na vhananyana. Zwo 
luga, arali o vha muvhili, huno fhasi ha sisteme ya dzangano, 
zwenezwo sisteme yoṱhe yo khakhea. Huno arali Efa, a sa khou 
thetshelesa Mudzimu, o posela tshiṅwe na tshiṅwe ngomu 
lufuni, tshe tsha vha tshi nga fhasi hawe; huno tshivhidzo 
tshiṅwe na tshiṅwe tshi no dzudzanya, tshi posela tshiṅwe na 
tshiṅwe ngomu lufuni, fhasi hatsho. Kokotolo. Tshithu tshoṱhe 
tsho ṱuwa. Izwo ndi kokotolo u ya nga Ipfi hafha. Vhalani 
Nzumbululo ya 17. Huno Bivhili yo amba uri U ḓo mu “fhisa 
nga mulilo, nahone vhana vhawe vhoṱhe nae.” Izwo ndi zwone. 
Izwo zwi amba, sisteme iṅwe na iṅwe ya dzangano i ḓo swa, na 
murengisamuvhili.
141 Zwino, izwo zwi pfala zwi sa tshili, huno ndi—ndi a ḓivha 
ni ḓo pfa nga hazwo, huno ndi—ndi ṱoḓa u pfa nga hazwo. 
Huno ndi—ndi…Izwo ndi zwone, nangwe. Bivhili yo amba 
nga u ralo, ngauralo izwo zwi zwi ita uri zwi luge.
142 O vha “murengisamuvhili.” Inwi ni nga zwi vhala kha 
Nzumbululo, ndima ya vhu17. Ene, naa o ita mini? O ita 
vhudzekani ha nga nnḓa ha mbingano, a tshi hanedzana na 
Munna wawe. “Zwo luga,” inwi ni ri, “hai, iyo ndi Bivhili.” 
Ipfi ndi Mudzimu. Huno arali na dzhia tshithu tshithihi…
143 Naa ni ḓo ṱoḓa mufumakadzi waṋu a tshi khisa muṅwe 
munna? Arali a songo ita tshi sa fhiriho itsho, inwi no vha ni si 
nga ṱoḓi a tshi tshi ita. O vha a tshi ḓo sumbedza u sa vha na 
ngoho hawe.
144 “Ane a ḓo dzhia Ipfi ḽithihi Khaḽo, kana a engedza nga 
ḽithihi Khaḽo.” Haḽeḽuya! Kristo u ṱoḓa Mufumakadzi Wawe 
a tshi vha mukhethwa nga Ipfi. [Mukomana Branham u 
khokhonya kha phuluphithi luṋa—Mudz.] Iyo ndi nḓila ine A 
fanela u vha ngayo.
145 Ngauri, a hu na tshithu, a hu na na tshithu tsho 
engedzwaho na tshithihi, kana jittle nthihi, kana tshiṅwe 
tshithu, kana tshipiḓa, tshine tsha ḓo fhira kha mulayo, kana 
kha iyo Bugu, u swika Zwo no khunyelela zwoṱhe. Yesu o 
amba, “Maṱaḓulu na ḽifhasi zwi ḓo lovha, fhedzi Ipfi Ḽanga ḽi 
nga si ḓo lovha.”
146 Ni songo vhea iṅwe ṱhalutshedzo ya phuraivete Khaḽo. U 
ṱoḓa khethwa, i songo vangiwaho, hu si na na luambiso. A 
thi nga ḓo ṱoḓa mufumakadzi wanga a tshi ungeledza muṅwe 
munna. Huno musi ni tshi ya kha u thetshelesa luṅwe lushaka 
lwa zwiitisi, seli ha Iḽo, ni khou thetshelesa, ni khou ambisa 

Saṱhane. Amene! Naa a zwi ni iti uri ni pfe ni wa vhurereli? 
[Tshivhidzo tshi ri, “Amene.”—Mudz.] Mudzimu u ṱoḓa inwi 
ni tshi dzula ni songo vangiwa. Dzulani henefho na iḽo Ipfi. 
Dzulani henefho Naḽo. Zwo luga.
147 Mudzimu o fulufhedzisa khae, vhunga O ita kha Efa 
ngadeni ya Edeni, kha uyu Efa wa u fhedzisela hafha. Zwine, 
tshivhidzo tsha pentekoste, u thoma ha tshivhidzo, tshivhidzo 
tshone tshiṋe, ndi mme a vhathu vhoṱhe vha no tshila, ngauri, 
samusi vha tshi dzhena ngomu henefho. Fhedzi, inwi ni a 
vhona, musi vha tshi dzhia zwivhi zwawe, vha fa nae.
148 Hafha hu ḓa muthu muṱuku. U ri, “Ndi—ndi ṱoḓa u 
shumela Mudzimu.”
149 Vha ri, “Zwo luga, hafha hu na tshine na ḓo ita. Tselani 
fhasi henefho huno ni shanduke.”
 “Zwo luga, ndi ḓo zwi ita. Vhugala kha Mudzimu!” Tselani 
fhasi henefho, shandukani.
150 “Zwino iḓani ni vhe miraḓo yashu.” Henefho, khezwo. 
Uh-huh. Ni a vhona? Izwo zwo zwi wana. Huh! Izwo ndi 
zwone, zwo fa henefho nazwo. Ni a vhona? Ni a vhona? Izwo 
zwi tou vha…Izwo ndi zwine iyi Bugu ya funza, ni a vhona, 
hu si zwine nda khou amba. Ngauri, Ḽi amba Hafha, nga u 
ralo. Zwo luga.
151 Zwino, Mudzimu o mu fulufhedzisa, vhunga O ita Efa. 
O vhudza Efa uri hu ḓo ḓa tshifhinga tshine ḽone—ḽone Ipfi 
ḽa ḓo vhuya khae hafhu. Zwino inwi izwo ni a zwi elelwa? 
Zwe a xedza, zwi ḓo vhuyedzedzwa. Ngauri, hu na Tshithu 
tshithihi fhedzi tshine tshi nga vhuyedzedza, huno itsho ndi 
Ipfi. Kokotolo.
152 Ndo ri, thuntshani nga tshigidi; arali ni sa rwi gobane, 
wanani he ya bva hone. Inwi ni tea u vhuya henefho huno na 
thoma hafhu. Ni a vhona?
153 Huno arali ni tshi ya murahu, inwi ni ya Nicaea. Afho ndi 
hone hune na thoma hafhu, ni a vhona. Humelani murahu, 
kule na ayo madzangano, kule na itsho tshivhidzo tshoṱhe. Ro 
vha ri tshi khou vhona aya Mapfundo nga nḓila yo fhelelaho 
fhedzi.
154 Ndo mangala tshifhinga tshoṱhe, vhutshilo hanga hoṱhe, 
uri ndi ngani ndo vha ndi tshi hanedzana na sisteme dza 
madzangano. Hu si vhathu, hai. Vhathu vha tou nga nṋe kana 
inwi, kana nnyi na nnyi-vho. Fhedzi iyo sisteme, iyo sisteme ya 
dinomineisheni, zwino ndi i vhona henefha. Na khathihi a tho 
ngo i ḓivha u swika zwino. Huno izwo ndi zwone.
155 Mudzimu o fulufhedzisa Efa wa tshimuya, u fana na musi 
O ita Efa wa mvelo, uri hafhu Ipfi ḽi ḓo vhuyedzedzwa khae. 
Maḓuvhani a u fhedzisela U ḓo vhuyedzedza kha Tshivhidzo, 
kha Ipfi ḽa vhubvo hafhu.

156 Zwino sedzani zwavhuḓi vhukuma. Ndi—ndi ṱoḓa inwi 
ni tshi vha na ngoho zwino. Mudzimu o fulufhedzisa Efa, 
tshifhinga tshi ḓo ḓa musi Ipfi ḽi tshi ḓo vhuyedzedzwa nga 
Mbeu yawe. Iḽi Ipfi, Ḽone ḽiṋe, ḽi ḓo vha Mbeu. Huno musi 
vha tshi mu ṋea tshiimela, o fara itsho tshiimela. Huno musi 
Ipfi ḽi tshi ḓa khae, naa u ḓo ita mini? “A thi Ḽi ṱoḓi.” Ḽo vha 
ḽo ṱukufhalesa. A ḽo ngo vhonala ḽo luga, khae. Ḽo vha ḽi songo 
pholishwa lwo eḓanaho. “Tshitale? Yawee, nṋenṋe! Nṋenṋe! 
Muthu wa u ralo, a siho tshikoloni lwa ḓuvha? Zwo luga, ndo 
kundelwa u ṱanganedza Iḽo. Uyo a si Mesia. Muthu u tendela 
vhathu vha tshi Mu rahekanya u mona hoṱhe nga u ralo, huno 
zwenezwo na Mu vhidza ‘Mesia’? I ri ni vha vhee nguvho u mona 
na tshifhaṱuwo Tshawe, zwenezwo vha Mu rwe kha ṱhoho? Huno 
O Ḓivhidza Muporofita, Muporofita wa vhukuma, o vuwaho?”
157 Zwa vhukuma, a vho ngo ḓivha vhaporofita. Yesu o amba 
nga u ralo. O ri, “Arali no vha no ḓivha vhaporofita, no vha ni 
tshi ḓo vha no Nnḓivha.” Izwo ndi zwone.
158 Zwino dzhielani nzhele. Fhedzi musi Ipfi ḽi tshi ḓa khae, 
nga nḓila, kokotolo nga nḓila ye Mudzimu a ḓo ri Ḽi ḓo ḓa; o 
vha Naḽo ḽo anganyiwa nga iṅwe nḓila. Ndi khou amba nga ha 
muselwa, muselwa wa Muyuda, muselwa wa Muhevheru. Uyo 
o vha e Efa, tsha u tou thoma. Zwenezwo musi Ḽi tshi ḓa hafha 
nnḓa, o vha a sa Ḽi ṱoḓi. O vha a tshi khou ṱoḓa u dzula na 
zwiimela zwawe.
159 Zwino, Mudzimu o fulufhedzisa Efa wa tshimuya, ngei 
Pentekoste, a zwi amba na musi zwi sa athu bvelela, miṅwaha 
ya maḓana maṋa tshivhidzo tshi sa athu wa, uri vha ḓo wa, na 
uri vha ḓo ita zwe vha ita. Fhedzi, O fulufhedzisa, maḓuvhani 
a u fhedzisela U ḓo rumela Ipfi hafhu.
160 Yesu o amba zwenezwo zwithihi musi O vha e kha ḽifhasi; 
U ḓo Ḽi rumela hafhu. Huno ndi mini…Naa Ḽi ḓo wana 
mini? Ḽi ḓo wana zwenezwo zwithihi zwe Ḽa zwi wana musi 
Ḽi tshi ḓa u thoma. Ndi zwone. Vha na…Vhone, vha ṱoḓa 
zwiimela zwavho. Vha ṱoḓa dinomineisheni yavho. Vha ṱoḓa 
ndaela dzavho. Vha ṱoḓa u tshila nga nḓila ine vha ṱoḓa. 
Huno vha ṱoḓa, “Zwo luga, ndi nṋe Mukeneṅene. Ndi wa 
Mukeneṅene.” A zwi iti phambano zwine Mudzimu a khou ita, 
uri U Ḓivhonadza zwingafhani; U kona u vusa vhafu; O kona u 
amba zwiphiri zwa dzimbilu; O kona u ita tshiṅwe na tshiṅwe 
tshe Bivhili ya ri U ḓo ita. Izwo a zwi iti na phambano ṱhukhu. 
“Arali zwi songo ṱumekana na dzangano ḽanga, a si tshithu 
Khaḽo.” Ni a vhona?
161 Ndi zwenezwo zwithihi zwe muselwa wa Muhevheru a ita, 
izwo ndi zwone, ni a vhona, vho thetshelesa tshiimela tshavho. 
Huno Mudzimu o vha fulufhedzisa zwa vhukuma. Huno 
musi zwa vhukuma zwi tshi ḓa, a vho ngo Ḽi ṱoḓa. Ḽo vha ḽo 
ṱukufhalesa.

162 Zwino ndi zwenezwo zwithihi ṋamusi, musi—musi Ḽi tshi 
ṱavha vhuponi. Zwino, Mudzimu o amba, kha Maleaxi ya 4, 
uri U ḓo rumela Mulaedza maḓuvhani a u fhedzisela, u no 
ḓo vhuyedzedza. Yoele o ri, “Ndi ḓo vhuyedzedza miṅwaha 
yoṱhe.” Tshiṅwe na tshiṅwe tshe Roma ya ḽa, na tshiṅwe na 
tshiṅwe tshe Vhameṱhodisi vha ḽa, na tshiṅwe na tshiṅwe tshe 
Vhabaphuthisi vha ḽa, vho bvaho kha iḽo davhi ḽa vhubvo ḽa 
pentekoste, Mudzimu o ri, “Ndi ḓo vhuyedzedza nga ḓuvha ḽa 
u fhedzisela.” Izwo ndi zwone.
163 Huno U kona u ri rumela muthu o raloho a no ḓo vha…
Tshithu fhedzi tshe Mudzimu a vhuya a rumela Ipfi Ḽawe 
khatsho tsho vha tshi muporofita, hu si kha vhashandululi; 
kha vhaporofita. Yo vha i si awara yazwo. Zwino zwi khou 
ya u vha kha awara, huno itsho ndi tshiitisi tsha u ri ita uri ri 
sedze uri tshi ḓe. Tshi ḓo vha tsho ṱukufhala nga maanḓa na u 
vha tsha vhulenda! Huno ngauralo…Yawee, nṋenṋe!
164 Inwi ni elekanya uri avho Vhameṱhodisi vho tondweswaho, 
Vhabaphuthisi, na Mupuresbiterieni, Vhapentekostaḽa, vha ḓo 
vhuya vha zwi ṱanganedza?
 “Oo,” inwi ni ri, “Vhapentekostaḽa?”
165 Vhapentekostaḽa ndi Vhaḽaodikea. “Ro pfuma, huno a ri 
ṱoḓi tshithu.”
166 Ḽo ri, “A ni ḓivhi uri ni mushai.” Ni nga ḓi vha ni tshi 
khou fhaṱa zwifhaṱo zwa doḽara dza dzimilioni, fhedzi ni kha 
ḓi vha mushai, mushai wa tshimuya.
 “Oo,” inwi ni ri, “Ndi ḓo Ḽi vhona ḽoṱhe.”
 “Ni bofu!”
 “Zwo luga,” inwi ni ri, “fhaṱutshedzani Mudzimu, ndo 
khavariwa.”
 “Ni fhedzi!”
 “Zwo luga, ndi na ngoho ya vhatukana vhashu. Ri na 
dziseminari. Riṋe…”
167 “Huno a ni zwi ḓivhi.” Zwino izwo zwi tou vha u 
fhambanyisa. Zwino, arali Bivhili yo amba uri Tshivhidzo tsha 
Laodikea tshi ḓo vha kha iyo nyimele…
168 Huno a hu na muthu kha ḽifhasi ane a nga hanedza a ri 
itshi a si tshikhathi tsha u fhedzisela, ngauri, Tshikhathi tsha 
Tshivhidzo tsha Laodikea, kana, tshikhathi tsha tshivhidzo 
tsha vhusumbe. Huno, hafha ri hone, miṅwaha ya zwigidi 
zwivhili ya vhuvhili i khou tshi vuledza. A hu tshe na zwiṅwe 
zwikhathi zwa tshivhidzo. Izwo ndi ngazwo inwi vharathu vha 
Mvula ya Tseula ni songo kona u thoma ḽiṅwe dzangano. A 
hu tsha ḓo vha na ḽiṅwe. Izwo ndi zwone. Ndi kha vhufhelo. 
Amene. Hu nga si tsha vha na zwiṅwe zwikhathi zwa 
tshivhidzo. Zwo fhela tshoṱhe.

169 Fhedzi zwenezwo arali mulaedza wa pentekoste wo vha 
u mulaedza wa u fhedzisela…Zwine, u itwa vho lugaho, 
khethefhadzo, ndovhedzo ya Muya Mukhethwa, milaedza 
miraru ya u fhedzisela, zwikhathi zwiraru zwa tshivhidzo zwa 
u fhedzisela zwi vhumba Mbebo yo fhelelaho.
170 U tou fana na musi musadzi a tshi vha na, a tshi khou 
yo vha na lushie lwawe; tshithu tsha u thoma tsha vhukuma 
tshi no bvelela ndi maḓi, tshithu tshi tevhelaho ndi malofha, 
tshithu tshi tevhelaho ndi vhutshilo.
171 Musi vho vhulaha Yesu kha tshifhambano, tshithu tshi bvaho 
kha muvhili Wawe, u ita muswa…u ita yone—yone Mbebo. 
Vho rwa kha lurumbu Lwawe, Malofha na maḓi zwa bva, huno, 
“Zwanḓani Zwau Ndi kumedzela Muya Wanga.” Zwe zwa bva 
muvhilini Wawe zwo vha zwi maḓi, Malofha, Muya.
172 Zwino, Yohane ya u Thoma 5:7 i ri vhudza nga ha hezwo, 
“Hu na zwiraru zwi no ṱanziela ngei Ṱaḓulu, Khotsi, Ipfi (ane 
a vha Kristo,) na Muya Mukhethwa.” Huno izwi zwiraru zwi 
tendelana kha muthihi; a si zwithihi, fhedzi zwi a tendelana 
kha muthihi. Huno hu na zwiraru zwi no ṱanziela…Kana, 
“Ndi zwithihi,” ndi khou amba. Henefho ndo khakha. “Huno 
zwiraru zwi no ṱanziela kha ḽifhasi, ndi maḓi, Malofha, na 
Muya, huno zwi tendelana kha muthihi.”
173 Inwi ni nga khethefhadzwa ni songo itwa o lugaho. Huno 
ni nga itwa o lugaho ni songo khethefhadzwa. Inwi ni nga 
khethefhadzwa ni songo ṱanganedza Muya Mukhethwa. Izwo 
ndi kokotolo.
174 Vhafunziwa, kha Yohane 17:17, vho vha vho khethefhadzwa 
nahone vho ṋewa maanḓa a u pandela vhodiabolo, fhedzi naho 
zwo ralo vho vha vha si na Muya Mukhethwa. Ni a vhona? 
Ngoho. Vho ḓo tea u gonya u swika kha Pentekoste, huno vha 
lindela u swika Muya Mukhethwa u tshi ḓa.
175 Afho ndi hone he Yudasi a sumbedza mivhala yawe. Ni 
a vhona nga nḓila ye uyo muya wa shuma nḓila yawo nga 
kha u itwa vho lugaho, khethefhadzo? Fhedzi musi zwi tshi ḓa 
vhufheloni, o sumbedza mivhala yawe. Ni a vhona? Izwo ndi 
zwone.
176 Zwino dzhielani nzhele, zwino, huno hafha ri hone kha 
tshifhinga tsha vhufhelo. Huno Efa wa tshimuya, u tou vha 
wa mve-…sa Efa wa Muhevheru o fulufhedziswa, muselwa 
wa Muhevheru o fulufhedziswa Ipfi uri ḽi ḓo vhuya. Huno 
muselwa wa tshimuya a bvaho Pentekoste, musi a tshi wa ngei 
Nicaea, zwenezwo o fulufhedziswa kha maḓuvha a u fhedzisela 
uri Ipfi ḽi ḓo ḓa hafhu. Zwino inwi ni ri, zwenezwo…
177 Inwi ni ṱoḓa luṅwe Luṅwalo, dzhiani hafha, Nzumbululo 
ya 10. Huno ha pfi, “Nga awara, tshifhinga tsha mu—muruṅwa 
wa u fhedzisela, muruṅwa wa vhusumbe (muḓinḓa wa 
vhusumbe) a tshi thoma u huwelela, tshiphiri tsha Mudzimu 

tsho vuledzea.” Ni a vhona? U vhuyedzedza murahu kha Ipfi! 
Bivhili yo amba uri uyu muḓinḓa wa maḓuvha a u fhedzisela 
u ḓo vha, “Wa u vhuyedzedza murahu kha Lutendo lwa 
vhubvo hafhu, murahu kha Lutendo lwa vhokhotsi.” Fhedzi 
inwi ni a elekanya uri vha a Ḽi ṱanganedza? Hai, muṋe wanga. 
“Maḓuvhani a u fhedzisela, U ḓo vhuyedzedza Ipfi ḽa vhubvo 
hafhu,” vhunga O amba kha Maleaxi ya 4.
178 Fhedzi o xedza. Zwino, o xedza iḽo Ipfi ngei Nicaea. Efa o 
xelelwa ngei Edeni; Efa o landula ḽawe ngei Khaḽivari. Huno 
tshigwada tsha Nicaea tshi khou Ḽi landula maḓuvhani a u 
fhedzisela, u tou fana. Nṋenṋe!
179 Fhedzi musi Ipfi ḽi tshi ḓa nga ṋama ya muthu, ene, Efa, 
tshivhidzo tsha Muhevheru, mme a vhoṱhe vha tshimuya 
vha no tshila, Ḽone zwenezwo, o Ḽi landula. O vha o fa nga 
maanḓa, kha ndaela dzawe na dzidogima, lwe Ḽa mu pfuka. 
Zwo ralo na kha iḽi, kokotolo. Zwo luga.
180 U a vha pfuka, Ipfi ḽi tshilaho ḽo vhonadzwaho 
ṋamani, nga Ipfi ḽo fulufhedziswaho. Ipfi ḽo fulufhedzisa 
u ita izwi zwithu. Pfulufhedziso yo itwa, uri zwi ḓo vha 
ngaurali maḓuvhani a u fhedzisela. “Sa zwe zwa vha 
zwo ralo maḓuvhani a Sodoma, zwi ḓo ralo kha u Ḓa ha 
Murwa-muthu.” Zwino sedzani uri ho bvelela mini ngei 
Sodoma. “Sa zwe zwa vha zwi zwone maḓuvhani a Noaxe, zwi 
ḓo ralo kha u ḓa ha Murwa-muthu.” Ni a vhona? Sedzesani 
zwo bvelelaho zwenezwo. Ni a vhona? Zwino, O amba uri zwi 
ḓo vha zwenezwo zwithihi, huno ri tshila kha iḽo ḓuvha. Zwo 
luga, huno zwi ḓo vha nga u ralo, ndi a humbulela, ndi nga 
kona u wana maḓana a rathi a pfulufhedziso dzavho nga u 
ralo, kha Luṅwalo, nga u tou amba nga halwo. Ni a vhona? 
Zwino, fhedzi, vha a Ḽi landula.
181 O farelela kha maitele na tshiimela, vhudzuloni ha 
tshone—tshone…O farelela kha tshiimela tsha malofha, 
vhudzuloni ha Malofha a vhukuma. Yesu, Ipfi, o ri, musi 
Ḽo vha ḽi tshi vhonadzwa khae, “Ngauri o farelela kha aya 
maitele…” Yesu, Ipfi ḽo vhonadzwaho, o ri kha muselwa, 
muselwa wa Muhevheru, “Ngauri ni farelela kha maitele a 
vhoinwi, ni ita Ipfi ḽa Mudzimu uri ḽi si vhe na maanḓa kha 
vhoinwi. Ḽi nga si kone u vha na maanḓa.”
182 Zwino itsho ndi tshone tshiitisi ṋamusi, tsha uri, 
mvu—mvuseledzo dze ra vha ri tshi tea u vha nadzo, ri na 
mvuseledzo dza dinomineisheni. A ri na u dzikuswa ha 
vhukuma. Hai, hai, hai. Hai, muṋe wanga. Ni songo elekanya 
uri ri na dzimvuseledzo. A ri na. Oo, vha na dzimilioni na 
dzimilioni na dzimilioni dza miraḓo ya tshivhidzo, fhedzi a hu 
na mvuseledzo huṅwe fhethu. Hai. Hai.
183 Mu—Muselwa ha athu vha na mvuseledzo. Ni a vhona? A 
hu athu vha na mvuseledzo henefho, a hu na u vhonadzwa ha 

Mudzimu u dzikusa Muselwa. Ni a vhona? Ri khou zwi sedza 
zwino. Zwi ḓo dzhia iyo Mibvumo ya sumbe i sa ḓihwi murahu 
hangei, u Mu takula hafhu, ni a vhona. Iina. U ḓo i rumela. O i 
fulufhedzisa. Zwino sedzesani.
184 Zwino, o vha—o vha o fa. Huno zwino arali zwivhidzo 
zwi tshi nga hangwa ndaela dzazwo, huno zwa hangwa 
dogima dzazwo, huno zwa tou dzhia Bivhili, dza luvhelela 
pfulufhedziso, zwenezwo zwi ḓo vha na maanḓa khavho. Fhedzi, 
ni a vhona, Yesu o ri, “Vhoinwi, na maitele a vhoinwi, ni ita Ipfi 
ḽa Mudzimu uri ḽi si vhe na masiandoitwa kha inwi.” Zwo luga, 
izwo ndi zwenezwo zwithihi ṋamusi kha Efa wa tshimuya, ni a 
vhona, muselwa wa tshimuya wa ṋamusi, a no sokou vhidzwa 
nga u ralo, tshivhidzo. Tshi dzhia Ipfi ḽa Mudzimu, huno a 
tshi nga Ḽi ṱanganedzi. Huno tshi ṱanganedza dzidogima, 
vhudzuloni. Ngauralo-ha, Ipfi a ḽi na maanḓa khatsho, ni a 
vhona, ngauri tshi lingedza u ṱhavhela ndaela yatsho nga Ipfi, 
huno a i nga shumi. Zwino, zwine ra ṱoḓa ṋamusi…
185 Ndi dzulela u vhala iyi hafha, Herald of His Coming, u 
buḓekanya ṱhoho dza mafhungo, “Ri ṱoḓa muporofita a 
tshi vhuya! Ri ṱoḓa muporofita a tshi vhuya!” Huno ndi a 
humbulela, musi a tshi vhuya, a vha nga ḓivhi tshithu nga 
hazwo. Fhedzi…Izwo ndi zwone. Tshifhinga tshoṱhe zwo vha 
nga iyo nḓila, inwi ni a vhona. “Ri a zwi ṱoḓa,” tshiṅwe na 
tshiṅwe tshine na amba nga hatsho, “ri ṱoḓa muporofita uri 
a vhuye, a no ḓo ḓisa Ipfi ḽa Murena, a sa ofhi. Ri tenda uri 
Bivhili yo zwi fulufhedzisa.”
186 Zwino, ndi a ḓivha Mukomana—Mukomana Moore 
na vhaṅwe, vha ḽa nḓuni yawe, na tshiṅwe na tshiṅwe-vho, 
mudzudzanyi. Huno ndi munna wavhuḓisa a no—a no 
tshimbila o ambara tshienda tsha lukanda, ndi a humbulela, 
muṅwe wa vhathu vhavhuḓisa. Fhedzi, ni a vhona, u a zwi 
ḓivha uri ri tea u vha na izwo. Huno Khaladzi Moore, muṅwe 
wa vhasadzi vhavhuḓisa, muṱuku…muthu a ṱungufhadzaho 
muṱuku, huno vha a ita tshiṱhavhelo.
187 Huno iḽo ndi ḽiṅwe ḽa mabammbiri a khwinesa tsimuni, 
nga muhumbulo wanga, ndi Herald of His Coming. Fhedzi 
inwi ni a wanulusa, vha dzulela u thuthubisa izwo, “Ri ṱoḓa 
muporofita! Ri ṱoḓa muporofita!” Ni a vhona? Nṋenṋe! Izwo 
ndi zwine vha khou amba nga hazwo.
188 Huno zwenezwo ri hone hafha, ṋamusi, huno vhunga 
mulovha na ṋamusi, ndi tshi khou ḓivhadza kha radio, uri…
na zwivhidzo zwa Baphuthisi na zwiṅwe-vho, uri, “A ri tei 
u dzhia ngomu na Vhakaṱoḽika, fhedzi ri nga ri tea u vha na 
vhuṱama navho.” Ni a vhona?
189 Huno henefha, Mulaedza u khou bva henefha, u, 
“Ṱutshelani kule ha itsho tshithu tsha mulimo!” Ni a vhona? 
Ni a vhona? “Naa vhavhili vha nga tshimbila hani vhoṱhe 

nnḓani ha musi vho tendelana?” Tshedza na swiswi zwi nga 
si vhe na vhuṱama zwoṱhe. Musi Tshedza tshi tshi dzhena nga 
ngomu, swiswi ḽi a bva. Ni a vhona? Ḽi nga si kone…Tshi na 
maanḓa nga maanḓa! Ni nga si kone u dzima Tshedza, nga 
swiswi. Fhedzi ni nga kona u dzima swiswi, nga Tshedza. Izwo 
ndi zwone. Huno Ene ndi Tshedza, huno Ene ndi Ipfi. Ni a 
vhona? Zwino, ni henefho, henefho tswititi murahu. Inwi ni 
nga si kone o Ḽi ita uri ḽi zwifhe kana u ita tshiṅwe tshithu 
tsho khakheaho. Ḽi ḓa henefho tswititi murahu kha fhethu 
hafhu. Ee, muṋe wanga.
190 U tou fana na muṅwe munna a tshi thoma, a tshi lingedza 
u ṱaṱa khani na inwi; arali ni tshi ḓivha hune na tea u ima, ni 
tshi ḓivha zwine a tenda.
191 Hu tou fana na u dzhia muvhuḓa na u u vhofholola 
tshitumbani, huno ni na buli ḽiṅwe na ḽiṅwe ḽo valiwa. Itonu 
ima khoroni; u tea u vhuya. Ndi zwenezwo fhedzi zwine zwa 
vha khawo. Ni a vhona? U ḓo tea u ḓa henefho murahu khoroni 
hafhu, ngauri iyo ndi yone nḓila fhedzi ine u nga bva ngayo. 
U ḓo ṱoka ṱhoho yawo nga kha hafha, huno kaṱukuṱuku wa 
vunḓa mutsinga wawo; huno wa ya nga hangei, nga hangei. 
Itonu ima huno ni u sedze, huno u ḓo vhuya murahu. Ni a 
vhona? Ndi zwenezwo fhedzi.
192 Iyo ndi yone nḓila i yoṱhe ya u ita. Dzulani na iḽo Ipfi. Inwi 
ni nga thuthubisa u mona hoṱhe, nga ndaela dzaṋu, na sokou 
vunḓa mutsinga waṋu huṅwe na huṅwe, fhedzi ni tea u ḓa 
henefho murahu kha iḽi Ipfi. Ni a vhona? Ee, muṋe wanga. Ndi 
zwoṱhe Zwaḽo.
193 Zwino, ni a vhona, a vha—a vha—a vha—a vha Ḽi ṱoḓi. A vha 
ṱoḓi Ipfi ḽa Mudzimu. Ngauri tsho farelela kha maitele atsho, 
tsho vhulunga Ipfi ḽa Mudzimu kha u sa vha na masiandoitwa.
194 Zwi a fana zwino, kha Efa wa tshimuya. Ha ṱoḓi…U ṱoḓa u 
vhulunga maitele awe, huno a shavha Ipfi ḽa Mudzimu. U farelela 
hafhu kha dzidinomineisheni, na ndaela dzavho na maitele a 
vhahulwane vhawe, vhudzuloni ha u dzhia Ipfi ḽa Mudzimu.
195 Huno musi pfulufhedziso ya Ipfi, maḓuvhani a u fhedzisela, i 
tshi ḓiswa khae, ha nga ḓo I ṱanganedza, ngauri, na maitele awe, 
vhunga muselwa wa Muhevheru o ita. Ipfi ḽa vhukuma, naho ḽo 
vhonadzwa, ḽo sumbedzwa, ḽo khwaṱhiswa, a nga si vhe Naḽo. 
Ndi ngani a si nga ḓo ralo? Ngauri hu na tshifanyiso tshawe. 
A nga si kone u zwi ita. Izwo ndi zwone. A nga si kone u kunda 
tshifanyiso tshawe. Ni a vhona? Huno zwo bvumbiwa uri u ḓo zwi 
ita, ngauralo ni khou yo mu thivhela hani kha tshiṅwe tshithu?
196 Zwino tshithu fhedzi tshi no tea u itwa ndi u tou takala uri 
ni nga ngomu. Ndi zwenezwo fhedzi. Zwi lindeleni. Zwo luga.
197 Mudzimu o fulufhedzisa, maḓuvhani a u fhedzisela, uri U 
ḓo vhonadza na u khwaṱhisa Ipfi Ḽawe khae, huno naho zwo 

ralo a nga si zwi ite. Izwo zwoṱhe, Mudzimu o mu fulufhedzisa, 
nga vhalanda Vhawe, vhaporofita. Mudzimu o fulufhedzisa, 
nga kha Yesu Kristo. Mudzimu o fulufhedzisa, nga kha 
Yoele. Mudzimu o fulufhedzisa, nga kha Paulo. Mudzimu 
o fulufhedzisa, nga kha Maleaxi. Yohane…Mudzimu o 
fulufhedzisa, nga kha Yohane mudzumbululi, vhaporofita 
vhoṱhe, zwo tou kokotolo zwe Mulaedza wa u fhedza wa ḓo 
vha zwone khae. Zwino, arali ni tshi ṱoḓa u zwi ṅwala fhasi; 
a hu na zwiṅwe, inwi ni a vha ḓivha: Yesu, Yohane 14:12; na 
Yoele, Yoele 2:38; Paulo, Timotheo wa Vhuvhili 3; Maleaxi, 
ndima ya vhu4; na Yohane mudzumbululi, Nzumbululo ya 
10, fumisumbe, ya u thoma u swika kha ya fumisumbe. Ni 
a vhona, kokotolo zwine zwa tea u itea zwino! Huno, kha 
tshivhidzo, naa Ḽone ndi mini? Ndi Ipfi ḽo ḓiitelaho vhudzulo 
kha muthu ḽo itwaho ṋama vhukati ha vhathu Vhawe hafhu! 
Ni a vhona? Huno vha tou sa Ḽi tenda.
198 Inwi ni a ḓivha zwe Yesu a amba musi O no vhona Ene…
musi O no ita maḓembe phanḓa havho, huno o sumbedza uri O 
vha e Mudzimu? O sumbedza izwo, zwe A vha a tshi khou ita. 
O vha a tshi khou ralo. O no ita kokotolo. O—O ri khavho, A ri, 
“Oo, iwe, Kapernaume, wo huliswaho u swika makoleni, arali 
mishumo yo vha yo…mishumo ya maanḓa yo vha yo itwa ngei 
Sodoma, izwo zwo itwa kha iwe, yo vha i tshi ḓo vha yo ima 
ṋamusi.” Izwo ndi zwone. Huno ngei Kapernaume, Ho ngo ita 
tshithu na khathihi nga nnḓa ha u fhodza vhathu vha si gathi, 
huno a vha vhudza zwiphiri zwa mbilu dzavho, huno a bva. 
Uh-huh. Ndi zwenezwo fhedzi. Ni a vhona?
199 A vha ḓivhi uri mishumo ya maanḓa ndi mini. Vha 
elekanya uri i tea u vha mbekanyamushumo khulukhulu hune 
muṅwe na muṅwe a takuwa, huno muhaṱuli a ita tshipitshi, 
huno—huno bennde dza tamba, huno mivhala ya fhufha, 
huno vhone—huno vhone vhasadzi vho ambaraho zwavhuḓi, 
na zwavho…huno vho lindela, na dzoṱhe Ph.D, dziLL.D, 
na miṅadzi mihulu, milapfu, na kholoro dzo moniswaho, na 
tshiṅwe na tshiṅwe, zwoṱhe zwi tea u dzhena nga ngomu. 
“Itsho ndi tshiṅwe tshithu tshihulwane.”

 Mudzimu u ri, “Izwo ndi vhutsilu.”
200 Huno U ḓisa tshiṅwe tshithu tshiṱuku tshi sa ḓivhi uri 
phambano khamusi vhukati ha dziABC, na luthihi, huno 
tsha ita tshiṅwe tshithu tshine tsha dugisa Tshivhidzo tsha 
vhukuma. Huno vhaṅwe vhoṱhe vha ri, “Tshivhalonyana 
tsha vhavhumbuluwi-vhakhethwa.” Mudzimu u vhidza Iḽo 
“ḽihulwane,” huno shango ḽi Ḽi vhidza “vhutsilu.” Shango 
ḽi vhidza izwo “zwihulwane,” huno Mudzimu u vhidza izwo 
“vhutsilu.” Ni a vhona, nga u tou fhambanyisa. Ni a vhona? 
Huno tshithu tshe Mudzimu a fulufhedzisa, Mudzimu u ḓo 
funa nahone o ita. Ni a vhona? Hafha ri hone.

201 Zwino, nangwe, u sala sa zwe a ita, Efa wa Muhevheru. U 
tou vha a si nga zwi iti. Inwi ni nga kona u vusa vhafu; inwi 
ni nga kona u vhona Muya wa Mudzimu. Yesu o tsela fhasi, a 
Ḓikhwaṱhisa u vha Murwa wa Mudzimu. Tsha u thoma, O thoma 
u rera. Zwo luga, vho elekanya, “Zwo luga, Muthu a no tou nga 
a sa pfeseswiho. Naa ndi Ene nnyi, naho zwo ralo?” Zwo luga, 
tshithu tsha u thoma ni a ḓivha, vhathu vha thoma u amba…
202 A hu na zwiṅwe, vho amba, u thomani, musi 
mu-ranga-phanḓa Wawe a tshi ḓa, Yohane, vha ri, “Naa u 
Mesia?”
203 A ri, “Hai. Fhedzi O ima vhukati haṋu huṅwe fhethu.” 
Uh-huh. Ni a vhona? Ndi ngani? O ḓivha, musi mulaedza wawe 
wo no itea, zwe a vha a tshi khou yo ita. O ḓivha zwe a vha a 
tshi khou yo ita.
204 U tou fana na Noaxe o dzulela u sedzesa Enokho. Musi 
Enokho a tshi ṱuwa, Noaxe a ri, “Ndi khwine ni tshi ḓa tsini na 
gungwa. Tshifhinga tsho sendela.” Noaxe o dzulela u sedzesa 
Enokho. Ni a vhona?
205 Huno Yohane o sedzesa tshiga tshe Yesu a mu vhudza, 
kana Mudzimu o mu vhudza, u tshi sedzesa. O ri, “O ima 
henefha zwa zwino, huṅwe fhethu vhukati haṋu. A thi Mu 
ḓivhi, fhedzi ndi ḓo Mu ḓivha.”
206 Vho ima henefho, vha ri, “Naa a u Mesia?” Ha pfi, “Ro 
rumelwa ri tshi bva musanda.” Uh-huh. Ha pfi, “Vhahulwane, 
na vhoṱhe, vho ri rumela ngeno fhasi. Arali u Mesia, ndi ngani 
u sa ḓi huno wa ḓiḓivhadza henefho nṱha, hu si ngeno fhasi 
kha itshi tshivhalonyana tsha zwithu ngeno fhasi! Inwi ni ḓa 
ngeno nṱha huno na ḓiḓivhadza.”
207 A ri, “A thi Mesia.” A ri, “Ndi ipfi ḽa uyo a vhidzelelaho 
sogani.”
208 Izwo zwo ya kule nga nṱha ha ṱhoho dzavho vhunga zwi 
tshi nga ya. A vho ngo ḓivha tshithu nga hazwo, ni a vhona, 
huno naho zwo ralo vhoṱhe vho vha vha tshi khou mu ṱoḓa uri 
a ḓe. “Fhedzi ho vha hu si nga vhi munna wa u ralo. Yawee, 
nṋenṋe, izwo zwi ḓo ofhisa!”
 “Naa ni bva tshikoloni tshifhio?”
 “A hu na.”
 “Naa ni na garaṱa yaṋu ya vhuṱama?”
 “Naa ndi mini?” Ni a vhona?
209 O vha o ḓoliswa nga Mudzimu. O ri, “Hu na tshithu tshithihi 
tshine nda vha natsho. Mbaḓo yo vhewa mudzini wa muri.” 
Zwino, ndi zwenezwo fhedzi zwe a—ndi zwenezwo fhedzi 
zwe a vha e nazwo. O amba nga maga a munna wa ḓaka, hu si 
nga maga a mufunzi; mavuluvulu, na dzimbaḓo, na miri, na 
zwiṅwe-vho. Ene—ene ho ngo amba nga maga a zwa vhufunzi.

210 Fhedzi Yesu o ri na khathihi a ho ngo vha na muporofita 
a no nga ene. “Na khathihi a ho ngo vha na munna o bebwaho 
nga musadzi, vhunga ene, u swika nga ḓuvha ḽawe.” Izwo ndi 
zwone. “O vha a tshi fhira muporofita.” O vha e muḓinḓa wa 
Mulanga, o ima henefho vhukati ha—ha zwifhinga zwivhili, a 
tshi dzhena nga ngomu. Ni a vhona? “U fhira muporofita.”
211 Huno ngauralo zwenezwo—zwenezwo a vho ngo mu ḓivha. 
A vho ngo mu pfesesa. O vha a tshi nga muthu a sa pfeseswiho, 
ngauralo vho mu pandela, ni a vhona.
212 Zwenezwo musi Yesu a tshi ḓa, zwenezwo, huno nga ngoho 
vho vha vha sa khou yo Mu ṱanganedza, uyu mutukana wa 
muvhaḓi, ho vha hu si na tshithu tsha u ralo, a re na dzina 
ḽitswu murahu Hawe, ḽa “u sa vha wa mulayoni.” Huno, Ene, 
vho vha vha sa yi u vhona muthu wa u ralo.
213 Fhedzi, fhedzi sedzani zwe Mudzimu a ita. O dzhia vha 
songo funzwaho, vha ṱungufhadzaho, vharei vha khovhe, 
vhanna vha ḓaka, vhorabulasi, na dziphombwe, huno a tendela 
vhahulisei vha tshi dzula henefho. Ndi ngani? Mini? Ndi ngani 
O zwi ita? Ndi ngani O ita tshithu tsha u ralo? Naa ni nga 
humbulela? Ngauri avho vhathu vho Mu limuwa uri ndi Ipfi. 
Zwino kha ri vha sedze lwa muniti fhedzi.
214 Hafha hu na murei wa khovhe a songo funzeaho, ha koni 
u ṅwala dzina ḽawe. Bivhili yo amba uri o vha e “a songo 
funzwaho nahone a songo guda.” U ḓisa khovhe dzawe nṱha 
huno a dzi vhea fhasi. U tsela fhasi henefho huno a vhona 
zwine iyi phosho yoṱhe ya vha nga hazwo. Fhedzi fhasi khae, o 
ḓivha uri Bivhili yo amba uri Mesia…Vhahevheru vhoṱhe vho 
ṱoḓa Mesia, ngauri ho vha hu tshi tea u bvelela tshithu tsha 
Luṅwalo musi A tshi ḓa.
215 Ho vha na vhomesia vhanzhi, vho vuwaho huno ha pfi, “Ndi 
nṋe Ene,” huno vha vha bvisa nḓilani, nga maḓana, huno—huno 
vha lovha na tshiṅwe na tshiṅwe. Fhedzi, ni a vhona, avho vho 
vha vhe vha u laṱa Uyo wa vhukuma musi A tshi ḓa.
216 Ro vha na nguvho dza Eḽiya na madzhasi, na tshiṅwe 
tshithu, fhedzi izwo—izwo—izwo—izwo zwi tou vha u laṱa 
tshithu tsha vhukuma musi a tshi ḓa. Ni a vhona? Izwo zwo 
luga. Tshaka dzoṱhe dza vhathu vhe vha ambara dzinguvho 
na zwiambaro, huno vho lovhedzwa kha tshaka dzoṱhe dza 
dzihudu dzo moniswaho, na tshiṅwe na tshiṅwe-vho. Izwo 
a zwi…Izwo—izwo zwi tou khwaṱhisedza fhedzi. Vhunga 
doḽara ya mafanedza, i sumbedza uri hu na yavhuḓi huṅwe 
fhethu, arali ni tshi nga tou i wana. Ni a vhona?
217 Ngauralo hafha U a ḓa. Zwino avha vhahulisei vha 
a bva, huno vho vha vho ralo kha tshiimela tshavho! 
“Mulandu,” vho ri, “zwino, arali Mesia a tshi ḓa, U ḓo ḓa 
zwa vhukuma kha Kayafa. U ḓo ḓa kha dinomineisheni 
yashu. U ḓo ḓa kha Vhafarisei.” Vhasadukei, “Izwo ndi 

zwine na elekanya! U ḓo ḓa kha Vhasadukei.” Huno henefho 
vho vha vhe hone, ni a vhona, zwenezwo zwithihi zwine vha 
vha nazwo ṋamusi, zwino.
218 Fhedzi musi A tshi ḓa, zwo vha zwi zwisili. U ḓo ḓa, oo, 
zwo fhambanaho nga maanḓa na zwe vha elekanya, fhedzi U 
ḓa u ya nga Ipfi. Huno vho vha vha sa ḓivhi Ipfi.
219 I ri ni ndi ambe izwo, zwa vhukuma, ngauralo ni ḓo…
zwi ḓo nwelela fhasi. Ndi ṱoḓa izwi zwi tshi zwi wana. Izwo 
ndi zwone zwi re na thaidzo kha inwi ṋamusi, ni a vhona, a ni 
ḓivhi Ipfi! Ni a vhona?
220 Yesu o ri, “Inwi ni kona u ṱalukanya tshifhaṱuwo 
tsha lutombo, fhedzi zwiga zwa tshifhinga a ni koni u zwi 
ṱalukanya.”
 Ha pfi, “Ri na Mushe.”
221 Ngauralo, ha pfi, “Arali no ḓivha Mushe, no vha ni tshi ḓo 
vha no Nnḓivha.” A vho ngo ḓivha Mushe, huno ngauralo vho 
vha vha sa ḓivhi. Vha tou ḓivha ndaela ye vha i thothonya.
222 Zwino kha ri dzhie uyu murei wa khovhe wa kale. U vhea 
manngi wawe fhasi. A sukumedzela ndebvu dzawe fhasi, huno u 
tshimbilela fhasi, “Ndi a tenda uri ndi ḓo vhona uri ndi Nnyi.”
223 Mukomana a ri, “Iḓani-ha. Kha ri tsele fhasi hafha.” Ha pfi, 
“Uyo ndi onoyo Munna muthihi. Uyo ndi uyo Munna we vha mu 
amba ḽiḽa ḓuvha…Ndo dzula vhusiku hoṱhe Nae madekwe. Ni 
ḓivha Yohane, ndo vha ndi tshi khou amba na inwi nga hae?”
224 “Iina, uyo munna wa vhuhali henefho fhasi! Iina, ndo pfa 
nga hae.” “Zwo luga,” Simoni wa kale, inwi ni a ḓivha, ha 
pfi, “Ndo pfa nga hae ngei fhasi. Iina, ro vha ri ngei fhasi, 
miṅwedzi mivhili kana miraru yo fhiraho, ngei fhasi. Ee.”
225 “Zwo luga, a ri…Huno ḽiṅwe ḓuvha o vha o ima henefho, 
a amba tshithu tshi sa pfeseswiho. A ri, ‘Ni a ḓivha, hafha U 
a ḓa zwa zwino!’ Vha ri, ‘Naa ni ḓivha hani?’ Sedzani hangei; 
Muthu zwawe o imaho henefho. A ri, ‘Ndi vhona Muya wa 
Mudzimu, vhunga ḽiivha, u tshi tsela fhasi. Ndi pfa Ipfi ḽi tshi 
ri, “Uyu ndi Ene. Uyu ndi Murwa mufunwa Wanga ane Khae 
Nda takalela u dzula ngomu.’” Zwenezwo a tshimbila a dzhena 
henefho maḓini huno a Mu lovhedza, na zwiṅwe-vho. Zwo 
luga, henefho, o ri o Mu ḓivha.”
226 “Oo, a thi ḓivhi,” Simoni a ri, “Ndo no pfa zwoṱhe zwa 
izwo, zwifhinga zwinzhi.” Fhedzi hafha u a ḓa. Fhedzi fhasi 
mbiluni yawe ho vha hu na mbeu yo tiwaho. Ni a vhona? 
Yesu o amba nga u ralo. Ndi zwone. U tshimbilela Khae. U a 
tshimbila. Ha pfi, “Ndi ḓo ya fhasi kha muṱangano huno nda 
vhona.” U tshimbilela henefho.
227 Yesu o vha o ima henefho, Muthu zwawe muṱuku. A 
tshimbila. A ri, “Mulandu, dzina ḽau ndi Simoni. Huno dzina ḽa 

khotsi au ḽo vha ḽi Yona.” Izwo zwo mu kula nungo. Ndi ngani? 
Iyo mbeu ya Vhutshilo Vhu Sa Fheli ṱhukhu, yo rwa ngomu 
henefho. Ee, muṋe wanga.
228 Ha pfi, “Lindelani lwa muniti! Naa izwo zwo ita hani? 
Inwi na khathihi a no ngo mmbona. Nahone a no ngo ḓivha 
baba vhanga, ngauri o lovha lwa miṅwaha. Fhedzi hafha U a 
ḓa, wa mmbudza izwo? Zwino, ndi a ḓivha uri Bivhili i ri…” 
Zwino, izwo a si u ya murahu kha zwine muhulwane a amba. 
“Fhedzi Bivhili yo amba uri Mesia u ḓo vha muporofita. U 
henefho. Uyo ndi Ene.”
229 Ḽiṅwe ḓuvha O fhira nga kha Samaria, a tshi tsela fhasi 
nga kha henefho e na tshivhalonyana tsha Vhayuda. A vha 
ṱutshela. Huno uyu musadzi muṱuku, a ḓivheaho nga nḓila 
mmbi a bva, khamusi mufumakadzi muṱuku wa lunako, ni 
a ḓivha. Huno o aluswa nnḓa tshiṱaraṱani, sa ṅwana. Huno 
o vha a tshi khou fhira nga kha henefho. Khamusi o vha a 
tshi khou elekanya nga ha tshiṅwe tshithu. A tshimbilela 
henefho nṱha huno a vhea bakete fhasi. Huno a thoma 
u litsha tsha u ka tshi tshi tsela fhasi, ni a ḓivha, a wana 
maḓi. Huno a pfa Munna a tshi ri, “Nnḓisele tshinwiwa.” 
A sedza u mona hoṱhe, huno henefho ho dzula Muyuda wa 
miṅwaha ya vhukati.
230 A ri, “Ndi ri, naa a U Muyuda? A wo ngo tea u ita izwo. A 
zwo ngo ḓowelea uri Iwe u ambe na nṋe. Ndi Musamaria.”
231 A ri, “Fhedzi arali u tshi ḓivha Ane wa khou amba nae, wo 
vha u tshi ḓo ḓisa…wo vha u tshi ḓo humbela Nṋe uri ndi u 
ṋee tshinwiwa.”
232 Ha pfi, “Naa bakete Yau i ngafhi?” Ni a vhona? “Naa ludzi 
Lwau lu ngafhi?”
 “Zwo luga,” A ri, “maḓi ane Nda a ṋea ndi Vhutshilo.”
233 “One mini?” Ni a vhona? “Mulandu,” a ri, “mulandu, 
noṱhe ni ṱoḓa u luvha ngei Yerusalema. Huno vhokhotsi ashu 
vho luvha…”
234 “Oo,” A ri, “izwo ndi zwone, fhedzi,” ha pfi, “riṋe Vhayuda 
ri a ḓivha ane ra mu luvha. Fhedzi,” ha pfi, “u a ḓivha, 
tshifhinga tshi khou ḓa tsha musi—musi vhanna vha sa ḓo 
luvha ngei Yerusalema kana kha iyi thavha.” A ri, “Vha—vha 
khou yo luvha Mudzimu Muyani, ngauri Ene ndi Muya, Muya 
na Ngoho.” Zwo luga, wa musadzi a thoma u guda, ni a ḓivha.
 Huno A ri, “Iya u wane munna wau huno u ḓe hafha.”
 A ri, “Munna wanga? A thi na munna.”
235 “Mulandu,” ha pfi, “iyo ndi ngoho.” Ha pfi, ha pfi, “Wo 
vha u tshi khou gidima u mona hoṱhe na vhaṱanu, huno u na 
wa vhurathi zwino.” Huno ha pfi, “Wo no vha na vhaṱanu. 
Huno—huno, iwe, u a ḓivha. Wo amba ngoho.”

236 Sedzesani! Naa ho vha hu mini? Itsho Tshedza tsho rwa iyo 
mbeu. Yo vha i henefho, yo ambiwaho nga Mudzimu. Ee, muṋe 
wanga.
237 Mbeu yo vha i kha ḽifhasi. Musi Mudzimu o sudzulusela 
maḓi kule, huno ḓuvha ḽa a rwa, a ḓa nṱha. Izwo ndi zwone. Ni 
a vhona? Ndi zwenezwo fhedzi zwe ya ṱoḓa, ho vha hu ḓuvha. 
Yo tou ṱoḓa tshedza. Ee, muṋe wanga.
238 Huno zwenezwo musi Muya Mukhethwa, Khae, u tshi 
sudzulusela kule vhutshilo hawe ho fhiraho, huno a mu 
sumbedza hone, itsho Tshedza tsho vhu rwa. A ri, “Muṋe 
wanga, ndi a vhona uri U Muporofita.” A ri, “Zwino, ri a 
ḓivha, ndi a zwi ḓivha, zwauri musi Mesia a tshi ḓa, izwo ndi 
zwine A khou yo vha zwone. Huno a ro ngo vha na muporofita 
lwa miṅwaha ya maḓana. A ro ngo vha na muporofita wa 
ngoho na khathihi, lwa miṅwaha ya maḓana.” Huno a 
ri, “Naa ndi ngani U tshi mmbudza nga ha munna wanga, 
huno wa mmbudza uri ndo vha na vhangana, na zwiṅwe-vho. 
Mulandu,” ha pfi, “a thi pfesesi izwi.” Ha pfi, “Musi Mesia a 
tshi ḓa, zwo luga, U khou yo ita izwo. Fhedzi Iwe u Nnyi?”
 A ri, “Ndi nṋe Ene.”
 Izwo zwo vha zwi zwone. Ni a vhona? Phombwe!
239 Huno vhotshifhe vho sedza u mona hoṱhe huno vha ri…
Zwo luga, vha tea u fhindula tshivhidzo tshavho. Ha pfi, “Ni 
songo ita vhutambetambe na uyo Muthu. U na—U na diabolo. 
Ndi zwenezwo fhedzi.” Zwino, iyo ndi yone phambano. 
Izwo ndi zwenezwo zwithihi ṋamusi. Ni a vhona? Zwenezwo 
zwithihi ṋamusi, zwi rwa kokotolo. Iina. Ee, muṋe wanga.
240 Ene, ene o zwi ḓivha, ngauri Tshedza tsho Ḽi rwa. Vho 
se-…Avho vharei vha khovhe, vhanna vha ḓaka, vhorabulasi, 
vhathelisi, dziphombwe, vho vhona Khae zwe Maṅwalo a 
nyadzeaho a amba uri U ḓo ita. Huno Vhafarisei vho kundelwa 
u vhona, nga ṅwambo wa maitele avho. [Mukomana Branham 
u a awela na u sumbedzela nga iṅwe nḓila. Tshivhidzo tshi a 
fhindula nga nḓila ya u tenda—Mudz.] Vho kundelwa u vhona, 
ngauri maitele avho. Fhedzi murengisamuvhili, vhorabulasi, 
na vhone vhoṱhe, vho Ḽi vhona, vhoṱhe vhe vha tiwa. Musi u 
timatima ho kungulutshela kule, mbeu yo bvela phanḓa na u 
aluwa. Izwo ndi zwone.
241 Naa o ita mini? O ri, “Zwo luga, ndi a takala uri ndo ṱangana 
na Mesia”? Oo, hai, mukomana. Henefho ngomu muḓini o 
ya. O hangwa nga ha maḓi. A ri, “Iḓani, vhonani Munna We 
a mmbudza zwithu zwe nda ita. Naa itshi a si tshone tshithu 
tshine Luṅwalo lwa ri Mesia u khou yo ita? Naa itshi a si tshone 
kokotolo?” Huno vhathu vho kona u vhona zwenezwo zwithihi.
242 Vhunga Yesu Kristo o amba, kha Yohane Mukhethwa 
14:12, zwi ḓo bvelela hafhu. O zwi amba na kha Luka, musi A 

tshi ri, “Sa zwe zwa vha zwi zwone maḓuvhani a Noaxe.” Nga 
nḓila ye Mudzimu a Ḓivhonadza kha Muthu, huno a amba uri 
ndi nnyi we a vha e murahu Hawe; na zwe Sarah a ita, a tshi 
khou sea denndeni. Huno Maṅwalo aya oṱhe, a Maleaxi, na 
maṅwe-vho, o bvumba maḓuvhani a u fhedzisela. Vhahevheru 
ya 4 yo amba, musi “Ipfi” ḽi tshi vhuya. Maleaxi ya 4 yo amba 
uri Ḽi ḓo vhuya murahu nga munna. Vhahevheru ya 4 yo ri, 
“Ipfi ḽa Mudzimu ḽi ṱalukanya mihumbulo i re mbiluni.”
243 Huno vha a kona u zwi vhona zwi tshi itwa, huno vha 
zwi ṱutshela. Maitele avho a a zwi dzumba huno a zwi ita uri 
zwi si vhe na masiandoitwa. Zwo luga, ri tou vha hafha. Ndi 
zwenezwo fhedzi. Uh-huh.
244 Inwi ni a ḓivha, O kona u ita zwenezwo zwithihi ṋamusi. O 
vha a tshi ḓo ḓa henefho vhuponi huno a bveledza zwenezwo 
zwithihi zwe A ita tshifhingani itsho, vhunga O amba uri U ḓo 
ita. Ni a vhona? O fulufhedzisa u zwi ita. O fulufhedzisa u zwi 
ita. Huno arali A tshi ḓo ita zwenezwo zwithihi, muḓinḓa wa 
Laodikea o tea u zwi ita.
245 Huno zwenezwo arali tshivhidzo tsha Laodikea tshi tshi 
vhona zwi tshi itwa, vha ḓo ita kokotolo vhunga tshivhidzo 
tsha Vhahevheru tsho ita u rangani. A hu londwi uri Ḽo 
khwaṱhiswa hani, oo, vha ḓo zwi ita, naho zwo ralo. Yawee, 
nṋenṋe!
246 Zwino, Ḽi amba uri ḽi ḓo ralo. Ri ḓo vhuyelela kha Ipfi 
ḽa vhubvo, huno ra vhonadzwa vhunga zwo fulufhedziswa, 
u vhuyedzedza hafhu Lutendo, Lutendo lwa vhubvo, hafhu. 
Huno arali O Ḓiita uri a ḓivhee uri O vha a tshi khou dzula 
vhukati ha vhathu Vhawe, nga u ita izwi zwithu; O kona u 
vha na tshifanyiso Tshawe tshi tshi dzhiiwa, zwa sumbedzwa 
nga lwa saintsi. Huno naho zwo ralo a vha zwi tendi. Huno 
zwo sumbedzwa, i ri ni iṱo ḽa mekhanikhe ḽa khamera ḽi Mu 
fare o ima henefho, iyo Khavhu ya Mulilo yeneyo nthihi, i 
sa shanduki mulovha, ṋamusi, na lini na lini, Vhaheberu 
13:8, u sumbedza uri zwone—zwone ndi zwa saintsi, na iṅwe 
nḓila-vho, lwa saintsi kha mafhethu a tshimuya. Nga nḓila 
dzoṱhe zwi nga kona u khwaṱhiswa, zwo khwaṱhiswa.
247 Huno, ni a ḓivha, hu na khonadzeo ya uri vha ḓo 
ita zwenezwo zwithihi. Hu na khonadzeo ya uri vha ḓo 
ḓitshimbilela huno vha ita zwenezwo zwithihi vhunga vho ita.
248 Oo, Mudzimu ri thuse! Oo! Ri ḓo tou ima hafha. Fhedzi, 
Mudzimu ri thuse u vhona zwino, thabelo yanga, vhunga ri 
tshi ḓa zwino. Ngauri, a thi ṱoḓi u ni fareledza. Mudzimu 
kha ri thuse ri vhone. Ndi a tenda uri khamusi, Muya u kha 
riṋe, hu ḓo vha zwino hune A ḓo ri thusa u dzumbulula, u 
pfuṋulula iḽi Pfundo.
249 Kha ri vhale. Vhunga ri tshi vhona tshiimo tshine 
tshivhidzo tsha vha khatsho, ri a vhona he tsha vha tshi hone, 

ri a vhona zwe vha ita, ro vhona he tsha vha tshi tshi tea u ḓa 
hone, ri a tshi vhona henefho, huno ri a vhona zwe vha vha vha 
tshi tea u zwi ita. Vho ita zwenezwo fhedzi. Zwino ni a vhona 
uri ri ngafhi? Inwi ni haṱule. Nṋe ndi nga si haṱule. Ndi tou 
vha na vhuḓifhinduleli ha u ḓisa iḽi Ipfi. U tou fana na musi Ḽo 
ṋewa nṋe, ndi kona u Ḽi ṋea. U swika ndo no ṋewa Ḽone, ndi 
nga si kone u Ḽi ṋea; a hu na muṅwe-vho ane a nga kona.

Huno musi o no pfuṋulula pfundo ḽa vhuraru, nda pfa 
ḽivhanda ḽa vhuraru ḽi tshi ri, Iḓa huno u vhone. Huno 
nda vhona, huno vhonani bere ntswu; na uyo we a dzula 
khayo o vha e na tshieli tsha u ela tshanḓani tshawe.

Huno nda pfa ḽone ipfi vhukati ha zwivhumbwa 
zwiṋa ḽi tshi ri, Muelo muthihi wa goroi ndi sheleni, 
huno mielo miraru ya luvhele ndi sheleni; fhedzi 
vhona uri a u vhaisi mapfura na…veine.

250 Zwino, Ngwana i na Bugu tshanḓani Tshayo, i tshi 
pfuṋulula Mapfundo. O pfuṋulula ḽa u thoma, ḽa vhuvhili, 
huno zwino U pfuṋulula ḽa vhuraru. Huno U a ḽi pfuṋulula, 
Ngwana i a ḽi pfuṋulula, Pfundo ḽa Vhuraru, Ḽivhanda ḽa 
vhuraru…
251 Zwino ndi vhangana vha no ḓivha tshine Ḽivhanda 
ḽa vhuraru ḽa nga tshone? Ḽo nga munna. Ḽa u thoma 
ḽo nga ndau; ḽiṅwe ḽo nga ṋamana, kana phulu; huno 
ḽa vhuraru ḽo nga munna, sa munna. Huno o pfa 
tshone—tshone Tshivhumbwa tshi tshilaho, ḽone—ḽone 
Ḽivhanda. Tshivhumbwa tshi tshilaho, vhunga munna, tsho 
ri kha Yohane, “Iḓa, vhona zwine Ḽa vha zwone, itshi 
tshiphiri tsho dzumbiwaho.” Hoṱhe u tsa fhasi na miṅwaha 
ya thengululo, u bva tshe shango ḽa tehwa, Ḽo dzumbiwa fhasi 
ha iḽi Pfundo, zwine zwa khou yo bvelela. Zwino, “Iḓa, sedza 
zwine Ḽa vha zwone.”
252 Huno ngauralo U a Ḽi pfuṋulula. Mubvumo u a thuthuba, 
huno Ngwana i pfuṋulula Mapfundo.
253 Zwino, huno Yohane o tshimbila, u vhona zwine Ḽa ḓo 
vha zwone. Naa o vhona mini? O vhona bere ntswu. Huno 
munameli wayo o vha e na tshieli, kana zwa u kala, tshanḓani 
tshawe. Zwino, itsho ndi tshone tshithu tsha u thoma tshe a 
tshi vhona. Musi Ngwana i tshi Tshi ḓivhadza, ya pfuṋulula 
Pfundo, zwenezwo ḽiṅwe Ḽivhanda…Ni a vhona, ayo 
Mavhanda a khou tshintshana, nga ha u ḓivhadza, “Iḓa, u a 
vhona.” Huno Yohane, he a vha o ima, khamusi nga nḓila iyi, 
u tshimbila hangeno, musi Ngwana yo pfuṋulula, huno ya 
tshimbila. Kanzhi…
254 Mubvumo u a rwa, vhunga ro vhona Pfundo ḽa u Thoma. 
Huno u a sedzesa u vhona zwine zwa itea. Huno u vhona 
munna a tshi ḓa, u thoma, e kha bere tshena. U mu sedzesa 
a tshi gadela fhasi. Huno fhasi nangwe, Yohane u mu vhona 



PFUNDO ḼA VHURARU 281

thwii vhufheloni. U mu vhona a tshi tsela fhasi, bere tshena 
yawe, e na vhura tshanḓani tshawe, huno mu—munameli u 
na, huno ha na misevhe naho. Huno tshithu tshi tevhelaho u 
vhona, u wana khare, u gada henefho a fhira.
255 Zwenezwo ri a wanulusa, zwenezwo, Ngwana, hafha hu ḓa 
hafhu, U pfuṋulula ḽiṅwe. Huno u a sedza. Zwino hafha hu ḓa 
bere tswu—tswuku. Uyu munna u na banga tshanḓani tshawe. 
U gadela henefho fhasi nga kha Luṅwalo, ni a vhona, e na iḽi 
banga tshanḓani tshawe, huno o vha e wa u vhulaha huno a 
dzhia mulalo kha ḽifhasi.
256 Zwino Ngwana i pfuṋulula ḽiṅwe Pfundo. Tshiṅwe tsha 
Zwivhumbwa zwi tshilaho, vhunga munna, tsha ri, “Iḓa, u 
vhone.” Zwino u ya nṱha, u vhona uri itshi ndi mini. Huno 
musi a tshi ita, henefho hu ḓa munameli e kha bere ntswu.
257 Zwino, madekwe, ro wanulusa uri munameli onoyo 
muthihi we a gadisa bere tshena o vha e onoyo muthihi we a 
vha e kha tswuku.
258 Huno Ipfi ḽa ri, vhukati ha Mavhanda, ḽa vhidzelela nnḓa, ni 
a vhona. Henefho, u ḓa u vhona zwe ḽa vha ḽi zwone: O vha e kha 
izwi Zwivhumbwa zwi tshilaho. Huno o vhona iyi bere ntswu.

Huno musi…ḽone ipfi vhukati ha zwivhumbwa 
zwiṋa ḽi tshi vhidzelela, Muelo muthihi wa goroi nga 
sheleni, na—na mielo miraru ya luvhele nga sheleni; 
fhedzi vhona uri a u vhaisi ma—mapfura na veine. (Ni 
a vhona?)

259 Uyu munameli, kha ri ambe nga hae. Arali ni tshi 
ḓo dzhiela nzhele munameli wa u thoma, uri o vha e nnyi. 
Huno ro wanulusa, madekwe, nga Luṅwalo, uri munameli 
wa vhuvhili o vha e onoyo munna muthihi kokotolo, fhedzi 
o vha e kha iṅwe bere. Naa ho bvelela mini? O shandukisa 
mushumo wawe. Ni a vhona? Ndi zwone. Ro wanulusa uri o 
vha e mulwanakristo, huno o shandukisa vhuimo hawe.
260 Ro wanulusa uri musi a tshi ralo, lwa u thoma, i tshi tou 
vha bere tshena, u vha pfunzo. Zwino, ro dzhia tshiṅwe na 
tshiṅwe tsha izwi henefho murahu kha Maṅwalo. Ni a vhona?
261 Zwino, sedzesani hune ra vha hone, madekwana a ṋamusi, 
itsho tshiṅwe tshikhathi tsha tshivhidzo zwino. Ni a vhona? Ri 
khou tsela fhasi kha tshikhathi tsha vhuraru tsha tshivhidzo 
zwino. Ni a vhona? Hu tou vha kokotolo kha tshikhathi tsha 
vhuraru tsha tshivhidzo, hu tou fana na bere ya vhuraru. Ni a 
vhona?
262 Zwino, tshikhathi tsha u thoma tsha tshivhidzo, naa 
tsho vha tshi mini? Vhanikoḽatini vho vha vhe na pfunzo, 
ni a vhona, ya u thoma fhedzi. Zwo luga. Huno zwenezwo, 
tshithu tsha u thoma ri a ḓivha, iyi pfunzo ya Vhanikoḽatini, 
i vha i khethefhadzwaho huno yo vha yo luga, ya dzhena kha 

nyito. Huno vho ṋea khare uyu muthu. Zwenezwo, uyu muya, 
mulwanakristo, u ḓiitela vhudzulo kha munna. Ni a vhona? 
Huno ri a wanulusa, ngavhuya, u vha diabolo o ḓiitelaho 
vhudzulo kha muthu, na ene-vho; dimoni ḽi a ṱuwa, huno 
diabolo u a dzhena.
263 Huno vhunga tshivhidzo tshi tsha ulwo lushaka, tshivhidzo 
tsha mulwanakristo, tshi bvela phanḓa; ngauralo Muselwa o 
ḓa na zwithu zwo fhambanaho: nga kha u itwa vho lugaho, 
khethefhadzo, ndovhedzo ya Muya Mukhethwa, huno a tshi 
khou tshimbila u ya phanḓa, ni a vhona, nga u tou ralo. 
Fhedzi, vho dzhia mvuseledzo yavho u thoma, huno Tshivhidzo 
tshi khou i dzhia mafhedziseloni. Miṅwaha miraru ya u thoma 
yavho…zwipiḓa zwiraru zwa u thoma zwa avho vhe vha 
fhira nga kha tshikhathi tsha swiswi; zwenezwo tsha vhuraru, 
zwipiḓa zwiraru, Tshivhidzo tshi a bva; u bva kha u itwa 
vho lugaho, khethefhadzo, ndovhedzo ya Muya Mukhethwa, 
kha Mudzimu o ḓiitelaho vhudzulo kha muthu a vhonadzwa 
vhukati hashu. Hafha u a dzhena, sa mulwanakristo, sa 
muporofita wa khole-khole, zwenezwo ḽivhanda, zwenezwo 
kha tshikhathi tsha swiswi. Huno Tshivhidzo tshi bva afho 
kha tshikhathi tsha swiswi; u itwa vho lugaho, khethefhadzo, 
ndovhedzo ya Muya Mukhethwa, Ipfi ḽo ḓiitela vhudzulo kha 
muthu, nḓila zwino. Huno u tsela fhasi. Uh-huh. Ni a vhona 
izwo? U tsela fhasi. Tshivhidzo tshi ya nṱha. Ni a vhona? Zwi 
tou vha zwo fhelelaho nga nḓila ine zwi nga vha ngayo. Oo, 
zwo naka. Ndi tou zwi funa.
264 Uyu munameli ndi onoyo muthihi, fhedzi tshiṅwe tshipiḓa 
tsha mushumo wawe.
265 Tshipiḓa tsha u thoma, bere tshena, ni a vhona, o vha 
a tshi tou vha mudededzi, a tshi tou vha mudededzi wa 
mulwanakristo. O vha a tshi hanedzana na Ipfi ḽa Mudzimu.
266 Huno zwino ni nga kona hani u vha mulwanakristo? Nnyi 
na nnyi ane a hana a ri Ipfi ḽiṅwe na ḽiṅwe ḽa iyi a ri a si 
ngoho, huno a funzwa zwi no tou fana, ndi mulwanakristo, 
ngauri vha hana i—i—i—i—Ipfi. Huno Ene ndi Ipfi.
267 Zwino, tshipiḓa tsha u thoma, bere tshena, o vha a tshi tou 
vha mudededzi, fhedzi muya wa mulwanakristo kha pfunzo 
yawe na ndeme yayo. O vha a si na mulandu. Ho ngo kona u 
vhaisa tshithu, ho vhonala nga u ralo; a sokou bvela phanḓa. 
Iyo ndi nḓila ine Saṱhane a dzhena ngayo. Oo, ndi tshiṋoni 
tsho thanyaho.
268 O vhudza Efa, a ri, “Zwino, u a ḓivha uri u khou ṱoḓa 
vhuṱali. A u ḓivhi tsho lugaho na tsho khakheaho.” Ha pfi, 
“Zwino, arali maṱo au o vha o vulea, wo vha u tshi ḓo ḓivha 
izwo.” Huno a ri, “Mutshelo u a takadza nga maanḓa. Ndi 
wavhuḓi. Ndi—ndi u takadzaho kha iṱo. U tea u u dzhia zwino. 
A u ḓivhi arali wo ralo, kana hai, u a ralo?”

 “Hai, a thi ralo. Fhedzi Mudzimu o amba uri zwi songo itwa.”
 “Fhedzi, oo, zwo luga, ndi a ḓivha, fhedzi…”
 “Mudzimu o amba uri Ene…ri ḓo fa.”
269 O ri, “Ngoho Ha nga iti izwo.” Ni a vhona, u tou ḓifha nga 
nḓila ine zwi nga vha ngayo. Sedzani zwe zwa ita.
270 Sedzesani uyu muya wa mulwanakristo u tshi vuwa 
vhukati ha tshivhidzo tsha u thoma, pfunzo ya Munikoḽatini. 
Nikao, “u fhenya” miraḓo ya tshivhidzo, u ita munna 
mukhethwa. Oo, hu tou nga inn-…“Zwo luga, ri tou ṱoḓa 
vhuṱama. Mulandu, no balangana ngeno nnḓa; a hu na muthu 
a no ḓivha uri muṅwe muthu u ngafhi. Ndi elekanya uri roṱhe 
ri tea u vha na dzangano huno ra tou vha vho fhambanaho. Ni 
a vhona, ri a ṱuwa, ri ḓivhea fhethu huthihi. Ri tea u ita nnḓu 
ya vhuawelo ngaḽo.” Huno izwo ndi zwine ḽa vha zwone. A 
hu na tshithu tsho raloho sa Tshivhidzo tsha Vhakriste vha 
Meṱhodisi. Itsho a si Tshivhidzo; itsho ndi nnḓu ya vhuawelo. 
Baphuthisi, itsho a si Tshivhidzo; ndi nnḓu ya vhuawelo.
271 Hu na Tshivhidzo tshithihi fhedzi, huno itsho ndi Muvhili wa 
Yesu Kristo wo dzumbamaho. Huno ni bebelwa ngomu Hawo, 
izwo ndi zwone, nga u tiwa. Izwo ndi zwone. “Vhoṱhe vhe Khotsi 
a Nṋea vhone vha ḓo ḓa. A hu na munna ane a nga ḓa nnḓani ha 
musi Khotsi a tshi mu vhidza. Huno vhoṱhe vhe A Nṋea, vha ḓo 
ḓa kha Nṋe.” Ngauralo, izwo, izwo ndi zwone. U tou…
272 Ngwana i dzula henefho, i tshi—i tshi rabelela, u swika wa 
u fhedza a tshi dzhena. Tsimbi ṱhukhu i a lila, huno U a bva 
huno a dzhia thundu Yawe tshifhingani itsho, ni a vhona, ndi 
zwenezwo fhedzi; u ḓisa Tshivhidzo Tshawe Hayani, vhalanda 
Vhawe. Huno u posela swina Ḽawe ngomu ha Dzivha ḽa Mulilo, 
huno vhalanda vhawe vhoṱhe vha dzhena ngomu henefho 
nae, huno izwo ndi zwone. Zwenezwo ri a bva ra dzhena kha 
Ṅwahagidi.
273 Munameli onoyo muthihi, zwino. Itshi tshipiḓa tsha u 
thoma, o vha a si na mulandu. Huno tsha vhuvhili, zwino, 
arali no ya nṱha zwiṱuku, zwiṱuku u fhira izwo; tshipiḓa 
tsha vhuvhili, Bivhili yo amba uri u ḓo “ṋewa khare.” Huno 
vho ṋea khare munna, munna wa nṱhesa. Ni a vhona, vho 
mu ṋea khare! Huno, zwenezwo, Bivhili a yo ngo mu vhidza 
mupapa. Bivhili yo mu vhidza “muporofita wa khole-khole.” 
Ndi ngani? Iina. A hu na zwiṅwe, u fanela u vha muporofita 
wa khole-khole, nga muya wawe wa mulwanakristo, we 
wa funza mulwanakristo u hanedzana na Ipfi ḽa vhubvo. 
Ngauri, arali o funza a tshi hanedzana na Ipfi ḽa vhubvo, o 
vha e mulwanakristo. O vha e ene. Huno Ipfi ndi Mudzimu, 
ni a vhona, Kristo. Zwo luga. Zwino, nga murahu ha izwo, 
ri mu wana o no ṋewa khare. Huno musi o no ṋewa khare, 
zwino, ha na mulandu nga maanḓa nahone ha thusei. U tou 
vha muthu muṱuku.

274 Fhedzi zwenezwo kha Khoro ya Nicaea, o zwi ita, huno 
Constantine a mu ṋea ndaka yoṱhe. Huno zwenezwo o ita mini? 
Zwenezwo ene, ni a vhona, Saṱhane, u mu ṋea khuluṋoni yawe 
na ndango. Bivhili yo amba nga u ralo, vhunga ro tshimbila 
nga khayo.
275 Zwino, tshithu tshi tevhelaho ri a wanulusa, uri diabolo 
u langa politiki yoṱhe ye ya vhuya ya vha hone kana i no 
ḓo vha hone. Ri wana izwo kha Mateo 4:11. Huno zwino ri a 
wanulusa, zwenezwo, uri Saṱhane o no ḓi vha na politiki.
276 Fhedzi u khou lingedza u wana Tshivhidzo, ngauralo u 
tsela fhasi u yo Tshi fhura. U wana munna wawe wa nṱhesa, 
u mu shuma ngomu ha dzangano, huno a mu ṋea khare ya 
“muimeli,” ni a vhona, kristo. Kristo o shuma vhudzuloni ha 
Mudzimu. Ni a vhona, uyu munna ndi muimeli, vhudzuloni 
ha Mudzimu. Ni a vhona? Zwi tou fana, “vhudzuloni ha 
Mudzimu,” zwine a tea u vha zwone, muimeli fhasi ha Kristo.
277 Zwino, zwino, musi o ita izwo, zwenezwo o ita mini-ha? 
Ene, Saṱhane, o dzhia maanḓa awe a politiki, e a vha a tshi 
a fhira, huno a dzhia maanḓa a vhurereli, e a vha o no ṋewa 
khare, huno a a vhea fhethu huthihi.
278 Huno zwenezwo a ḓiitela iṅwe khare nga nṱha ha 
vhudzulavhafu. Huno avho vho no ṱuwaho, arali vha tshi ḓo 
badela tshelede yo eḓanaho, u ḓo vha bvisa. Ni a vhona? Ngauralo 
zwino ndi ene—ndi ene muimeli nga nṱha ha Ṱaḓulu, nga nṱha ha 
vhuṱanzwelo, vhunga a tshi ṱoḓa u vhu vhidza. A hu na tshithu 
tsha u ralo Bivhilini, ni a vhona, fhedzi o ḓo tea u ita tshiṅwe 
tshithu. Bivhili yo amba uri u bva kha mugodi, huno u humela 
murahu nga nḓila i fanaho. Huno, kha ḽifhasi, muvhusi!
279 Zwino o ṋewa mini tshifhingani itsho? Tsha u thoma, o 
vha e na vhura, fhedzi o vha a si na musevhe. Fhedzi zwino 
u na banga ḽa maanḓa tshanḓani tshawe. A nga ita tshiṅwe 
tshithu zwino. Zwenezwo u fhufha kha bere yawe tshena; bere 
tshena i gadela nnḓa. Zwino u buḓekanya milenzhe yawe kha 
mini? Bere tswuku, malofha, bere yo tswukaho sa malofha. 
U gadisa yeneyo zwa vhukuma. Oo, ngoho. Zwino o ṋewa 
maanḓa mahulwane na banga ḽihulwane, u vhulaha, zwenezwo 
u gadisa bere yawe yo tswukaho sa malofha.
280 Ri a vhona, u bva kha Pfundo ḽa Vhuvhili, ḽe ḽa pfuṋululwa 
madekwe, o dzhia mulalo kha ḽifhasi huno vha vhulahana. 
Huno vhufelalutendo hawe, ha tshivhidzo tsha Roma Kaṱoḽika, 
vhu sumbedza uri vha vhea Vhaporotestanti vha milioni 
dza furathimalo kha lufu, u bva nga tshifhinga tsha Hippo 
Mukhethwa wa…nga murahu ha Augustine Mukhethwa 
wa Hippo, u swika kha vha tshigidi na maḓana maṱanu na 
fumalo tshikene. “Milioni dza furathimalo.” Great Reform ya 
Schmucker, arali ni tshi ṱoḓa u i vhala, Glorious Reform, kha 
ndi ralo, ni a vhona. Zwino, vha milioni dza furathimalo vho 

rekhodiwa kha vhufelalutendo! Musi muṅwe wa vha no sokou 
vhidzwa vhakhethwa e na nzumbululo ya uri nnyi na nnyi a sa 
tendelani na tshivhidzo tsha Roma u tea u fa sa mufhiriṱanyi, 
izwo zwi tou vha dzudza u mona hoṱhe tshifhingani tshenetsho. 
Mutukana, o ya kha u tevhula malofha! O—o fhufha kha bere 
yawe tshena…kha bere yawe tswuku, huno a ya u gadisa. Oo!
281 Zwino maanḓa awe mahulwane a a ḓa. O vha o itwa 
muimeli wa Ṱaḓulu, huno a luvhiwa sa Mudzimu. Muvhusi 
wa ḽifhasi, nga u ṱanganyisa tshivhidzo na muvhuso fhethu 
huthihi, zwa mu ita muvhusi kha ḽifhasi; zwa mu ṋea khare 
kha izwo. O kona u rabelela mimuya ya bva kha vhuṱanzwelo. 
O kona u rabe-…O vha a tshi tou nga Mudzimu, kha 
ḽifhasi, vhudzuloni ha Mudzimu. Zwoṱhe, o vha e na maanḓa 
mahulwane a u vhulaha we a vha a sa tendelani na ndaela 
yawe. Naa ndi nnyi a no khou yo amba tshiṅwe tshithu khae? 
Tshivhidzo tshi nga si kone u amba tshithu; ndi ene ṱhoho 
yatsho. Muvhuso u nga si ambe tshithu; ndi ṱhoho yawo. 
Ngauralo, vho fa vhe dzimilioni. Zwivhidzo zwiṱuku zwoṱhe, 
mukomana, zwa kwashea, huno zwa vhulaha na u ponda, huno 
ha fushwa dzindau ngavho, na tshiṅwe na tshiṅwe-vho. Ni 
a vhona? “Ḽigwena,” Roma, “mu ṋeeni tshidzulo tshawe na 
ndango.” Bivhili yo amba nga u ralo. Ni a vhona? Ngauralo 
o gadisa bere tswuku ya tsumbo yawe, nga kha malofha a 
muthu, u swika i tshi vha bere tswuku.
282 Zwino Yohane u mu vhona e kha bere ntswu. O tshintshisa, 
tshiṅwe tshithu-vho.
283 Zwino ndi tea u—u ri iyi ndi nḓila ine zwa ḓa kha nṋe. 
Huno zwenezwo nahone arali zwi tshi ḓa kha nṋe huno 
zwa sa vhambedze na maṅwe Maṅwalo oṱhe, zwenezwo 
Mudzimu na khathihi ho ngo zwi ṋea. Ni a vhona, Maṅwalo 
a tea u ralo, ḽiṅwe na ḽiṅwe, hu tou vha tshithu tshithihi 
tshihuluhulu—tshihulu nga u ralo. Luṅwalo lu tea u 
tendelana na Luṅwalo. Huno tshiṅwe tshithu tshi fhambana 
na Luṅwalo…Arali uyo Muruṅwa wa Murena o mmbudza 
tshiṅwe tshithu tshe tsha vha tshi si tsha Maṅwalo, ndo vha 
ndi si nga Mu tendi. Ni a vhona?
284 Nda ri, ngei Chicago ḽiṅwe ḓuvha, musi vhashumeli avho 
vhoṱhe vha maḓana…Naa hu na muṅwe we a vha e hone 
kha uyo muṱangano? Ngoho. Uyo muṱangano ngei Chicago, 
nda ri, “Zwino, vhoinwi noṱhe ni amba nga ha uri ni na…
No elekanya uri no vha ni tshi khou nthwisita ngomu hafha, 
kha tshiṅwe tshithu.” Tshi no nga itsho tshi kha luno lufhera 
zwino. Nda ri, “Naa ndi mini? Ni natsho tshi tshi hanedzana 
na nṋe.” Nda ri, “Muya Mukhethwa wo ntsumbedza, masiku 
mararu o fhiraho, hune muṅwe na muṅwe wa vhoinwi a ḓo vha 
hone. Huno a ri nga vhi kha itsho…Vhudzisani Carl hafha 
arali zwi si zwone.”

285 Huno ho vha hu na Hank na vhaṅwe vhoṱhe, “Izwo ndi 
zwone.” Noṱhe no vha ni henefho u pfa.
286 Nda ri, “Zwino ni hanedzana na nṋe, kha Pfunzo yanga. 
Iyo ndi yone thaidzo. Zwino ndi ṱoḓa muṅwe wa vhoinwi a 
tshi ḓa ngeno, huno ni wane Bivhili yaṋu huno ni ime tsini 
na nṋe, huno ni Ḽi hanedze.” Tsho vha tshi tshivhalonyana 
tsho dzikesaho tshe na vhuya na tshi pfa. Nda ri, “Naa 
thaidzo ndi mini nga inwi?” Nda ri, “Zwenezwo, arali 
ni tshi zwi ḓivha uri ni nga si kone u hanedzana na Ipfi, 
zwenezwo ibvani murahu hanga. Vhoinwi Madokotela a 
Ḓivhavhurereli na tshiṅwe na tshiṅwe, na u amba hani, 
ḓiḓivhadzeni sa ‘Dokotela,’ ‘Dokotela,’ ‘Dokotela.’ Huno nṋe 
ndi…” (Oo, Mukomana Wood na nṋe ri ri “cheechaker,” 
kana, “ḓabaḓaba.”) “A thi na pfunzo, a tho ngo ḓa nga iṅwe 
seminari kana tshikolo. Fhedzi inwi wanani Bivhili yaṋu 
huno ni ḓe ngeno huno ni ime tsini na nṋe, ni hanedze mbeu 
ya ṋowa, ndovhedzo Dzinani ḽa Yesu, kana tshiṅwe tsha izwo 
zwithu zwine nda funza.” A hu na muthu we a amba ipfi. 
Noṱhe ni a zwi ḓivha izwo. Itsho tsho vha tshi tshivhalonyana 
tsho dzikesaho tshe na vhuya na tshi vhona.
287 Ni a vhona, vha sokou lila vhunga a thi ḓivhi uri mini. 
Zwino, zwino hafha zwi hone. A thi tendi kha u ṱaṱa khani na 
vhathu, fhedzi musi hu tshi ḓa kha fhethu hune vha lingedza u 
ni kokodzela ngomu hazwo. Huno ndo vha ndi tshi ḓo vha ndi 
songo ya, fhedzi Muya Mukhethwa wo mmbudza, wa ri, “Iya 
henengei. Ndi ḓo ima na iwe.”
288 Nda vha vhudza, maḓuvha mararu kana maṋa tshifhinga 
tshi sa athu swika. Noṱhe no vha ni henengei huno no pfa 
Vho-Carlson na vhaṅwe, na—na Tommy Hicks. Huno vhone 
vhoṱhe vho dzula henefho. Huno nda ya, maḓuvha mararu a 
sa athu swika, huno nda ri, “Ni khou yo vha na u khansela 
afho fhethu.”
289 Ho vha hu vhusiku ha ḓumbu. Ndo vha ndi na muṱangano. 
A ri, “Iya, ima kha iḽo fasiṱere, kha iḽo vothi ḽiṱuku henefho.” 
Huno nda ya henefho huno nda dzula henefho nga ngomu. Nda 
sedza nnḓa nga u ralo.
290 A ri, “Vha na tshikwekwe tshe vha u retshela tshone. Vha 
khou yo u humbela uri u ambe kha iyo Ministerial Association 
of Greater Chicago.” A ri, “Vha na tshikwekwe tshe vha u 
retshela tshone, kha pfunzo yau ya Ipfi Ḽanga.”
291 A ri, “Zwino, vha khou yo khansela afho fhethu hangei. 
A vha khou yo u wana. Huno vha khou yo swika fhethu, hune 
ha vha ha muronzhe.” Ha pfi, “Hafha tshi a sedzea.” Nda 
ima, huno nda ḓivhona khuḓani; nda sedza murahu henefho 
huno nda vhona. Nda vha vhona vhoṱhe henefho. Nda vhona 
vhashumeli vhoṱhe vho dzula henefho, nga nḓila ye vha vha 
vhe ngayo. Nda vha sedza hoṱhe. Huno A ri…

292 “Oo,” nda elekanya, “Ndi khwine ndi sa yi hangei nga 
itsho tshifhinga, Murena, arali vha tshi khou yo ita izwo. A 
thi ṱoḓi u vhaisa vhuḓipfi havho kana u ita tshiṅwe tshithu 
tsho khakheaho.”
 A ri, “Iya. Ndi ḓo ima na iwe.” O ita. Izwo ndi zwone.
293 Zwino, vhoinwi noṱhe, hu na ṱhanzi henefha, dzo vha dzo 
dzula henefho huno dzi a zwi ḓivha uri izwo ndi ngoho. Izwo 
ndi zwone. Zwo luga, ni na dzitheiphi fhano, nahone. Fhedzi, 
ni henefho, ni a vhona.
294 Zwino, zwino hafha hu na tshiphiri tsha izwi. Huno zwino, 
Ene, musi O nndzumbululela nga matsheloni aya, hu sa athu 
vha na tshedza tsha masiari. Zwenezwo nda ya nga u ṱavhanya 
kha Luṅwalo huno nda thoma u ṱoḓa, u zwi ṱola. Zwo vha 
zwi henefho. Zwiraru zwazwo, u swika zwino, zwo ralo zwa 
vhukumakuma, zwo dzumbululwa nga nṱha ha mupo. Iina. 
Zwino hafha hu na tshiphiri tsha bere ntswu, u ya nga zwe zwa 
dzumbululwa kha nṋe.
295 O thoma u i gadisa nga tshifhinga tsha zwikhathi zwa 
swiswi. Izwo ndi zwe bere ntswu ya imela zwone, zwikhathi 
zwa swiswi, ngauri tsho vha tshi tshifhinga tsha vhukati 
ha vhusiku kha vhatendi vha ngoho vhe vha vha vho sala. 
Sedzesani zwino kha itsho tshikhathi tsha tshivhidzo, itsho 
tshikhathi tsha vhukati tsha tshivhidzo, tshikhathi tsha swiswi 
tsha tshivhidzo. Sedzesani nga nḓila ine A ri, “Ni tou vha na 
nungo ṱhukhu.” Ho vha hu vhukati ha vhusiku khavho, kha 
mutendi wa vhukuma. Zwino sedzesani. Zwa vhukumakuma 
fhulufhelo ḽoṱhe ḽo dzhiiwa kha Tshivhidzo tsha ngoho, ngauri 
uyu muthu o langa tshivhidzo na muvhuso zwoṱhe. Naa vha 
khou yo ita mini? Ni a vhona, Vhukaṱoḽika ho dzhia, zwoṱhe 
tshivhidzo na muvhuso. Huno vhoṱhe, vha songo tendelanaho 
na Vhukaṱoḽika, vho vhulawa. Itsho ndi tsho itisaho uri a vhe 
kha bere yo swifhalaho. Huno sedzesani uri ndi tshithu tsho 
swifhalaho hani tshe a ita, ni a vhona, zwenezwo ni nga kona 
u vhona. Huno inwi ni tou…Arali ni tshi ḓivha ḓivhazwakale 
yaṋu, i sedzeseni, zwenezwo ni ḓo…Zwo luga, a ni nga vhi na 
u tea u zwi ḓivha, u—u ḓivha Iḽi. Zwino sedzesani. Fhulufhelo 
ḽoṱhe ḽo vha ḽi si tsheeho. Iyo ndi bere yawe ntswu.
 Zwino, o gadisa ngomu e kha bere yawe tshena, o ṱalifha.
296 Zwenezwo o ṋewa maanḓa; o dzhia mulalo, a vhulaha vha 
dzimilioni. Izwo ndi zwone zwe a vha a tshi khou yo ita musi a 
tshi gadisa u ya phanḓa. Huno u kha ḓi zwi ita. Ni a vhona?
297 Zwino, hafha u kha bere yawe ntswu zwino, u khou ḓa. 
Tshikhathi tsha swiswi, itsho tsho vha tshi tshifhinga. Nga itsho 
tshifhinga nga murahu ha musi tshivhidzo tsho no dzudzanyea, 
huno tsha wana maanḓa, vho tshipa tshiṅwe na tshiṅwe-vho. 
Huno vho ya nga kha, nga ha, maḓana na maḓana na maḓana 
a ṅwaha, ndi zwine muvhali muṅwe na muṅwe a ḓivha sa 

zwikhathi zwa swiswi. Naa ndi vhangana vha no ḓivha izwo? 
[Tshivhidzo tshi ri, “Amene.”—Mudz.] Ngoho, zwikhathi zwa 
swiswi. Ngeyo bere yaṋu yo swifhalaho, yo imela tshikhathi tsha 
swiswi. Zwino, mafulufhelo ha tsheeho; a hu na fhulufhelo na 
luthihi. Tshiṅwe na tshiṅwe tsho vhonala tshi tsha swiswi, kha 
vhatendi vhaṱuku. Zwino, itsho ndi tshone tsho itisaho uri tshi 
vhidzwe, tshi imelwe, bere yo swifhalaho.
298 “Mielo yawe, kana zwikala zwawe, tshanḓani tshawe,” 
ni a vhona. A tshi vhidzelela nnḓa, “Muelo wa goroi nga 
sheleni, na mielo miraru ya luvhele nga sheleni.” Ni a vhona, 
zwa vhukuma, izwo ndi, goroi na luvhele ndi zwine zwa vha 
zwiḽiwa zwa mvelo zwa vhutshilo. Izwo ndi zwine tshinnkwa 
na zwithu zwa itwa ngazwo. Fhedzi, ni a vhona, o vha a tshi 
khou halifhela izwi. Zwine zwa amba, zwauri, o vha a tshi 
khou lifhisa vhalanda vhawe kha lushaka lwa fhulufhelo ḽa 
vhutshilo he a vha a tshi khou vhu rumela nnḓa kha vhone, 
nga u ita…O thoma nga tshenetsho tshifhinga, tsha u vha ita 
uri vha badelele dzithabelo, a tshi khou vha lifhisa thabelo. 
Vha kha ḓi zwi ita; u ḓiṋekedza nga thabelo dza tshipentshela.
299 Ngauri, naa o vha a tshi khou ita mini? A tshi khou fasha 
lupfumo lwa shango. Tshikala, u kala, “Muelo wa goroi nga 
sheleni; mielo miraru ya luvhele nga sheleni.” Munameli kha bere 
ntswu, ni a vhona, o vha a tshi khou ita…a tshi khou dzhiela 
vhalanda vhawe tshelede yavho. Musi, Bivhili i a bvumba uri o 
fara, lune lwa ṱoḓa u vha, lupfumo lwa shango. Vhunga ro amba 
madekwe nga ha Rashia, na izwo zwoṱhe, vha tou dzhia tshelede 
yoṱhe huno vha dzhiela vhathu tshiṅwe na tshiṅwe tshine vha 
vha natsho, tshiṅwe na tshiṅwe. Ngauralo, ni henefho.
300 Zwino dzhielani nzhele. Inwi ni a vhona hune u dzhia 
tshelede ya kale, tshivhidzoni, ha bva hone? Ṱutshelani kule 
ha izwo zwithu; u fhaṱa dzangano, tshiṅwe tshithu tshihulu, 
doḽara dza milioni hafha. Huno—huno inwi ni vhona zwine 
mme a hone a vha zwone?
301 Ndi a U livhuwa, Murena. Yawee, nṋenṋe! Ndo takala nga 
maanḓa. Ee, muṋe wanga. Zwo luga. Ho vha tshilidzi Tshawe. 
Ndi zwenezwo fhedzi. Zwo luga. Zwo luga.
302 Tsho vha tshi tshifhinga tsha vhukati ha vhusiku. Naa izwo 
ni a zwi pfesesa zwino? [Tshivhidzo tshi ri, “Amene.”—Mudz.] 
Huno hafha u khou badelisa lushaka lwa vhutshilo, uri 
luvhele lwawe na zwithu, zwa mvelo; zwo vha zwi si zwa 
tshimuya, zwino. Ho vha hu luvhele, ni a vhona, ngauralo, 
huno tshinnkwa tsha luvhele na tshinnkwa tsha goroi. O vha 
a tshi khou badelisa ulwo lushaka lwa vhutshilo he a vha a 
tshi khou ṋea vhalanda vhawe. A tshi khou badelisa thabelo 
ya vhotshifhe, u rabelela vhathu uri vha bve kha vhuṱanzwelo. 
A tshi khou badelisa! Zwino ndi khou dzhia itshi henefho kha 
ḓivhazwakale. A tshi khou badelisa, ndi a humbulela, ndi u 

ḓiṋekedza nga thabelo dza tshipentshela, ndi a humbulela, 
zwine muṅwe na muṅwe a ḓivha uri mini. U ḓiṋekedza nga 
thabelo dza tshipentshela, ndi a humbulela uri ndi tshiṅwe 
tshithu tshine na tea u ita, ni a ḓivha, huṅwe hu shanduka. 
Muṅwe muthu u tea u lifhela zwenezwo. Hu tshi ḓiswa 
lupfumo lwa shango khae, ngomu ha ene muṋe, ngomu ha 
tshivhidzo tshone tshiṋe. Huno u kha ḓi gadisa. Oo, ngoho u 
khou ralo. Ee, muṋe wanga. U kha ḓi gadisa!
303 Dzhielani nzhele. Hafha hu na tshipiḓa tshavhuḓi zwino. 
Dzhielani nzhele.

…vhona uri a u vhaisi iyi veine na mapfura.
304 “Ho tou sala ṱhukhu Yawo henefho, fhedzi u songo U 
kwama!”
305 Zwino, mapfura ndi…zwi fanyisa Muya, Muya 
Mukhethwa. Ndi ḓo ni ṋea ndimana dzi si gathi arali ni tshi 
ṱoḓa. Hu na Maṅwalo mavhili. Kha Lefitiko, 8:12, he Aroni, a 
sa athu dzhena nga ngomu, o ḓo tea u ḓoliswa nga mapfura, 
ni a ḓivha. Huno kha Sakaria 4:12, nga ha u ḓa ha mapfura, a 
tshi shelwa nga kha dziphaiphi, huno ha pfi, “Uyu ndi Muya 
Wanga, Mapfura.” Tshiṅwe tshithu, arali ni tshi ṱoḓa u vhona 
Mateo, 14…25, ho vha hu na musidzana wa tsilu, kana 25:3, 
musidzana wa tsilu o vha a si na Mapfura, a si na Muya. Huno 
Mateo 25:4, musidzana wa vhuṱali o vha e na Mapfura kha 
luvhone lwawe, o ḓala Muya. Muya! Mapfura a fanyisa Muya. 
Oo, vhugala! [Mukomana Branham u vhanda zwanḓa zwawe 
kathihi—Mudz.] Zwo luga. Ni a zwi pfesesa? [Tshivhidzo tshi 
ri, “Amene.”] Zwo luga. Zwino, mapfura a fanyisa Muya.
306 Huno veine i fanyisa munyanyuwo wa nzumbululo. Oo, 
ndi—ndi takalela u gidima fhethu hoṱhe. Ndi a mangala a tho 
ngo vusa vha muḓi wa tsini, musi Murena a tshi ntsumbedza 
izwo, ni a vhona, “munyanyuwo wa nzumbululo.” Ni a vhona?
307 Mapfura na veine, Bivhilini, zwo ḓowelana, tshifhinga 
tshoṱhe. Ndi na khonkhodensi huno ndo sedza. Hu na ludzi 
lwazwo, uri vhunga—vhunga izwo, hune veine na mapfura zwa 
tshimbila zwoṱhe, tshifhinga tshoṱhe. Ni a vhona?
308 Musi Ngoho ya Ipfi ḽa Mudzimu ḽo fulufhedziswaho yo no 
dzumbululwa nga ngoho kha vhakhethwa Vhawe vho ḓalaho 
nga Mapfura, vhoṱhe vha a nyanyulea. Veine ndi munyanyuwo. 
Vhugala! Ndi khou U pfa zwa zwino. O nyanyulea nga 
dakalo, u a ṱavha mukosi! Ni a vhona? Huno, musi U tshi 
ita, U na masiandoitwa a fanaho khavho ane—ane veine ya 
ita kha munna wa mvelo. Ngauri, musi nzumbululo yo no 
ṋewa, ya Ngoho ya Mudzimu, huno mutendi wa ngoho o ḓala 
Mapfura, huno nzumbululo i tshi dzumbululwa, munyanyuwo 
u vha muhulwane nga maanḓa lune A mu ita uri a ḓifare nga 
nḓila i si ya nomala. Ndi zwone. Vhugala! [Tshivhidzo tshi a 

takala—Mudz.] Ni a vhona, izwo ndi zwine zwa vha thaidzo 
khavho zwino. Izwo ndi zwone, zwi vha ita uri vha ḓifare nga 
nḓila i si yavhuḓi.
309 Zwino, arali ni tshi ṱoḓa Luṅwalo lwa izwi, itonu thoma 
u vhala Mishumo ya 2. Naa vha ngafhi? Vho vha vhe na 
pfulufhedziso ye vha vha vho ṋewa yone. Musi pfulufhedziso 
yoṱhe ya Muya Mukhethwa yo shululelwa khavho. Huno yo…
Yo vha yo khwaṱhiswa nga Luṅwalo. Zwino, inwi ni a vhona, 
yone…
310 Mini-ha arali vho ri… “Zwino, lindelani, O ri vhudza uri 
ri lindele ngeno nṱha mushumo washu.” Huno nga murahu 
ha maḓuvha a malo, vho ri, “Zwo luga, ndi ḓo ni vhudza, 
vhatukana,” Marko o amba na Mateo, “Ndi—ndi a tenda uri 
ro no ḓi vha Nawo, vhathu. Naa a ni elekanyi nga u ralo? Ni 
a vhona, ro no ḓi U wana. Musi ro lindela mushumo washu 
zwino, ri tea u tou bva, ra rera. O ri vhudza uri ri ḓe ngeno 
nṱha huno ra lindela, huno aya ndi maḓuvha a malo ri fhano.”
 “Zwo luga, kha ri lindele muṅwe.”
311 Maḓuvha a ṱahe a a ḓa. Zwenezwo Marko u a ḓa, 
kana—kana—kana khamusi muṅwe wa vhaṅwe vhoṱhe, 
Yohane, a ri, “Ndi—ndi—ndi a tenda uri a ri tei u lindela. Ndi 
tenda uri ro no ḓi U wana. A ni ralo?”
312 Zwenezwo ndi kona u vhona Simoni, ngauri o vha 
e na dzikhii, inwi ni a ḓivha. “Zwino lindelani lwa muniti, 
vhatukana! Luṅwalo lu na tshiṅwe tshithu tshine lu nga 
amba nga ha izwi. Na khathihi ho ngo ri vhudza uri ri tea 
u lindela maḓuvha mangana. O ri, ‘Inwi ni dzule henefho u 
swikela! Vhoinwi ni dzule henefho u swika vhuporofita ha 
Yoele vhu tshi khunyelela, u swika vhuporofita ha Yesaya ho 
khwaṱhisedzwa.’”
313 “Ngauri nga milomo ya u kakamela na nga dziṅwe ndimi 
Ndi ḓo amba na avha vhathu. Huno itshi ndi tshinwiwa.” 
Iyi ndi veine i no khou shululelwa nnḓa. Naa veine ndi 
mini, Bivhilini? Zwinwiwa. “Izwi ndi zwinwiwa zwi bvaho 
Vhuhoneni ha Murena.” Ni a vhona? Zwi—zwi tea u vha zwa 
Luṅwalo zwino. Ni a vhona?
314 Ngauralo, inwi ni a vhona, veine i imela munyanyuwo wa 
nzumbululo. Huno musi Muya Mukhethwa wo wa, na musi 
vho vhona Mulilo wa Mudzimu u tshi wela khavho, nṋenṋe, 
izwo zwi thoma u vha nyanyula. Huno tshithu tsha u thoma 
ni a ḓivha, vho nyanyulea nga maanḓa u swika vhathu zwa 
vhukuma vha tshi elekanya uri vho kambiwa, fhedzi vho 
nyanyulwa nga nzumbululo. Nga ḽa Mudzimu…Zwi hafha! 
Nzumbululo ya Mudzimu yo khwaṱhisedzwaho, yo itwa 
khagala khavho, vho vha vho I takalela. Mudzimu o zwi 
fulufhedzisa. Hafha zwo vha zwo dzumbululelwa vhone, huno 
zwa khwaṱhisedzwa kha vhone. Amene! Hafha ho vha hu na 

munna o imaho henefho, a tshi ri, “Uyu ndi Uyo! Uyu ndi 
Wone!” Huno henefho wo vha U hone, u tshi khou khwaṱhiswa 
nga tshiga tshenetsho tshithihi tshine ra vha natsho ṋamusi. 
Hu na—hu na munyanyuwo nga nzumbululo. Ni a vhona? 
Huno, zwino, zwa vhukuma vho vha Nayo tshifhingani itsho.
315 Itsho ndi tshone tsho itisaho uri Petro a kone u bvela nnḓa 
henefho, huno a ri, “Mulandu, vhoinwi vhanna vha Yuda, na 
vhoinwi vha no dzula Yerusalema, nthetsheleseni. Vhoinwi 
Madokotela a Ḓivhavhurereli noṱhe, thetshelesani kha zwine 
nda khou yo ni vhudza zwone, ni a vhona.”
316 Oo, zwi mangadza hani! Zwo dzumbululwa! Zwo 
dzumbululwa! Vha vha vha nyanyuleaho nga maanḓa musi 
vha tshi zwi vhona zwi tshi khwaṱhisedzwa. Izwo tshifhinga 
tshoṱhe zwi ita izwo. Zwi a ita tshifhinga tshoṱhe.
317 Musi ndi tshi vhona uri Mudzimu o fulufhedzisa u ita tshiṅwe 
tshithu nga ḽino ḓuvha, musi O fulufhedzisa u pfuṋulula aya 
Mapfundo kha ḽino ḓuvha ḽa u fhedzisela! Huno vhoinwi a ni 
ḓivhi dakalo, vhugala, musi ndi tshi Mu vhona a tshi dzumbulula 
izwi, o ima henefho huno a zwi sedza zwi tshi bvelela! Huno 
ḓivhani uri ndi ḓo dzhia muthu muṅwe na muṅwe, u lifha: Ene 
na khathihi ho ngo amba tshithu tshithihi kha riṋe nga nnḓa ha 
zwe zwa bvelela nga iyo nḓila. Huno zwenezwo u vhona dakalo 
ḽi re mbiluni yanga, musi ndi tshi Mu vhona a tshi fulufhedzisela 
aya maḓuvha a u fhedzisela, vhunga O fulufhedzisa u zwi ita. 
Huno hafha ndi zwi vhona zwo khwaṱhisedzwa nahone zwo itwa 
zwo lugaho lwo fhelelaho. Nṋe ndi tou…Ni a mpfa ndi tshi ri, 
“Ndi pfa ndi wa vhurereli.” Izwo ndi zwine zwa vha thaidzo. 
Munyanyuwo wo vhifha nga maanḓa, ndi—ndi—ndi tou—tou vha 
tsini na u lugela u ya kha u tumula, ni a ḓivha. Munyanyuwo, u 
bva kha nzumbululo! Zwo luga.
318 Vha vha vho nyanyuleaho nga maanḓa, nga ha 
nzu—nzumbululo, ye vha khwaṱhisedza, zwo luga, pfulufhedziso. 
Zwino, yawee, nṋenṋe! Vho thoma dakalo ḽa munyanyuwo, u 
swika vhathu vha tshi ri, “Vho kambiwa nga veine ntswa,” musi 
Mudzimu o dzumbulula pfulufhedziso Yawe khavho. Huno Ho 
ngo dzumbulula yone fhedzi, fhedzi O i sumbedza.
319 Izwo ndi zwe nda zwi amba tshifhinga tshoṱhe. Munna 
a nga ḓi amba tshiṅwe tshithu, iina, a nga sokou amba 
tshiṅwe tshithu; fhedzi musi Mudzimu a tshi ḓa huno a zwi 
khwaṱhisedza izwo!
320 Zwino, Bivhili yo amba, “Arali hu na muṅwe vhukati 
haṋu, a no ri ene ndi wa tshimuya kana muporofita, arali a tshi 
amba izwi zwithu huno zwa sa khunyelele, zwenezwo ni songo 
mu ṱhogomela. Ni songo mu ofha, na luthihi. Ni songo ofha uyo 
munna. Fhedzi arali a tshi zwi amba huno zwa khunyelela; uyo 
ndi Nṋe, inwi ni a vhona. Nṋe, Nṋe ndi kha izwo. Izwo zwi a 
sumbedza uri ndi ngani hu Nṋe.”

321 Huno, zwenezwo, uyo musadzi muṱuku wa Musamaria. 
Musi Luṅwalo lwo ri uyu Mesia u ḓo ita izwi zwithu, huno 
hafha O ima huno a zwi ita kokotolo zwe Luṅwalo lwa amba. 
O ri, “Ene U henefho. Iḓani, vhonani Munna! Naa itsho a si 
tshithu kokotolo tshe Luṅwalo lwa amba uri tshi ḓo bvelela?” 
Ni a vhona, o nyanyulea nga nzumbululo. Naa izwo ndi zwone? 
[Tshivhidzo tshi ri, “Amene.”—Mudz.] U vha a nyanyuleaho 
nga nzumbululo, musi i tshi khwaṱhisedzwa. Ni a vhona? Izwo 
ndi zwone. O zwi ḓivha uri ho vha hu na…
322 “Ri a ḓivha uri Mesia u khou ḓa, A no pfi Kristo. Huno 
musi A tshi ḓa, U ḓo ita izwi zwithu.” O zwi vhona.
 Huno A ri, “Ndi nṋe Ene.”
323 Zwenezwo munyanyuwo wa thoma. Huno a ṱutshela kule, 
a tshi khou zhamba, huno fhasi nga kha muḓi. A sia khali ya 
maḓi ya kale yawe, huno a tsela fhasi henefho, huno a ri kha 
vhanna, “Iḓani, vhonani!”
324 Zwino, arali no ḓivha fhedzi maitele a Vhubvaḓuvha, uri 
izwo zwo khakhea khae u ita izwo. Ee, muṋe wanga. Musadzi wa 
ulwo lushaka, a hu na muthu we a vha a tshi ḓo mu thetshelesa. 
Hai, muṋe wanga. Ni a vhona, o vha e na luswayo, huno musi a 
tshi…Arali a tshi ḓo tsa nga tshiṱaraṱa nga u ralo, huno a ita 
nga u ralo, vhanna vha tshiṱaraṱa a vha mu ṱhogomeli.
325 Fhedzi, mukomana, o vha e na Ipfi ḽa Vhutshilo henefho! O 
vha o nyanyulea. Inwi ni nga kona…Zwo vha zwi tshi nga u 
dzima nnḓu, kha mulilo, nga ḓuvha ḽa muya. Oo, hu na tshiṅwe 
tshithu tshi no khou u vhudzula! O vha—o vha o ḓilugisa. Ee. A 
vho ngo kona u dzima Uyo. Uyo wo vha u Mulilo wa Mudzimu 
u dugaho. Ee, muṋe wanga. O ri, “Arali ni sa tendi uri zwo 
ralo, inwi iḓani hangeno hune muṱangano wa khou bvela 
phanḓa. Ndi ḓo ni sumbedza zwone.” Iina. Izwo ndi zwone. 
Iina. Ee, muṋe wanga.
326 Huno ngauralo vhanna vho bvela nnḓa henefho. Huno Ene 
ho ngo zwi ita nga tshiṅwe tshifhinga hafhu. Fhedzi vho zwi 
ḓivha uri tshiṅwe tshithu tsho bvelela kha uyo musadzi. O vha 
o shanduka, ngauralo vho tenda Khae. Ee, muṋe wanga. Vho 
tenda Khae.
327 Ngauri, “Lutendo lu ḓa nga u pfa, u pfa pfulufhedziso ya 
Mudzimu, Ipfi ḽa Mudzimu, huno na Ḽi sedzesa ḽi tshi itwa ḽa 
vhukuma.” Ngauri, Ndi mbeu. Huno musi Yo zwaliwa, I ḓo 
dzhia Vhutshilo. I ḓo bveledza zwezwo zwine Ya khou amba 
nga hazwo. Arali i sa iti, zwenezwo a si Mbeu ya Mudzimu. 
Kana, muzwali ho ngo ḓivha uri I zwaliwa hani; O vha a songo 
ruṅwa nga Mudzimu, u zwala Dzimbeu. A nga ḓi vha a tshi 
khou Dzi zwala nṱha ha tombo kana tshiṅwe tshithu. Ni a 
vhona? Ngauralo—ngauralo ni a vhona, muzwali a tshi khou 
zwala Mbeu, Mudzimu u a I londa, I wela fhethu ho lugaho, 
inwi ni a vhona. Yawee, nṋenṋe!

328 Zwenezwo Ḽi amba mini kha uyu munameli a re kha 
ntswu? “Ni songo vhaisa veine Yanga na Mapfura Anga! 
Ni songo Zwi kwama, veine Yanga na Mapfura! Ndi Nayo 
zwiṱukunyana fhasi henefho, fhedzi hu kha ḓi vha na ṱhukhu 
henefho. Iina. Zwino ni nga bvela phanḓa huno na ela tshaka 
dzoṱhe dza vhutshilo vhune na khou vhu bvisa; izwo zwi kha 
inwi. Ni khou yo zwi badela ngei fhasi. Fhedzi musi ni tshi 
buḓekanya iyo veine na Mapfura, ni Zwi litshe zwi zwoṱhe!” 
Yawee, nṋenṋe! Arali ni tshi kona, arali ni tshi kona…
329 Nga maṅwe maipfi, ngaurali, “Arali ni tshi nga fasha 
vhaṅwe vha Sambi Ḽanga ḽiṱuku, vho ḓalaho nga Mapfura Anga 
na veine, ni a vhona, veine na Mapfura zwa Ipfi ḽo ṱambaho, ni 
a vhona, huno ni khou yo vha vhulaha. Ngauri, inwi, ni khou 
zwi ita. Izwo ndi zwine na khou ita. U songo vha kombetshedza 
u amba iṅwe ‘Ri a losha Maria,’ kana na ita tshiṅwe tshithu 
tsha u ralo, kana dziṅwe ndaela dzaṋu. Inwi ni bvise zwanḓa 
zwaṋu khavho. Vha a ḓivha hune vha khou ya hone, ngauri vho 
ḓoliswa nga Mapfura Anga. Huno nga u ḓoliswa nga Mapfura 
Anga, vha na veine ya dakalo, ngauri vha ḓivha Ipfi Ḽanga ḽa 
pfulufhedziso, ‘Ndi khou yo vha vusa hafhu.’ Ni songo vhaisa 
Izwo! Ni songo ya ni tshi khou lingedza u zwi ṱapanyedza. 
Ngauri, itonu vha kule Hazwo. Hai.” Zwoṱhe…
330 U khwaṱhisa Ipfi Ḽawe huno a Ḽi dzhenisa nga ngomu. 
Vho ḓivha. Vho ḓivha uri vha ḓo vuwa hafhu. Oo, nga nḓila ine 
nda funa hezwo! Whew! Vha ḓo vuwa hafhu. Hafha hu ḓa bere 
ntswu, i tshi khou gada zwino, zwikhathi zwa swiswi.
331 Henefho ho ṱuwa bere tshena; ro vhona zwe zwa itwa, lwo 
fhelelaho. Hafha hu ḓa bere tswuku; ri vhona kokotolo zwe a 
ita. Hafha hu ḓa bere ntswu. Inwi ni a vhona, ndi munameli 
onoyo muthihi tshifhinga tshoṱhe, zwine a khou ita, henefho u 
tsa fhasi nga kha zwikhathi.
332 Zwino ri a wanulusa, o zwi ela huno a zwi lifha, kokotolo: 
goroi, lwa mvelo, vhutshilo ha mvelo. Izwo ndi zwe vha vha 
vha tshi tshila ngazwo.
333 Fhedzi, ndi tshi fanyisa; Muya, Mapfura; na dakalo ḽa 
veine. “Uvho Vhutshilo ha tshimuya, u songo vhaisa Uvho. 
Vhu litshe Vhu hoṱhe!” Nga iṅwe nḓila, “Roma, u songo Vhu 
kwama! Ndi Hanga! Uvho ndi Hanga!”
334 Zwino ndi na tshiṅwe tshithu hafha tshine nda ṱoḓa ni 
tshi tshi ḓivha. Dzhielani nzhele, ho vha hu si ḽiṅwe ḽa 
Zwivhumbwa zwiṋa ḽe ḽa ri, “U songo kwama Mapfura na 
veine.” Naa izwo no zwi limuwa? Zwivhumbwa zwiṋa zwo vha 
zwi tshi khou amba, fhedzi…Sedzesani, i ri ni ndi tou vhala 
ngeno nnḓa, zwiṱuku, ni a vhona, zwino.

…muelo, sheleni, nga—nga…goroi nga sheleni, na 
mielo miraru ya luvhele nga sheleni; huno vhona uri a 
u vhaisi veine na…mapfura.

335 Zwino thetshelesani hafha.
Huno—huno nda pfa ipfi vhukati ha zwivhumbwa 

zwiṋa…
336 Naa ho vha hu Mini? Ngwana! Amene! Ho vha hu si 
Zwivhumbwa zwiṋa. Ngwana yo zwi amba. Mulandu? U khou 
yo dzhia Vha Ene muṋe. Avho ndi Vhawe. O vha rengulula. 
Ni a vhona? Amene! “U songo kwama ayo Mapfura!” Hai, 
muṋe wanga. Hu si Zwivhumbwa zwiṋa, fhedzi Ngwana yo 
vha i Yone ye ya zwi amba. Huno, yawee, nṋenṋe! Ngwana! Hu 
si…Zwivhumbwa zwiṋa a zwo ngo ḓivhadza izwi. Ngwana yo 
amba, Yone iṋe.
337 Musi Mavhanda maṋa a tshi ri, “Iḓa huno u vhone,” huno 
vho ya, huno vha a vhona nga u ralo.
338 Huno A ri, “Muelo muthihi wa goroi nga sheleni, na nga 
mue-…huno nga maanḓa nga nḓila iyi, na luvhele lungafha.” 
Fhedzi zwenezwo Ngwana yo vhidzelela, henefho vhukati 
havho, ya ri, “Fhedzi u songo vhaisa veine na Mapfura!” 
Uh-huh. Izwo ndi zwone. Yawee, nṋenṋe! Zwi thetsheleseni, 
“U songo I vhaisa, mutukana, kana u khou yo i badela nga 
ḽiṅwe ḓuvha.” Yawee, nṋenṋe!
 Hafu u bva kha ṱahe.
339 Zwo luga, u ya nga pfeseso yanga ya khwinesa, na 
vhukhwine vhune nda ḓivha, na zwoṱhe zwine nda tenda 
mbiluni yanga, iyo ndi ṱhaluso ya ngoho ya ayo Mapfundo 
mararu. Ndi ṱoḓa u livhuwa Mudzimu ngazwo. Huno ndi ḓo 
amba izwi, zwauri, ndi nzumbululo ye A nṋea yone. O nṋea 
iyo, nzumbululo Yaḽo. Huno ndi a tenda uri ri khou tshila 
maḓuvhani a u fhedzisela.
340 Vhusiku ha matshelo ri ḓo dzhia munameli wa bere tseṱhana. 
Huno zwino a thi ḓivhi. A thi ḓivhi. Mudzimu u a ḓivha uri izwo 
ndi ngoho. A thi ḓivhi tshithu tshithihi nga hazwo. Hai.
341 Nda sedza kha ṱhaluso yanga ya kale ye nda vha ndi nayo 
miṅwaha yo fhiraho. Ndo vhona Mukomana Graham Snelling 
tshikhathinyana tsho fhiraho; a nga ḓi vha o bva. Fhedzi, ndi a 
elelwa musi ndo vha ndi tshi khou rera hafha, u thomani. Nda 
sedza u vhona zwe nda zwi amba miṅwaha yo fhiraho. Ḽiṅwe 
ḓuvha ndo vha ndi tshi khou ya nga kha Bugu ya Nzumbululo, 
nda dzhia vhanameli vhaṋa vhoṱhe nga tshifhinga tshithihi.
342 Nda ri, “Bere tshena, itsho tsho vha tshi tshivhidzo tsha 
u thoma, a hu na u timatima.” Ndo vhala izwo kha bugu ya 
Adventists. Huno ndo vhala tshiṅwe tshithu henefho. Nda ri, 
“Itsho tsho vha tshi tshivhidzo tsha u thoma tshi tshi khou ṱuwa, 
tshi tshi fhenya.” Huno i tevhelaho yo vha i bere ntswu, nda ri…
Ndi a hangwa zwino zwe nda vhidza iyo bere ntswu. Nda ri…
343 Kana, “Bere tswuku,” kha ndi tou ralo, nda ri, “iyo bere hu 
na khonadzeo ya uri yo vha i tshi khou amba uri—uri khombo 



PFUNDO ḼA VHURARU 295

i nḓilani, huno zwi tshi khou yo amba nndwa nnzhi dzi no ḓo 
vha hone, kana tshiṅwe tshithu tsha u ralo.” Nda ri, “Hu na 
khonadzeo ya uri hu ḓo vha na nndwa nnzhi.” Nda ri, “Izwo 
ndi zwone zwine zwa ḓo vha hone.” Huno zwenezwo nda ri, 
“Yone—yone be-tseṱhana…”
344 Kana, “Yone—yone bere ntswu,” nda ri, “izwo—izwo zwi 
amba uri—uri khamusi hu ḓo ḓa tshifhinga tshitswu kha ḽifhasi, 
musi ṋaledzi dzoṱhe dzi tshi—dzi tshi ḓo litsha u penya; ḓuvha 
ḽi ḓo kovhela, huno ṅwedzi a u nga ṋei tshedza tshawo.” Nda ri, 
“Hu na khonadzeo ya uri izwo ndi zwone zwine izwo zwa amba.”
345 Nda ri, “Bere tseṱhana, i amba uri vhulwadze vhunzhi 
vhu khou ḓa.” Zwino, a thi ḓivhi zwine ya amba. Fhedzi, iyo 
ndi, iyo yo vha i ṱhalutshedzo yanga yazwo tshifhingani itsho, 
ngauri ndo tou i dzhia lwa khwinesa lwe nda kona, ndo ima 
hafha kha phuluphithi.
346 Fhedzi, oo, ndo ṱoḓou amba tshiṅwe tshithu! Zwo luga. Hum! 
Oo! Inwi ni ḓo—inwi ni ḓo vhona. Itonu sedzesa, ni a vhona.
347 Zwino, oo, naa a ro ngo takalela iyi awara ine ra khou 
tshila khayo! [Tshivhidzo tshi ri, “Amene.”—Mudz.] Musi ri 
tshi vhona izwi zwoṱhe zwi tshi ya nṱha, ndi a elekanya:

Tshaka dzi khou kwashekana, Israele i khou 
karuwa,

Zwiga zwe vhaporofita vha bvumba;
Maḓuvha a Vhannḓa o vhalwa, o hwala zwi 

ofhisaho;
“Vhuyani, Oo iwe wo balanganaho, kha wa 

haṋu.”
Ḓuvha ḽa thengululo ḽi tsini,
Mbilu dza vhathu dzi khou kundelwa nga 

nyofho;
Ḓalani Muya, penyisani mbone dzaṋu nahone 

dzi vhone,
Sedzani nṱha, thengululo yaṋu i tsini! 

(Yawee, nṋenṋe!)
Vhaporofita vha khole-khole vha khou zwifha, 

Ngoho ya Mudzimu vha khou i hana,
Uri Yesu ene Kristo ndi Mudzimu washu;

 Naa ni a Ḽi tenda? [Tshivhidzo tshi ri, “Amene.”—Mudz.]
Fhedzi ri ḓo tshimbila he vhaapostola vha 

kanda.
Ngauri ḓuvha ḽa thengululo ḽi tsini,
Mbilu dza vhathu dzi khou kundelwa nga 

nyofho;
Ḓalani Muya, mbone dzaṋu dzi penye nahone 

dzi vhone,
Sedzani nṱha, thengululo yaṋu i tsini!

348 Naa izwo a zwi mangadzi? [Tshivhidzo tshi ri, 
“Amene.”—Mudz.] Ndi funa izwo. Thengululo i tsini.

Huno hu ḓo vha Tshedza nga tshifhinga tsha 
nga madekwana,

Nḓila ya u ya Vhugalani ngoho ni ḓo i wana;
Kha nḓila ya maḓi, ndi Tshedza ṋamusi;
Ro swiṱwa nga Dzina ḽa Yesu ḽa vhuṱhogwa.
Vhaswa na vha kale, rembuluwani kha 

tshivhi tshaṋu tshoṱhe,
Muya Mukhethwa u ḓo dzhena ngomu nga 

ngoho;
Tshedza tsha nga madekwana tsho ḓa,
Ndi mbuno uri Mudzimu na Kristo ndi 

Muthihi.

 Ndi Ipfi! Yawee, nṋenṋe! Zwi a mangadza!

Hu si kale Ngwana i ḓo dzhia Muselwa Wayo 
u vha nae thungo Yawe,

Mavhuthu oṱhe a Ṱaḓulu a ḓo kuvhangana;
Oo, i ḓo vha mbono ya vhugala, vhakhethwa 

vhoṱhe nga vhutshena vhu sa solei;
Huno na Yesu vha ḓo ita munyanya lwa U Ya 

Nga Hu Sa fheli.

Oo, “Iḓani huno ni ḽe,” Muṋe u a vhidza, 
“Iḓani huno ni ḽe;”

Oo, ni nga ita munyanya kha ṱafula ya Yesu 
tshifhinga tshoṱhe;

Uyo we a fusha vhathu vhanzhi, a shandukisa 
maḓi a vha veine,

Kha vha re na nḓala u a vhidza zwino, “Iḓani 
huno ni ḽe.”

Oo, “Iḓani huno ni ḽe,” Muṋe u a vhidza, 
“Iḓani huno ni ḽe;” (Iḽani Ipfi!)

Ni nga ita munyanya ṱafulani ya Yesu 
tshifhinga tshoṱhe;

Uyo we a fusha vhathu vhanzhi, a shandukisa 
maḓi a vha veine,

Kha vha re na nḓala u a vhidza zwino, “Iḓani 
huno ni ḽe.”

349 Yawee, nṋenṋe! Naa ni na nḓala? [Tshivhidzo tshi a 
takala—Mudz.] “Mashudu ndi avho vha re na nḓala na ḓora ḽa 
u luga.”
350 Naa ni a Mu funa? [Tshivhidzo tshi ri, “Amene.”—Mudz.] 
Naa ni a Mu funa? Khii ya kha Ndi A Mu Funa, ni a i ḓivha. 
Kha ri tou ima roṱhe zwino, huno ri imise zwanḓa zwashu 
huno ri ḓibule Khae. “Ndi a Mu funa, ndi a Mu funa ngauri O 
funa nṋe u thoma.” Zwo luga, roṱhe khathihi zwino.

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

351 [Mukomana u amba nga luṅwe lulimi. Mukomana 
Branham u a awela—Mudz.] Itonu vha na khuliso vhukuma. Ri 
na muṱalutshedzi fhano, Mukomana Higginbotham. A thi ḓivhi 
arali e hone hafha madekwana a ṋamusi, kana hai. Ri ṱoḓa u 
wanulusa zwe A ri vhudza zwone. Itonu lindela lwa muniti. 
Hafha, hafha…[Khaladzi u ṋea ṱhalutshedzo.]
352 Ngoho, rendani Murena! Lutendo lwanga lwo takulelwa 
nṱha kha Mudzimu. Inwi, ni a Mu funa, madekwana a ṋamusi, 
nga mbilu yaṋu yoṱhe? [Tshivhidzo tshi ri, “Amene.”—Mudz.] 
Oo, Mu rendeni, huno ni ri, “Ndi a U livhuwa, Murena Yesu!” 
[Tshivhidzo tshi renda Mudzimu.]
353 Nga nḓila ine ra U ṋea thendo, nga mbilu dzashu dzoṱhe, 
Murena! Vhugala kha Mudzimu!
354 Itonu Mu ṋea thendo, vhoinwi vhathu noṱhe. Mudzimu a 
vhe na vhoinwi! [Tshivhidzo tshi isa phanḓa na u takala na u 
renda Mudzimu—Mudz.] 

